
മറ്റുള്ളവരുടെ മുന്നിൽ താഴ്ന്നു ക�ൊടുക്കുക 
എന്നത് പലർക്കും പ്രയാസമുള്ള കാര്യമാണ്. ചെറിയ 
കാര്യങ്ങളുടെ പേരിൽ പ�ോലും പിണങ്ങി മിണ്ടാതെ 
നടക്കുന്ന ഒരുപാടാളുകൾ നമുക്കിടയിലുണ്ട്. വിട്ടു
വീഴ്ച കാണിക്കാനും മാപ്പു നൽകാനും പലരുടെയും 
അഹന്ത സമ്മതിക്കാറില്ല. തന്നെയും അനുയായിക
ളെയും മക്കയിൽനിന്ന് പലായനം ചെയ്യിച്ച, അങ്ങേ
യറ്റം ഉപദ്രവിച്ച ആളുകൾക്ക് മക്കാവിജയ നാളിൽ 
മാപ്പു നൽകിയ പ്രവാചകനെ(സ്വ)യാണ് നമുക്ക് 
കാണുവാൻ സാധിക്കുന്നത്.  അല്ലാഹു പറയുന്നു:

“നീ വിട്ടുവീഴ്ച സ്വീകരിക്കുകയും സദാചാരം 
കൽപിക്കുകയും അവിവേകികളെ വിട്ടു തിരിഞ്ഞു 
കളയുകയും ചെയ്യുക’’ (ക്വുർആൻ 7:199). 

 വിട്ടുവീഴ്ച ചെയ്യുന്നതിലൂടെ നമുക്ക് യാത�ൊരുവിധ 
ക�ോട്ടവും സംഭവിക്കുകയില്ല; നേട്ടങ്ങളുണ്ട്താനും.

അനസുബ്‌നു മാലിക്(റ) പറഞ്ഞു: “ഒരു മനുഷ്യ
നെ അവന്റെ സഹ�ോദരൻ ചീത്ത പറയുകയാണ്. 
അപ്പോൾ അവൻ പറയുന്നു; നീ പറഞ്ഞത് കളവാ
ണെങ്കിൽ അല്ലാഹു നിനക്ക് പ�ൊറുത്ത് തരട്ടെ. നീ 
പറഞ്ഞത് സത്യമാണെങ്കിൽ അല്ലാഹു എനിക്ക് വിട്ടു
വീഴ്ച നൽകട്ടെ.’’

 വിട്ടുവീഴ്ചക�ൊണ്ട് ലഭിക്കുന്ന ധാരാളം നേട്ടങ്ങൾ 
പണ്ഡിതന്മാർ എണ്ണിപ്പറഞ്ഞതായി കാണാം. അതിൽ 
ചിലത് കാണുക:

(1) 	‘അല്ലാഹുവും അവന്റെ റസൂലും അവന്റെ മലക്കു
കളും വിട്ടുവീഴ്ച ചെയ്യുന്ന ആളുകളെ ഇഷ്ടപ്പെടു
ന്നു.’ ഈ ഭൂമിയിലേക്ക് നാം വന്നത് അല്ലാഹുവി
ന്റെ ഇഷ്ടവും പ്രീതിയും സമ്പാദിക്കുവാനാണ്.  
സ്വർഗം ലഭിക്കണമെങ്കിൽ അല്ലാഹുവിന്റെ ഇഷ്ട
ദാസന്മാരിൽ നാം ഉൾപ്പെടേണ്ടതുണ്ട്. വിട്ടുവീഴ്ച 
ചെയ്യൽ അതിനു നമ്മെ പ്രാപ്തരാക്കുന്നു. 

(2) ‘അല്ലാഹു ഇഹലോകത്തും പരല�ോകത്തും 
അതിന്റെ ഒരു അടയാളം ഉണ്ടാക്കും.’ വിട്ടുവീ
ഴ്ച ചെയ്യുന്നതിലൂടെ ഈ ല�ോകത്തും പരല�ോക

ത്തും അല്ലാഹു സവിശേഷമായ മുഖപ്രസന്നത 
നൽകും.

(3) ‘സമൂഹത്തിലും കുടുംബത്തിലും വിട്ടുവീഴ്ച  
ചെയ്യുന്നത് എല്ലാവരും ഇഷ്ടപ്പെടുന്ന കാര്യമാണ്.’ 
കുടുംബത്തിലും സമൂഹത്തിലും പെട്ട എല്ലാവ
രും തന്നെ ഇഷ്ടപ്പെടണം എന്ന് ആഗ്രഹിക്കുന്ന
വനാണ് മനുഷ്യൻ. ആ ഇഷ്ടം വിട്ടുവീഴ്ച ചെയ്യു
ന്നതിലൂടെ കരസ്ഥമാക്കുവാൻ സാധിക്കുമെന്ന് 
തിരിച്ചറിയുക.

(4)  ‘ക്രയവിക്രയങ്ങളിൽ വിട്ടുവീഴ്ച ചെയ്താൽ അല്ലാഹു 
ഉപജീവനത്തിൽ വർധനവ് നൽകും.’  വിൽപന 
നടത്തുമ്പോൾ അളവിലും തൂക്കത്തിലും കുറവു
വരുത്താതിരിക്കുക, ഒരൽപം അധികം നൽകുക. 
വാങ്ങുമ്പോൾ അൽപം കുറഞ്ഞതിന്റെ പേരിൽ 
കച്ചവടക്കാരുമായി വാക്കു തർക്കങ്ങൾ ഉണ്ടാ
ക്കാതെ വിട്ടുവീഴ്ച ചെയ്യുക.

(5) ‘എല്ലാ വിഷയത്തിലും വിട്ടുവീഴ്ചയുണ്ടെങ്കിൽ 
അവന്റെ കാര്യങ്ങൾ എളുപ്പമായിരിക്കും.’ ആവശ്യ
ങ്ങൾ എത്രയും പെട്ടെന്ന് നിറവേറ്റുവാൻ അല്ലാ
ഹുവ�ോട് പ്രാർഥിക്കുന്നവരും അതിനുവേണ്ടി 
പരിശ്രമിക്കുന്നവരുമാണ് നാം. വിട്ടുവീഴ്ച ചെയ്യു
ന്നതിലൂടെ അല്ലാഹു അത് എളുപ്പമാക്കി തരും.

(6) ‘വിട്ടുവീഴ്ച ചെയ്യുന്നതിലൂടെ മനുഷ്യൻ ജീവിത
വിജയത്തിന്റെ ഉന്നതി നേടുന്നു.’ ജീവിതത്തിൽ 
ഒരുപാട് പരീക്ഷണങ്ങളിലൂടെയും ത�ോൽവിക
ളിലൂടെയും കടന്നുപ�ോകുന്നവരാണ് മനുഷ്യർ. 
വിജയംനേടുക എന്നത് എല്ലാവരും ഇഷ്ടപ്പെടു
ന്നു. വിട്ടുവീഴ്ച ജീവിതത്തിൽ പുലർത്തുന്നതിലൂ
ടെ വിജയം  നേടുവാൻ സാധിക്കും. അതുക�ൊ
ണ്ട് നാം ജീവിതത്തിലുടനീളം വിട്ടുവീഴ്ച ചെയ്തു 
ജീവിക്കുവാൻ ശ്രമിക്കുക. 

-സഹൽ മഷ്ഹൂർ ഇബ്‌നു അബ്ദുൽ മജീദ്
അൽഹിക്മ അറബിക്കോളേജ്, 

എടത്തനാട്ടുകര

വിട്ടുവീഴ്ചയുടെ 
മഹത്ത്വം

രാഷ്ട്രീയത്തിൽ നിറങ്ങൾ
ക്കുള്ള സ്ഥാനം അത്ര ചെറുത
ല്ല. ക�ൊടികളിലെ നിറഭേദങ്ങളും 
ചിഹ്നങ്ങളും പാർട്ടികളുടെ മുഖമു
ദ്രയാണ്. നിറങ്ങളിൽ രാഷ്ട്രീയം 
മാത്രമല്ല, മതംകൂടിയുണ്ട് എന്ന് 
ചിലർ ഇടയ്ക്കിടെ നമ്മെ ബ�ോധ്യപ്പെ
ടുത്തുന്നുണ്ട്. എന്നാൽ ഇപ്പോൾ 
കറുപ്പ് എന്ന നിറം കേരളത്തി
ലെ വലിയ ചർച്ചാവിഷയമാണ്. 
എന്താണ് കറുപ്പിന്റെ പ്രത്യേകത?

“ഒരു പ്രകാശവും പ്രതിഫലിപ്പി
ക്കാത്ത വസ്തുക്കളുടെ നിറമാണ് 
കറുപ്പ്. അവ എല്ലാ തീവ്രതയി
ലുള്ള പ്രകാശത്തേയും വലിച്ചെ
ടുക്കുന്നു. എല്ലാ നിറങ്ങളിലുമു
ള്ള ചായങ്ങള�ോ മഷികള�ോ മറ്റു 
പിഗ്‌മെന്റുകള�ോ കൂട്ടിച്ചേർക്കുക
യാണെങ്കിൽ ക്രമേണ എല്ലാ പ്ര
കാശവും വലിച്ചെടുത്ത് കറുത്ത 
നിറത്തിൽ കാണപ്പെടുന്ന മിശ്രിതം 
ഉണ്ടാകുന്നു. ഈ കാരണത്താൽ 
‘എല്ലാ നിറങ്ങളുടേയും മിശ്രിതം’ 
എന്ന് കറുപ്പിനെ തെറ്റായി പരാമർ
ശിക്കാറുണ്ട്. ഒരു നിറവും പ്രതിഫ
ലിക്കാതെ വരുമ്പോൾ കണ്ണിലെ 
ക�ോൺ ക�ോശങ്ങൾ ഉത്തേജി
ക്കപ്പെടാതിരിക്കുന്നതാണ് ഒരു 
വസ്തുവിനെ കറുപ്പായിത്തോന്നാൽ 
കാരണം’’ (വിക്കീപീഡിയ).

നമ്മുടെ നാട്ടിൽ കറുപ്പ് ഒരു 
വില്ലനായി മാറിയിരിക്കുന്നതിന്റെ 
കാരണം ഇത�ൊന്നുമല്ല. മുഖ്യമ
ന്ത്രി സഞ്ചരിക്കുന്ന വഴിയിലെവി

മു
ഖമ�ൊ


ഴി

കറുപ്പ് ഭയപ്പെടേണ്ട 
ഒരു നിറമാണെന്നോ?

ടെയും കറുപ്പു നിറം കാണാൻ 
പാടില്ല എന്ന പ�ൊലീസിന്റെ തിട്ടൂ
രമാണ് കാരണം. ആരെങ്കിലും 
മരണപ്പെട്ടാൽ ദൂഃഖ സൂചകമായി 
കറുത്ത ക�ൊടി നാട്ടുന്ന സമ്പ്രദാ
യം നിലവിലുണ്ട് . അതുക�ൊണ്ടാ
ണ�ോ നമ്മുടെ ഭരണാധികാരികൾ 
കറുത്ത നിറത്തെ ഭയപ്പെടുന്ന
ത്? പ്രതിഷേധ സമരം നടത്തു
ന്നവർ കറുത്ത ഒരു തുണിക്കഷ്ണം 
ഉയർത്തിക്കാണിക്കുമ്പോഴേക്കും 
ജനപ്രതിനിധികൾ ഭയപ്പെടുന്ന
തിനും അവരെ പിടിക്കാനും 
അടിക്കാനും അറസ്റ്റ് ചെയ്യാനും 
പ�ൊലീസ് ജാഗ്രത കാണിക്കു
ന്നതിനും പിന്നിലെ കാരണമെ
ന്താണെന്നു മനസ്സിലാകുന്നില്ല. 
കത്തിയ�ോ ബ�ോംബ�ോ ഗ്രനേഡ�ോ 
ഉയർത്തിക്കാണിക്കുകയാണെ
ങ്കിൽ ഇങ്ങനെ ചെയ്യുന്നതിലെ 
സാംഗത്യം മനസ്സിലാക്കാം.  

കണ്ണൂരിൽ സിപിഎം മുൻ 
എംഎൽഎയുടെ മരണവീടി
നു മുന്നിൽ കെട്ടിയ കറുത്ത 
ക�ൊടിപ�ോലും പ�ൊലീസ് അഴിപ്പി
ച്ചതായും വീട്ടിൽ ഉറങ്ങിക്കിടക്കു
കയായിരുന്ന രണ്ടു യൂത്ത് ലീഗ് 
പ്രവർത്തകരെ കരുതൽ തടങ്കലി
ലാക്കിയതായും പത്രങ്ങൾ എഴുതു
ന്നു. ക�ോഴിക്കോട് മീഞ്ചന്ത ഗവ. 
ആർട്‌സ് ക�ോളേജിലെ മുഖ്യമ
ന്ത്രി പങ്കെടുക്കുന്ന പരിപാടിയിൽ 
കറുത്ത വസ്ത്രവും മാസ്‌കും 
ഒഴിവാക്കാൻ ക�ോളേജ് അധികൃ

തർ വിദ്യാർഥികൾക്ക് നിർദേശം 
നൽകി. ചടങ്ങിനെത്തിയവരുടെ 
ബാഗ് ഉൾപ്പെടെ പരിശ�ോധിച്ചു. 
ക�ോളേജ് ഐഡന്റിറ്റി കാർഡ�ോ 
പ്രത്യേക പാസ്സോ ഇല്ലാത്തവരെ 
പ്രവേശിപ്പിച്ചില്ല. മാധ്യമ പ്രവർ
ത്തകരെയും തടയാൻ ശ്രമിച്ചു... 
ഇങ്ങനെ തുടരുന്നു വാർത്ത.  

പ്രതിഷേധ സമരക്കാർ അക്ര
മിക്കാൻ ശ്രമിക്കുകയാണെങ്കിൽ 
പ�ൊലീസിന് ഇടപെടാം. വാഹന
ത്തിനു മുന്നിലേക്ക് ചാടുകയാണെ
ങ്കിൽ പിടിച്ചുമാറ്റാം. എന്നാൽ ഒരു 
ഭരണാധികാരി കനത്ത സുരക്ഷാ
സംവിധാനത്തോടെ റ�ോഡിലൂടെ 
കുതിച്ചു പായുമ്പോൾ റ�ോഡരി
കിൽ കറുത്ത ക�ൊടിപിടിച്ച് ആരെ
ങ്കിലും നിൽക്കുന്നുണ്ടെങ്കിൽ, 
കറുത്ത മാസ‌്ക�ോ കറുത്ത കുപ്പായ
മ�ോ ധരിച്ച് ആരെങ്കിലും വഴി നടക്കു
ന്നുണ്ടെങ്കിൽ എന്ത് അപകടമാണ് 
അതിൽ പതിയിരിക്കുന്നത?് കറുത്ത 
തുണിക്കഷ്ണം വീശിക്കാണിച്ചാൽ 
എന്ത് വിപത്താണ ്സംഭവിക്കാൻ 
പ�ോകുന്നത?് ആ തുണിയുടെ നിറം 
ചുവപ്പോ പച്ചയ�ോ ആണെങ്കിൽ 
ആ നിറങ്ങളെയും പടിക്കു പുറത്ത് 
നിറുത്തുമ�ോ?

ഒരു ജനാധിപത്യ രാഷ്ട്ര
ത്തിൽ,  ജനാധിപത്യ  പ്രക്രിയയി
ലൂടെ അധികാരത്തിലേറുന്നവർ 
ആരായാലും  അവർക്കെതിരെ 
വിവിധ തരത്തിലുള്ള ആര�ോപ
ണങ്ങളുയരുമ്പോൾ  പ്രതിപക്ഷ
ത്തുള്ള  പാർട്ടികളുടെയും  മറ്റു 
ജനകീയ സംഘടനകളുടെയും 
ഭാഗത്തുനിന്ന് പ്രതിഷേധമുണ്ടാ
വുക സ്വാഭാവികമാണ്. ആ  പ്രതി
ഷേധങ്ങളാണ് ജനാധിപത്യത്തിന്റ 
ശക്തിയും സൗന്ദര്യവും. അക്രമസ്വ
ഭാവം സ്വീകരിക്കാത്തകാലത്തോ
ളം പ്രതിഷേധങ്ങളെ അടിച്ചമർത്തി
ക്കുടാ. കരിങ്കൊടിയെ തങ്ങൾക്ക് 
ഭയമില്ല, നിങ്ങൾ വീശിക്കോളൂ 
എന്ന നിലപാട് സ്വീകരിക്കാനു
ള്ള ആർജവമാണ് ഭരണാധികാ
രികൾ കാണിക്കേണ്ടത്; അല്ലാതെ 
കറുത്ത മാസ്‌ക് പ�ോലും ധരിക്ക
രുത് എന്ന് കൽപിക്കാനല്ല.

നമ്മുടെ രാജ്യം  സാംസ്‌കാ
രിക സമ്പന്നതയുള്ള ഒരു 

വലിയ രാജ്യമാണ്. ബഹുസ്വരത
യാണ് നമ്മുടെ നാടിന്റെ മുഖമു
ദ്ര. വിവിധ മതങ്ങൾ, ജാതികൾ, 
ഭാഷകൾ, നിറങ്ങൾ, വേഷങ്ങൾ, 
ആഹാര രീതികൾ... എല്ലാം 
വൈവിധ്യങ്ങൾ നിറഞ്ഞതാണ്. 
ഈ വൈജാത്യങ്ങൾ ഉൾക�ൊ
ണ്ടും അംഗീകരിച്ചും പരസ്പരം 
സ്‌നേഹത്തോടെ, ബഹുമാന
ത്തോടെ ഭാരതീയർ കഴിഞ്ഞു 
കൂടുന്നു എന്നതാണ് നമ്മുടെ 
നാടിനെ ല�ോക രാജ്യങ്ങളിൽനി
ന്ന് വ്യത്യസ്തമാക്കുന്നത്. നമ്മുടെ 
പള്ളിക്കൂടങ്ങൾ, ആശുപത്രികൾ, 
പ�ൊതു വാഹനങ്ങൾ, അങ്ങാടി
കൾ, വിവാഹ സദസ്സുകൾ തുട
ങ്ങിയ ഇടങ്ങളെല്ലാം മന�ോഹര
മായ നാനാത്വത്തിലെ ഏകത്വത്തെ 
ഊട്ടിയുറപ്പിക്കുന്നതാണ്. ഇത്തരം 
മാനുഷിക മൂല്യങ്ങൾക്ക് കാവലിരി

ക്കുന്നത് നമ്മുടെ മഹത്തായ ഭരണ 
ഘടനയാണ്. നമ്മുടെ നാടിന്റെ 
ചൂടും ചൂരും ഒപ്പിയെടുത്ത്, ഓര�ോ 
പൗരന്റെയും അസ്തിത്വവും അവകാ
ശങ്ങളും നിർവചിച്ച്, അതിജീവന
ത്തിന്റെ ഊടും പാവും നെയ്‌തെ
ടുത്ത ആ ഭരണഘടന രാജ്യത്തെ 
പൗരന് നൽകുന്ന ആത്മാഭിമാനം 
ചെറുതല്ല. 

ഫാസിസം
എന്നാൽ ആനുകാലിക സാഹ

വിവേകത്തോടെ മുന്നോട്ട്

ചര്യങ്ങൾ നമ്മുടെ നാടിന്റെ സ്വ
സ്ഥത കെടുത്തുന്നുണ്ടോ? വ്യ
ത്യസ്ത ജനവിഭാഗങ്ങൾക്കിടയിൽ 
നിലനിൽക്കേണ്ട സൗഹാർദത്തി
ന്  പലപ്പോഴായി ഭംഗം വരുന്നു. 
ചില സങ്കുചിത താൽപര്യങ്ങൾ 
സംരക്ഷിക്കുന്നതിനു മതത്തെയും 
ജാതിയെയുമെല്ലാം കരുവാക്കുക
യാണ്. ഇവിടെയാണ് മതനേതാക്ക
ളും രാഷ്ട്രീയ നേതാക്കളുമെല്ലാം 
ജാഗ്രത പാലിക്കേണ്ടത്. നൂറ്റാണ്ടു

പി.എൻ അബ്ദുല്ലത്വീഫ് മദനി

ജനന മരണങ്ങൾക്കിടയിൽ കിട്ടുന്ന ആയുഷ്‌കാലം 
വളരെ ക്ഷണികമാണ്. പാരത്രിക ജീവിതമാണ് 

യഥാർഥ ജീവിതം. അവിടെ വിജയിക്കാൻ 
ആവശ്യമായ കർമങ്ങൾ നാം ഒരുക്കിവെക്കണം. 

ഭൗതികാലങ്കാരങ്ങളിൽ വഞ്ചിതരാവാതെ വിശ്വാസവും 
കർമവും നന്നാക്കി പടച്ചവന്റെ അടുക്കലേക്കു 

മടങ്ങാൻ തയ്യാറെടുക്കുക.

വിസ്ഡം ഇസ്‌ലാമിക് ക�ോൺഫറൻസിൽ 
നിർവഹിച്ച അധ്യക്ഷ ഭാഷണത്തിന്റെ വരമ�ൊഴി

കളിലൂടെ നാം നേടിയെടുത്ത 
സഹവർത്തിത്വത്തിന്റെ അടിക്കല്ലി
ളക്കാൻ ആരെയും അനുവദിച്ചുകൂ
ടാ. ഭരണഘടനാ സ്ഥാപനങ്ങളി
ലെല്ലാം നുഴഞ്ഞുകയറി ഏകശിലാ 
സംവിധാനം സാധിച്ചെടുക്കാൻ 
നടത്തുന്ന ചരടുവലികൾ സർവ
നാശത്തിന്റെ അപായമണി മുഴ
ക്കുന്നുണ്ട്. വർധിത വീര്യത്തോ
ടെ ഇതിന്നെതിരെ നാം പ�ൊരുതി 
നിൽക്കണം. 

ആത്മീയ ചൂഷണം 
അടുത്തകാലത്തായി ആത്മീയ

ചൂഷകരുടെ വിളയാട്ടം കൂടിവരിക
യാണ്. വസ്തുതയുമായി ഒരു യ�ോജി
പ്പുമില്ലാത്ത മായാവി കഥകളും 
ഐതിഹ്യങ്ങളുമാണ് ആൾദൈവ
ങ്ങളുടെ പേരിൽ പ്രചരിപ്പിക്കുന്ന
ത്. മരണാനന്തരം, അത്ഭുത സിദ്ധി
കളിൽ കുതിച്ചുചാട്ടമാണ് ഇത്തരം 
കൽപിത ഔലിയാക്കൾക്കു സംഭ
വിക്കുന്നത്! വിസ തീരാൻ പ�ോകു
ന്നവൻ മടവൂർ ശൈഖിനെ വിളി
ച്ചപ്പോൾ അദ്ദേഹം വിമാനത്തിന്റെ 
ക�ോക്ക്പിറ്റിൽ കയറി പൈലറ്റിൽ
നിന്നു നിയന്ത്രണം ഏറ്റെടുത്ത
തും, ഓപ്പറേഷൻ തിയേറ്ററിലേക്കു 
പ്രവാചകൻ കയറിവന്നു വേദ
നക�ൊണ്ട് പുളയുന്ന ര�ോഗിക്കു 
മസാജ് ചെയ്യുന്നതും  പെട്രോളി
ല്ലാതെ 13 കില�ോമീറ്റർ താജുൽ 
ഔലിയ കാർ ഓട്ടിയതുമ�ൊക്കെ 
ചില ഉദാഹരണങ്ങൾ മാത്രം. 
പാവങ്ങളായ സാധാരണ മനു
ഷ്യരിൽനിന്ന് പണം തട്ടിയെടു
ക്കലാണ് ഇത്തരം കഥകളുടെ 
ഉദ്ദേശ്യം. ഇതിനെ വിമർശിച്ചാൽ 
ഉടനെ ഫത്‌വയിറങ്ങും; ഔലി
യാക്കളെ ബഹുമാനിക്കാത്തവർ, 
അല്ലാഹു ആദരിച്ചവരെ നിന്ദിക്കു
ന്നവർ തുടങ്ങിയ അധിക്ഷേപങ്ങ
ളുമായി രംഗത്തു വരും.

മതനിരാസം
ഇത്തരം ആത്മീയ ചൂഷണത്തി

ന്റെ മറുവശം മതനിരാസത്തിലേ
ക്കും ദൈവനിഷേധത്തിലേക്കും 
യുവ തലമുറ നടന്നടുക്കുകയെന്ന
താണ്. സ�ോഷ്യൽ മീഡിയയിൽ 
അഴിഞ്ഞാടുന്ന ലിബറലിസത്തി
ലേക്കും സ്വതന്ത്രചിന്തയിലേ

ക്കും അവർ ആകർഷിക്കപ്പെടു
ന്നു. യഥാർഥ മതപ്രമാണങ്ങളെ 
പരിശ�ോധിക്കാനും വ്യാജന്മാരെ 
വേർതിരിച്ചെടുക്കാനുമ�ൊന്നും 
അവർ മിനക്കെടാറില്ല. മ�ൊത്തം 
മതത്തെതന്നെ നിഷ്‌ക്കരുണം 
തിരസ്‌കരിക്കാൻ ബാഹ്യശക്തി
കളുടെ പിന്തുണയും ഇവർക്ക് 
ലഭിക്കുന്നു. മനുഷ്യരുടെ അറിവി
ല്ലായ്മ മുതലെടുത്തു സാമ്പത്തിക 
ചൂഷണം നടത്തുന്ന ആത്മീയ 
വാണിഭക്കാര�ോടും ലിബറലിസ
ത്തിന്റെ മറവിൽ കുടുംബ ഭദ്രത
യും പ്രകൃതിനിയമത്തിനനുയ�ോ
ജ്യമായി നാം തലമുറകളായി 
തുർടർന്നു പ�ോരുന്ന സാമൂഹ്യഘ
ടനയെ തകിടം മറിക്കുന്ന നൂതനാ
ശയങ്ങള�ോടും വിസ്ഡം ഇസ്‌ലാ
മിക് ഓർഗനൈസഷൻ അതിന്റെ 
ശക്തമായ വിയ�ോജിപ്പ് തുടരും.

അരാഷ്ട്രീയ വാദം 
അരാഷ്ട്രീയവാദം സംഘടന

യുടെ നയമല്ല. രാഷ്ട്രപുനരുദ്ധാ
രണത്തിൽ ക്രിയാത്മകമായ പങ്കു 
വഹിക്കുന്ന, ഇസ്‌ലാമിന്റെ അടി
സ്ഥാന വിശ്വാസപ്രമാണങ്ങൾക്കു 
വിരുദ്ധമല്ലാത്ത ഏതു രാഷ്ട്രീയ 
സംഘടനകളിലും പ്രവർത്തിക്കു
ന്നതിന് വിസ്ഡം പ്രവർത്തകർക്ക് 
വിലക്കില്ല. എന്നാൽ ജീവിതത്തി
ന്റെ ഏതു മേഖലകളിൽ പ്രവർത്തി
ച്ചാലും വ്യക്തിവിശുദ്ധി കാത്തു
സൂക്ഷിക്കൽ മർമപ്രധാനമാണ്.

സ�ോഷ്യൽ മീഡിയയിൽ 
അഴിഞ്ഞാടുന്ന 

ലിബറലിസത്തിലേക്കും 
സ്വതന്ത്രചിന്തയിലേക്കും 

അവർ ആകർഷിക്കപ്പെടുന്നു. 
യഥാർഥ മതപ്രമാണങ്ങളെ 

പരിശ�ോധിക്കാനും വ്യാജന്മാരെ 
വേർതിരിച്ചെടുക്കാനുമ�ൊന്നും 

അവർ മിനക്കെടാറില്ല. 
മ�ൊത്തം മതത്തെതന്നെ 

നിഷ്‌ക്കരുണം തിരസ്‌കരിക്കാൻ 
ബാഹ്യശക്തികളുടെ 

പിന്തുണയും ഇവർക്ക് 
ലഭിക്കുന്നു. മനുഷ്യരുടെ 

അറിവില്ലായ്മ മുതലെടുത്തു 
സാമ്പത്തിക ചൂഷണം നടത്തുന്ന 

ആത്മീയ വാണിഭക്കാര�ോടും 
ലിബറലിസത്തിന്റെ 

മറവിൽ കുടുംബ ഭദ്രതയും 
പ്രകൃതിനിയമത്തിനനുയ�ോജ്യമായി 
നാം തലമുറകളായി തുർടർന്നു 

പ�ോരുന്ന സാമൂഹ്യഘടനയെ 
തകിടം മറിക്കുന്ന 

നൂതനാശയങ്ങള�ോടും വിസ്ഡം 
ഇസ്‌ലാമിക് ഓർഗനൈസഷൻ 

അതിന്റെ ശക്തമായ വിയ�ോജിപ്പ് 
തുടരും.



8 t\À]Yw 

മധ്യമ സമുദായം
ഇസ്‌ലാം ജീർണതക്കും തീവ്ര

തക്കും ഇടയിൽ മധ്യമ നില
പാടുള്ള മതമാണ്.   തീവ്രവാദ 
സമീപനങ്ങൾ ഒരിക്കലും അംഗീ
കരിക്കാനാവില്ല. ന്യൂനപക്ഷങ്ങളെ 
പ്രക�ോപിപിച്ചു ഭൂരിപക്ഷ വർഗീയ
തക്ക് മണ്ണൊരുക്കുന്ന  നീക്കങ്ങ
ളെയും ചെറുത്തു ത�ോൽപിക്കേ
ണ്ടതുണ്ട്.  എല്ലാ നന്മകളെയും  
പ്രോൽസാഹിപ്പിക്കുന്ന, എല്ലാ 
തിന്മകളെയും തിരസ്‌കരിക്കുന്ന 
ഉത്തമ സമുദായമാണ് മുസ്‌ലിം
കൾ എന്നാണ് വിശുദ്ധ ക്വുർആൻ 
പരിചയപ്പെടുത്തുന്നത്.

“മനുഷ്യ വംശത്തിനുവേണ്ടി 
രംഗത്ത് ക�ൊണ്ടുവരപ്പെട്ട ഉത്തമസ
മുദായമാകുന്നു നിങ്ങൾ. നിങ്ങൾ 
സദാചാരം കൽപിക്കുകയും ദുരാ
ചാരത്തിൽനിന്ന് വിലക്കുകയും 
അല്ലാഹുവിൽ വിശ്വസിക്കുകയും 
ചെയ്യുന്നു...’’ (ക്വുർആൻ 3:110). 

വാക്കുകളിലും പ്രവർത്തനങ്ങ
ളിലും സമീപനങ്ങളിലും ഉത്തമ
ന്മാർ തന്നെയാവാൻ നാം പരിശ്ര
മിക്കണം. 

പ്രമാണങ്ങള�ോടുള്ള 
പ്രതിബദ്ധത 

പ്രമാണങ്ങള�ോടുള്ള പ്രതി
ബദ്ധത വിസ്ഡം ഇസ്‌ലാമിക്  
ഓർഗനൈസേഷന്റെ അടിസ്ഥാ
നാശയമാ‌ണ.് വിശുദ്ധ ക്വുർആനും 
പ്രവാചകചര്യയും ഉത്തമ നൂറ്റാണ്ടി
ലെ സച്ചരിതരായ സലഫുകളുടെ 
ആശയ ധാരയും വിസഡ്ം അതിന്റെ 
ആദർശാടിത്തറയുടെ ആണിക്കല്ലു
കളായി സ്വീകരിക്കുന്നു. 

 “(നബിയേ,) പറയുക: ഇതാണ് 
എന്റെ മാർഗം. ദൃഢബ�ോധ്യത്തോ
ട് കൂടി അല്ലാഹുവിലേക്ക് ഞാൻ 
ക്ഷണിക്കുന്നു. ഞാനും എന്നെ 
പിൻപറ്റിയവരും. അല്ലാഹു എത്ര 
പരിശുദ്ധൻ! ഞാൻ (അവന�ോട്) 
പങ്കുചേർക്കുന്ന കൂട്ടത്തിലല്ല 
തന്നെ’’ (ക്വുർആൻ 12:108).

സ്ത്രീയുടെ അവകാശങ്ങൾ
ഇസ്‌ലാം സ്ത്രീകളെ ആദരി

ക്കുകയും അവരെ പരിരക്ഷിക്കു
കയും അവരുടെ ഉന്നമനത്തി

അടുത്ത ല�ോക് ‌സഭാ 
തെരഞ്ഞെടുപ്പിനായി 

രാജ്യത്തെ രാഷ്ട്രീയ പാർട്ടികൾ 
ഒരുക്കങ്ങൾ തുടങ്ങിക്കഴിഞ്ഞു. 
സംഘപരിവാർ അധികാരത്തി
ലെത്തിയ കഴിഞ്ഞ രണ്ട് തെര
ഞ്ഞെടുപ്പുകളം രാജ്യത്തിന്റെ 
മതേതര മുഖത്തെയും ജനാധി
പത്യ പ്രക്രിയയയെയും ബഹു
സ്വരതയെയും തുടങ്ങി മുഴുവൻ 
സവിശേഷതകളെയും ഇല്ലാതാ
ക്കാനുള്ള സാഹചര്യത്തിലേക്ക് 
എത്തിച്ചു എന്നത് നാം ഓർക്കാ
നാഗ്രഹിക്കാത്ത യാഥാർഥ്യമാ
ണ്. അതുക�ൊണ്ട്തന്നെ വരാ
നിരിക്കുന്ന തെരഞ്ഞെടുപ്പ് 
അങ്ങനെയായിക്കൂടാ എന്ന മാന 
സികാവസ്ഥയും ഉറച്ച തീരുമാന
വും രാജ്യത്തെ ജനാധിപത്യസമൂ
ഹം കൈക്കൊണ്ടിട്ടുണ്ട് എന്നത് 
പ്രതീ ക്ഷ നൽകുന്നുണ്ട്.

‘സത്യാനന്തരകാലം’ എന്ന് 
വിശേഷിപ്പിക്കപ്പെടുന്ന കാല
ത്താണ് നാം ജീവിക്കുന്നത്. 
അസത്യങ്ങളുടെ കുത്തൊഴു
ക്കിൽ ജീവശ്വാസം തേടുന്ന 
സത്യങ്ങൾ ഈ കാലഘട്ടത്തി
ന്റെ പ്രത്യേകതയായി മനസ്സി
ലാക്കിയേ മതിയാവൂ. രണ്ട് 
നിലയിലുള്ള പ്രചാരണങ്ങൾ 
സംഘപരിവാർ കഴിഞ്ഞ കാല
ങ്ങളിൽ നടത്തിയിട്ടുണ്ട്. ഒന്ന് 
തികച്ചും കള്ളങ്ങൾ സത്യമെ
ന്ന വ്യാജേന പ്രചരിപ്പിക്കുകയും 

ലേ
ഖന

ംന് ആവശ്യമായ നിർദേശങ്ങൾ 
സമർപിക്കുകയും ചെയ്യുന്നുണ്ട്. 
സ്ത്രീയുടെ അവകാശ സംരക്ഷ
ണത്തിന് വർധിച്ച പ്രാധാന്യമാ
ണ് ഇസ്‌ലാം നൽകുന്നത്. അവർ 
അക്രമിക്കപ്പെടുകയും അവമതിക്ക
പ്പെടുകയും അനീതിക്ക് വിധേയമാ
ക്കപ്പെടുകയും ചെയ്യാൻ പാടില്ല. 
കുടുംബ ബാധ്യതകൾ നിർവഹി
ക്കുന്നത�ോട�ൊപ്പം സുരക്ഷ ഉറപ്പു 
വരുത്തി സാമൂഹ്യമായ കർത്ത
വ്യങ്ങൾ നിർവഹിക്കണമെന്നാ
ണ് മതം പഠിപ്പിക്കുന്നത്. ഈ ഒരു 
കാഴ്ചപ്പാടിന്റെ അടിസ്ഥാനത്തിൽ 
ഇസ്വ്‌ലാഹി പ്രസ്ഥാനം നവ�ോ
ത്ഥാനപ്രവർത്തനങ്ങളിൽ സ്ത്രീ 
സാന്നിധ്യം ഉറപ്പു വരുത്തിയിട്ടുണ്ട്. 
അത് തുടർന്നും നിർവഹിക്കും.

പ്രസ്ഥാനം കൈവരിച്ച 
നേട്ടങ്ങൾ

ഒരു ഇസ്‌ലാമിക ദഅ്‌വാ പ്ര
സ്ഥാനമെന്ന നിലയിൽ ചുരുങ്ങിയ 
കാലംക�ൊണ്ട് അല്ലാഹുവിന്റെ  
തൗഫീക്വിനാൽ അഭിമാനാർ
ഹമായ നേട്ടങ്ങളാണ് വിസ്ഡം 
ഇസ്‌ലാമിക് ഓർഗനൈസേഷൻ 
കൈവരിച്ചിട്ടുള്ളത്. മുജാഹിദ് 
പാരമ്പര്യത്തിന്റെ ഇഴച്ചരടുകൾ 
ഒന്നും അറ്റുപ�ോകാതെ വിസഡ്ം 
കൂട്ടായ്മ കൂട്ടായ പരിശ്രമത്തിലൂടെ 
നേടിയെടുത്തതാന ്ഈ നേട്ടങ്ങളെ
ല്ലാം. മിനി ഊട്ടിയിലും പാണക്കാ
ട്ടും ഉയർന്നു നിൽക്കുന്ന ജാമിഅ 
അൽഹിന്ദ് അൽഇസ‌്ലാമിയ്യ, മുക്ക
ത്തെ ഗ്രീൻവാലി സ്ഥാപനങ്ങൾ, 
പള്ളികൾ, മദ്‌റസകൾ, തുടങ്ങി 
സംഘടിത സകാത്ത് സംവിധാ
നമടക്കമുള്ളതെല്ലാം വളർച്ചയു
ടെ വിവിധ നാഴികക്കല്ലുകളാണ്. 
പാരത്രിക ജീവിതം

ജനന മരണങ്ങൾക്കിടയിൽ 
കിട്ടുന്ന ആയുഷ‌്കാലം വളരെ ക്ഷ
ണികമാണ.് പാരത്രിക ജീവിതമാണ് 
യഥാർഥ ജീവിതം. അവിടെ വിജയി
ക്കാൻ ആവശ്യമായ കർമങ്ങൾ നാം 
ഒരുക്കിവെക്കണം. ഭൗതികാലങ്കാര
ങ്ങളിൽ വഞ്ചിതരാവാതെ വിശ്വാസ
വും കർമവും നന്നാക്കി പടച്ചവന്റെ 
അടുക്കലേക്കു മടങ്ങാൻ തയ്യാറെ
ടുക്കുക.

അത് സ്ഥാപിക്കാനുള്ള വ്യാജതെളിവുകൾ അടക്കമുള്ള സാമൂഹിക 
അന്തരീക്ഷം സൃഷ്ടിക്കുകയും ചെയ്യുക എന്നതാണ്. ബിജെപി അധി
കാരത്തിൽ വരാനുള്ള സാഹചര്യം മുതൽ ഈ അസത്യ പ്രചാരവേല
കളും അത് പ�ൊതുസമൂഹത്തിൽ ഉണ്ടാക്കിയ സ്വാധീനവും നമ്മുടെ 
മുന്നിൽ ധാരാളമുണ്ട്. ഒരായിരം നുണകൾ നമ്മുടെ മനസ്സിനെ സ്വാധീ
നിച്ച് ഒടുവിൽ അത് നുണകളാണെന്ന് തിരിച്ചറിഞ്ഞ് അമ്പരന്ന സംഭ
വങ്ങൾ നമ്മുടെ മനസ്സിലൂടെ മിന്നിമറയുന്നുണ്ട്. അപ്പോഴേക്കും ഏറെ 
വൈകിയിരുന്നു, അതിന്റെ ദുരന്തങ്ങൾ നാമ�ോര�ോരുത്തരും ദിനേന 
അനുഭവിച്ചുക�ൊണ്ടേയിരിക്കുന്നു.

രണ്ടാമത് പ്രത്യക്ഷത്തിൽ സത്യവും നീതിയും എന്ന് ത�ോന്നാവു
ന്നവയാണ്. പലരും അത്തരം കാര്യങ്ങളെ തുടക്കത്തിൽ പിന്തുണ
ക്കുകയും അവയുണ്ടാക്കുന്ന പ്രത്യാഘാതങ്ങളെയോ അവയിലെ  
ഒളിയജണ്ടകളെയ�ോ  അറിയാതെ പ�ോവുകയാണ് പലപ്പോഴും. ഫാസി
സ്റ്റുകൾക്ക് സത്യത്തോടും നീതിയ�ോടും തെല്ലും കൂറുണ്ടാവില്ല എന്ന് 
തിരിച്ചറിയുന്നതുവരെ ഈ കെണിയിൽ നമ്മൾ വീണുക�ൊണ്ടേയിരി
ക്കും. രാജ്യത്തെ ജനങ്ങളെ ഇത്തരത്തിൽ വഞ്ചിച്ചാണ് സംഘപരിവാർ 
സ്വാതന്ത്ര്യ സമരകാലത്തും സ്വാതന്ത്ര്യാനന്തരവും രാജ്യത്ത് നിലനിന്ന
തും നിലനിൽക്കുന്നതും മുന്നോട്ട് പ�ോകുന്നതും. ഈ വിഷയത്തിൽ 
ശക്തമായ ജാഗ്രതയും വിവേകപരമായ നിലപാടുകളും ഉണ്ടാവേണ്ട
ത് അനിവാര്യമാണ്.

നന്മയുടെ കണികപ�ോലും അവശേഷിക്കാത്ത സംഘപരിവാർ 
കേന്ദ്രങ്ങളിൽനിന്നും അതിന് വളമേകുന്ന ഇടങ്ങളിൽനിന്നും വരുന്ന 
വാർത്തകളും ഏത് നീക്കങ്ങളും അവരുടെ ഗൂഢലക്ഷ്യത്തിന്റെ പ്ര
ചാരവേലകളാണെന്ന് തിരിച്ചറിയുകയും അതേപ�ോലെ കൈകാര്യം 
ചെയ്യുകയുമാണ് ജനാധിപത്യ പാതയിലേക്ക് രാജ്യത്തെ തിരിച്ചെത്തി
ക്കാനുള്ള മാർഗം. അവരെത്ര ആട്ടിൽത�ോലണിഞ്ഞാലും ചെന്നായയാ
ണെന്ന ബ�ോധ്യം കൈവെടിയരുത്. അത�ോട�ൊപ്പം അതിനെ നിയമാ
നുസൃതം പ്രതിര�ോധിക്കാനും നമ്മൾ തയ്യാറാവേണ്ടതുണ്ട്. 

അത�ോട�ൊപ്പം പ്രതിപക്ഷനിരയെ ഇല്ലാതാക്കാനും അവരുടെ വ്യ
ക്തിത്വത്തെയും നിലപാടുകളെയുമൊക്കെ ഇകഴ്ത്താനും സംഘപരി
വാരം ശ്രമിച്ചുക�ൊണ്ടേയിരിക്കുന്നുണ്ട്. രാഷ്ട്രപിതാവിന്റെ ഘാതകനെ 
പ�ോലും വീരപുരുഷനായി കാണുന്നവർക്ക് അതിലും എത്രയ�ോ താഴെ
യുള്ളവരെന്ത്? ഇത് പലപ്പോഴും തിരിച്ചറിയാതെ പ�ോകുന്ന യാഥാർ
ഥ്യമാണ്. ഇന്ത്യൻ ജനാധിപത്യത്തിന്റെ തറവാട്ടിൽ പടലപ്പിണക്കങ്ങ

ളും അഭിപ്രായ വ്യത്യാസങ്ങളും 
പ�ോരായ്മകളുമ�ൊക്കെ ഉണ്ടാവും. 
പക്ഷേ, അത�ൊന്നും പ�ൊതു ശത്രു
വിനെതിരെയുള്ള പ�ോരാട്ടത്തെ 
ബാധിക്കാതെ ന�ോക്കേണ്ടത് ആ 
കുടുംബത്തിലെ മുഴുവൻ അംഗ
ങ്ങളുടെയും ബാധ്യതയാണ്. 
കുടുംബത്തിന്റെ നന്മയുദ്ദേശിച്ച് 
എന്ന വ്യാജേന ഉപദേശിക്കാനും 
ആക്രമിക്കാനും വരുന്നവർക്കും 
ലക്ഷ്യം ഒന്നു മാത്രം. ആ കുടുംബം 
തകരണം. അതിനുള്ള വ്യത്യസ്ത 
വഴികളാണ് അവർ പ്രയ�ോഗിച്ചു
ക�ൊണ്ടിരിക്കുന്നത്. 

ഈ ബ�ോധ്യത്തിൽനിന്നും 
പ്രതിപക്ഷ കക്ഷികളെ ഉപദേശി
ക്കാൻ വരുന്നവരും അവരുടെ നില
പാടുകളെ ച�ോദ്യം ചെയ്യുന്നവരും 
സംഘപരിവാറിന് വളമാകുന്ന 
ക്ഷുദ്രജീവികളാണെന്നത് മറക്കരു
ത്. അവരുടെ ലക്ഷ്യം ആരുടെയും 
നന്മയ�ോ നീതിബ�ോധമ�ോ അല്ല, 
മറിച്ച് രാജ്യത്തെ തകർക്കാനും 
ജനങ്ങളുടെ സൈ്വര്യജീവിതം 
ഇല്ലാതാക്കാനും എന്തൊക്കെ 
ചെയ്യാം എന്നത് മാത്രമാണ്. 
അവിടെ നിതാന്ത ജാഗ്രത പാലി
ക്കാനും പരസപരം വിഴുപ്പലക്ക
ലും ശത്രുവിന്റെ ഉപദേശങ്ങൾക്ക് 
കാത�ോർക്കലും അവരുടെ പ്രചാര
വേലകൾക്ക് വഴിപ്പെടലും ഒന്നും 
ജനാധിപത്യ ബ�ോധ്യമുള്ളവരു
ടെ ഭാഗത്തുനിന്നും ഉണ്ടാകാവ
തല്ല. ഏത് നിലയിലും അവരുടെ 
ഭാഗത്തു നിന്നുണ്ടാകുന്നതെല്ലാം 
അവരുടെ സ്വാർഥ താൽപര്യങ്ങ
ളിൽനിന്നും ഉടലെടുക്കുന്നതാണെ
ന്നും നന്മയും നീതിയും അതിന്റെ 
പ്രച�ോദനങ്ങൾ അല്ലെന്നും തിരി
ച്ചറിയുമ്പോൾ അസത്യങ്ങളുടെ 
കുത്തൊഴുക്കിനെതിരിൽ നീതി
മാർഗത്തിൽ ഉറച്ചുനിൽക്കാൻ 
സാധിക്കും. ല�ോകം മുഴുവൻ 
കാശ് ക�ൊടുത്ത് വാങ്ങിയാലും 
എന്നെയും എന്റെ നിലപാടുകളെ
യും ആർക്കും വാങ്ങാൻ സാധ്യ
മല്ലെന്ന് തീരുമാനിക്കാനുള്ള 
മനക്കരുത്ത് ഉണ്ടാവാൻ ബ�ോധ
പൂർവമായ പരിശ്രമങ്ങൾ അനി
വാര്യമാണ്.

നബീൽ പയ്യോളി
     : +966 55 771 0981

നിലപാടുകളിലെ 
വിവേകപരത

പ്രപഞ്ചവും പ്രപഞ്ചത്തിലെ ജീവജാലങ്ങളും 
അജൈവ വസ്തുക്കളുമ�ൊന്നും താനേ ഉണ്ടായതല്ല. 

സർവശക്തനും സൂക്ഷ്മജ്ഞാനിയുമായ ദൈവം സൃഷ്ടി
ച്ചതാണെല്ലാം. അല്ലെന്നു പറയുന്നവർ സ്വന്തം മനസ്സാ
ക്ഷിപ�ോലും അംഗീകരിക്കാത്ത കാര്യമാണ് പറയുന്നത്. 
ഒരു തീപ്പെട്ടിക്കൊള്ളി കാണിച്ച് ഇത് സ്വയം ഉണ്ടായതാ
ണെന്നു പറഞ്ഞാൽ അത് അംഗീകരിക്കാൻ തയ്യാറാകാ
ത്ത, അതിനു പിന്നിൽ ഒട്ടേറെ മനുഷ്യരുടെ പ്രയത്‌ന
മുണ്ടെന്ന് വിശദീകരിക്കുന്ന ഒരാൾ ക�ോടിക്കണക്കായ 
നക്ഷത്രങ്ങളും ഗ്രഹങ്ങളും ഭൂമിയും അതിലെ എണ്ണിയാ
ല�ൊടുങ്ങാത്ത ജീവിവർഗങ്ങളും താനേ ഉണ്ടായതാണെ
ന്നു പറയുന്നുവെങ്കിൽ അതിനെക്കാൾ വലിയ വിര�ോ
ധാഭാസം എന്താണുള്ളത്? 

വിശുദ്ധ ക്വുർആൻ പഠിപ്പിക്കുന്നത് സൂക്ഷ്മ, സ്ഥൂല പ്ര
പഞ്ചം അല്ലാഹുവിന്റെ സൃഷ്ടിയാണ് എന്നാണ്. “..എല്ലാ 
വസ്തുക്കളെയും അവൻ സൃഷ്ടിച്ചതാണ്. അവൻ എല്ലാ
കാര്യത്തെപ്പറ്റിയും അറിയുന്നവനുമാണ്’’ (6:101).

“...ഓര�ോ വസ്തുവെയും അവൻ സൃഷ്ടിക്കുകയും 
അതിനെ അവൻ ശരിയാംവണ്ണം വ്യവസ്ഥപ്പെടുത്തുക
യും ചെയ്തിരിക്കുന്നു’’ (25:2).

ജീവികളെ വെറുതെയങ്ങ് സൃഷ്ടിച്ചുവിട്ടിരിക്കുകയ
ല്ല സ്രഷ്ടാവ് ചെയിതിരിക്കുന്നത്; അവയ്ക്ക് വളരുവാനും 
ഇരതേടുവാനും ഇണചേരുവാനും താമസസ്ഥലമ�ൊരു

പ്രവാചകന്മാർ; 
ദൗത്യവും സന്ദേശവും

ക്കുന്നതിനുമ�ൊക്കെ ആവശ്യമായ ച�ോദനകളും 
കഴിവുകളും കൂടെ നൽകിയിട്ടുണ്ട്. അവ ഏതുതരം 
ഭൂപ്രദേശത്താണ�ോ ജീവിക്കുന്നത് അവിടെ അതി
ജീവനം സാധ്യമാകും വിധത്തിലുള്ള ബാഹ്യവും 
ആന്തരികവുമായ പ്രത്യേകതകൾ അവയ്ക്ക് നൽക
പ്പെട്ടിട്ടുണ്ട്. അല്ലാഹു പറയുന്നു:

“അത്യുന്നതനായ നിന്റെ രക്ഷിതാവിന്റെ നാമം 
പ്രകീർത്തിക്കുക. സൃഷ്ടിക്കുകയും, സംവിധാനി
ക്കുകയും ചെയ്ത (രക്ഷിതാവിന്റെ). വ്യവസ്ഥ നിർ
ണയിച്ചു മാർഗദർശനം നൽകിയവനും’’ (87:1-3).

“അദ്ദേഹം (മൂസാ)  പറഞ്ഞു: ഓര�ോ വസ്തു
വിനും അതിന്റെ പ്രകൃതം നൽകുകയും, എന്നി
ട്ട് (അതിന്) വഴി കാണിക്കുകയും ചെയ്തവനാര�ോ 
അവനത്രെ ഞങ്ങളുടെ രക്ഷിതാവ്’’ (ക്വുർആൻ 
20:50). 
ജന്മവാസനകൾ

ഓര�ോ ജീവിക്കും നിലനിൽപിനാവശ്യമായ 
ജന്മവാസനകൾ നൽകപ്പെട്ടിട്ടുണ്ട്. അതിനെക്കു
റിച്ച് കൃത്യമായി മനസ്സിലാക്കുകയാണെങ്കിൽ 
നാം അത്ഭുതപ്പെട്ടുപ�ോകും. അത്രയും കൃത്യത
യും കണിശതയും അതിൽ കണ്ടെത്താനാകും.

ഉദാഹരണത്തിന് ‘കാട്ടിലെ എഞ്ചിനീ
യർ’ എന്ന് വിശേഷിപ്പിക്കപ്പെടുന്ന ജീവിയായ 

അല്ലാഹുവിന്റെ സവിശേഷ 
സൃഷ്ടിയാണ് മനുഷ്യൻ. നന്മ ചെയ്ത് 
ഉത്തമരാവാനും തിന്മ ചെയ്ത് 
അധമരാവാനും പറ്റിയ രൂപത്തിലാണ് 
മനുഷ്യരെ അല്ലാഹു സൃഷ്ടിച്ചിരിക്കുന്നത്. 
മനുഷ്യർക്ക് നേർവഴി കാട്ടാനായി 
അവരിൽ നിന്നുതന്നെ ദൈവം 
തെരഞ്ഞെടുത്തവരാണ് 
പ്രവാചകന്മാർ. സ്രഷ്ടാവായ 
അല്ലാഹുവിന്റെ നിയമനിർദേശങ്ങൾ 
ജനങ്ങളിലേക്കെത്തിക്കാൻ നിയുക്തരായ 
പ്രവാചകന്മാരെ കുറിച്ച് അറിഞ്ഞിരിക്കൽ 
ഓര�ോരുത്തരുടെയും കടമയാണ്.

ഉസ്മാന്‍ പാലക്കാഴി
       : 9656 292 244

പ്രപഞ്ചവും പ്രപഞ്ചത്തിലെ 
ജീവജാലങ്ങളും അജൈവ 
വസ്തുക്കളുമ�ൊന്നും താനേ 
ഉണ്ടായതല്ല. സർവശക്തനും 
സൂക്ഷ്മജ്ഞാനിയുമായ 
ദൈവം സൃഷ്ടിച്ചതാണെല്ലാം. 
അല്ലെന്നു പറയുന്നവർ 
സ്വന്തം മനസ്സാക്ഷിപ�ോലും 
അംഗീകരിക്കാത്ത 
കാര്യമാണ് പറയുന്നത്.  
ഒരു തീപ്പെട്ടിക്കൊള്ളി 
കാണിച്ച് ഇത് സ്വയം 
ഉണ്ടായതാണെന്നു പറഞ്ഞാൽ 
അത് അംഗീകരിക്കാൻ 
തയ്യാറാകാത്ത, അതിനു 
പിന്നിൽ ഒട്ടേറെ മനുഷ്യരുടെ 
പ്രയത്‌നമുണ്ടെന്ന് 
വിശദീകരിക്കുന്ന ഒരാൾ 
ക�ോടിക്കണക്കായ 
നക്ഷത്രങ്ങളും ഗ്രഹങ്ങളും 
ഭൂമിയും അതിലെ 
എണ്ണിയാല�ൊടുങ്ങാത്ത 
ജീവിവർഗങ്ങളും താനേ 
ഉണ്ടായതാണെന്നു 
പറയുന്നുവെങ്കിൽ 
അതിനെക്കാൾ വലിയ 
വിര�ോധാഭാസം എന്താണുള്ളത്? 

ബീവറിനെ എടുക്കാം. അവ അണക്കെട്ടുനിർമാണത്തിൽ അതിവിദ
ഗ്ധരാണ്. സ്വന്തം പല്ലുകളും ശരീരഭാഗങ്ങളുമുപയ�ോഗിച്ച് മരങ്ങൾ 
മുറിച്ച് അണകെട്ടേണ്ട സ്ഥലത്തെത്തിക്കും. ഇങ്ങനെ വെള്ളം കെട്ടി
നിർത്തി അതിനു നടുവിൽതന്നെ ബീവറുകൾ വീടും ഒരുക്കും. മരച്ചി
ല്ലകളും ചെളിയും ഉപയ�ോഗിച്ചാണ് വീടുനിർമാണം. ജലത്തിനടിയിലാ
ണ് വീടിന്റെ വാതിൽ. മഞ്ഞുകാലത്ത് ജലം ഉറഞ്ഞ് ഐസാകുമ്പോൾ 
പ�ോലും ജലാശയത്തിനടിയിലേക്കും ഭക്ഷണക്കലവറയിലേക്കും 
പ�ോകാനുള്ള മാർഗങ്ങളും ബീവർ വീടുനിർമിക്കുമ്പോഴേ ഉണ്ടാക്കും. 
മഞ്ഞുകാലം കഴിയുമ്പോൾ മഞ്ഞുരുകി ജലനിരപ്പുയർന്നാലും വീടിനെ 
രക്ഷിക്കാൻ മാർഗമുണ്ട്. ഡാമിന്റെ ഒരറ്റത്തുണ്ടാക്കിയ വിള്ളലിലൂടെ 
അധികമുള്ള വെള്ളം പുറത്തേക്ക് ഒഴുക്കിക്കളയും. 

തേനീച്ചയെക്കുറിച്ച് ചിന്തിച്ചുന�ോക്കുക. അവയുടെ കൂടുനിർമാണ
വും അവ തമ്മിൽ നടത്തുന്ന ആശയ വിനിമയവും വിസ്മയിപ്പിക്കുന്ന
താണ്. അല്ലാഹു പറയുന്നു:

“നിന്റെ നാഥൻ തേനീച്ചയ്ക്ക് ഇപ്രകാരം ബ�ോധനം നൽകുകയും 
ചെയ്തിരിക്കുന്നു: മലകളിലും മരങ്ങളിലും മനുഷ്യർ കെട്ടിയുയർത്തു
ന്നവയിലും നീ പാർപ്പിടങ്ങളുണ്ടാക്കിക്കൊള്ളുക’’ (ക്വുർആൻ 16:68).

ഇങ്ങനെ ഏതു ജീവിയെക്കുറിച്ച് പഠിക്കാൻ ശ്രമിച്ചാലും നമ്മെ 
വിസ്മയിപ്പിക്കുന്ന, എങ്ങനെ ഇവയ്ക്ക് ഇതിന് കഴിയുന്നു, ആരാണിത് 
പഠിപ്പിച്ചത് എന്ന ച�ോദ്യം നമ്മുടെയുള്ളിലുണ്ടാക്കുന്ന ഒട്ടേറെ കഴിവു
കൾ കാണാം. അല്ലാഹു പറയുന്നത് അവനാണ് അവയ്ക്ക് മാർഗദർശനം 
നൽകിയത് എന്നാണ്.  ജന്മനാ അല്ലാഹു അവയ്ക്ക് നൽകുന്ന കഴിവും 
ബ�ോധനവുമാണത്. അതുക�ൊണ്ടാണ് ആരും പഠിപ്പിച്ചുക�ൊടുക്കാതെ 

അവയ്ക്ക് അതിന് സാധ്യമാകുന്നത്. 

ഓര�ോ ജീവിക്കും അതിന്റെ 
ജീവിത സാഹചര്യങ്ങൾക്ക് അനു
യ�ോജ്യമായ ഇന്ദ്രിയാവബ�ോ
ധം നൽകിയിരിക്കുന്നു. ഉറുമ്പും 
നായയും ഘ്രാണണശക്തിയിൽ 
മികച്ചു നിൽക്കുന്നവയാണ്. ഒരു 
ശർക്കരപ്പൊട്ട് മേശപ്പുറത്ത് വെച്ചു
ന�ോക്കുക. എത്ര പെട്ടെന്നാണ് 
നൂറുകണക്കിന് ച�ോണനുറുമ്പു
കൾ അതിനു ചുറ്റും വന്നുകൂടു
ന്നത് എന്നു കാണാം. നായയുടെ 
മണം പിടിക്കാനുള്ള കഴിവുക�ൊ
ണ്ടാണല്ലോ പ�ൊലീസ് സേന 
അവയെ ഉപയ�ോഗിക്കുന്നത്. 
കഴുകനും പരുന്തിനും മൂർച്ചയേ
റിയ കാഴ്ചശക്തിയാണുള്ളത്. വവ്വാ
ലിന് അതിസൂക്ഷ്മമായ ശബ്ദവീ
ചികൾ പ�ോലും കേൾക്കാനുള്ള 
കഴിവുണ്ട്. ഇങ്ങനെ ഓര�ോതരം 
ജീവിക്കും അനുയ�ോജ്യമായ സവി
ശേഷതകളുള്ളതായി കാണുവാൻ 
സാധിക്കും.

മനുഷ്യൻ   
അല്ലാഹുവിന്റെ സൃഷ്ടികളിൽ 

ഒട്ടേറെ സവിശേഷതകളുള്ള 
ജീവിയാണ് മനുഷ്യൻ. 

“തീർച്ചയായും ആദം സന്തതിക
ളെ നാം ആദരിക്കുകയും, കടലിലും 
കരയിലും അവരെ നാംവാഹന
ത്തിൽ കയറ്റുകയും, വിശിഷ്ടമായ 
വസ്തുക്കളിൽനിന്ന് നാം അവർക്ക് 
ഉപജീവനം നൽകുകയും, നാം 
സൃഷ്ടിച്ചിട്ടുള്ളവരിൽ മിക്കവരെക്കാ
ളും അവർക്ക് നാം സവിശേഷമായ 
ശ്രേഷ്ഠത നൽകുകയും ചെയ്തിരിക്കു
ന്നു’’ (ക്വുർആൻ 17:70).

“തീർച്ചയായും മനുഷ്യനെ 
നാം ഏറ്റവും നല്ല ഘടനയ�ോടുകൂ
ടി സൃഷ്ടിച്ചിരിക്കുന്നു’’ (ക്വുർആൻ 
95:4).

മനുഷ്യശരീരത്തിന്റെ നിസ്തുല
മായ ഘടനയും അതിന്റെ സങ്കീർ
ണമായ പ്രവർത്തനങ്ങളും വിസ്മയ
കരമാണ്. അല്ലാഹു ച�ോദിക്കുന്നു:

“ഹേ; മനുഷ്യാ, ഉദാരനായ 
നിന്റെ രക്ഷിതാവിന്റെ കാര്യ
ത്തിൽ നിന്നെ വഞ്ചിച്ചുകളഞ്ഞ
തെന്താണ്? നിന്നെ സൃഷ്ടിക്കുക

യും നിന്നെ സംവിധാനിക്കുകയും 
നിന്നെ ശരിയായ അവസ്ഥയിലാ
ക്കുകയും ചെയ്തവനത്രെ അവൻ. 
താൻ ഉദ്ദേശിച്ച രൂപത്തിൽ നിന്നെ 
സംഘടിപ്പിച്ചവൻ’’ (ക്വുർആൻ 
82:6-8).

നമ്മുടെ ആരുടെയും അഭി
പ്രായ പ്രകാരമല്ല നാം ഇവിടെ 
ജനിച്ചതും ഇനി ഇവിടെ നിന്ന് 
വിടപറഞ്ഞ് പ�ോകുന്നതും. ഒരു 
കുട്ടിയായി പിറന്ന് വാർധക്യ
ത്തിൽ എത്തി മരിക്കുന്ന ഒരു 
മനുഷ്യന്റെ ശരീര ഘടനയിൽ 
വരുന്ന മാറ്റങ്ങളിൽ ആ വ്യക്തിക്ക് 
യാതാരു പങ്കുമില്ല. എല്ലാം തീരു
മാനിക്കുന്നതും നിയന്ത്രിക്കുന്ന
തും അല്ലാഹു മാത്രം. ജനിക്കുന്ന 
വേളയിൽ മറ്റു പല ജീവികൾക്കു
മുള്ള കഴിവ് നൽകപ്പെടാത്തവനാ
ണ് മനുഷ്യക്കുഞ്ഞ്. ഒരു ആട്ടിൻ
കുട്ടിയ�ോ പശുക്കുട്ടിയ�ോ ജനിച്ച് 
അൽപ സമയം കഴിഞ്ഞാൽ 
നടക്കാൻ തുടങ്ങും. മാതാവിന്റെ 
അകിടു തേടിച്ചെന്ന് പാൽകുടി
ക്കും. എന്നാൽ മനുഷ്യക്കുഞ്ഞി
ന് ഇത് അസാധ്യമാണ്. അല്ലാഹു 
പറയുന്നു:

“നിങ്ങളുടെ മാതാക്കളുടെ 
ഉദരങ്ങളിൽനിന്ന് നിങ്ങൾക്ക് 
യാത�ൊന്നും അറിഞ്ഞുകൂടാത്ത 
അവസ്ഥയിൽ അല്ലാഹു നിങ്ങളെ 
പുറത്ത് ക�ൊണ്ടുവന്നു. നിങ്ങൾക്ക് 
അവൻ കേൾവിയും കാഴ്ചകളും 
ഹൃദയങ്ങളും നൽകുകയും ചെയ്തു. 
നിങ്ങൾ നന്ദിയുള്ളവരായിരിക്കാൻ 
വേണ്ടി’’ (ക്വുർആൻ 16:78).

ക്രമേണ മനുഷ്യനിൽ ഓര�ോ 
കഴിവും വികസിച്ചുവരുന്നു. മാതാ

പിതാക്കളിൽനിന്നും ചുറ്റുപാടുക
ളിൽനിന്നും അവൻ പലതും മനസ്സി
ലാക്കുന്നു. പഞ്ചേന്ദ്രിയങ്ങളിലൂടെ 
പലതും തിരിച്ചറിയുന്നു. സംസാ
രിക്കാൻ ശീലിക്കുന്നു. അങ്ങനെ 
ശൈശവം, ബാല്യം, കൗമാരം, 
യൗവനം, വാർധക്യം തുടങ്ങിയ 
ഘട്ടങ്ങളിലൂടെ കടന്നുപ�ോകുന്നു. 
തനിക്ക് നൽകപ്പെട്ട ബുദ്ധിയും 
ചിന്താശേഷിയും ഉപയ�ോഗപ്പെ
ടുത്തി പലതും നേടിയെടുക്കുന്നു. 

ശാസ്ത്ര, സാങ്കേതിക വിവരങ്ങ
ളുടെ രംഗത്ത് മനുഷ്യൻ ദിനേന 
മുന്നോട്ടു കുതിക്കുകയാണ്. 
പക്ഷേ, മനുഷ്യന് പ്രപഞ്ചത്തെ 
മനസ്സിലാക്കാൻ കഴിയുന്നതിൽ, 
അറിവ് നേടുന്നതിൽ പരിമിതി
കളുണ്ട്. സ്ഥലകാല നൈരന്തര്യ
ത്തിന് പുറത്തെ ഒന്നിനെക്കുറിച്ചും 
അവന് ചിന്തിക്കാനാവില്ല. പ്രപ
ഞ്ചത്തെയ�ോ പദാർഥങ്ങളെയോ 
കുറിച്ച് പൂർണമായി അറിയാൻ 
അവന് കഴിയില്ല. അല്ലാഹു പറയു
ന്നു:

“...അറിവിൽ നിന്ന് അൽപമ
ല്ലാതെ നിങ്ങൾക്ക് നൽകപ്പെട്ടിട്ടി
ല്ല’’ (ക്വുർആൻ 17:85).

ജീവിതലക്ഷ്യം
ഏറെ സവിശേഷതകളുള്ള, 

കണ്ടുപിടിത്തങ്ങൾ നടത്താൻ 
ശേഷിയുള്ള, നാഗരികതകൾ 
കെട്ടിപ്പടുക്കാൻ െകൽപുള്ള മനു
ഷ്യന്റെ ആത്യന്തിക ലക്ഷ്യമെ
ന്താണ്? എവിടെനിന്നാണ് താൻ 
വന്നത്? മരണശേഷം എന്താണ് 
തന്റെ അവസ്ഥ? എന്താണ് നന്മ? 
എന്താണ് തിന്മ? നന്മ ചെയ്തിട്ട് 
എന്താണ് ഗുണം? തിന്മ ചെയ്താൽ 

ഒരു കുട്ടിയായി പിറന്ന് വാർധക്യത്തിൽ എത്തി 
മരിക്കുന്ന ഒരു മനുഷ്യന്റെ ശരീര ഘടനയിൽ വരുന്ന 
മാറ്റങ്ങളിൽ ആ വ്യക്തിക്ക് യാതാരു പങ്കുമില്ല. എല്ലാം 

തീരുമാനിക്കുന്നതും നിയന്ത്രിക്കുന്നതും അല്ലാഹു 
മാത്രം. ജനിക്കുന്ന വേളയിൽ മറ്റു പല ജീവികൾക്കുമുള്ള 

കഴിവ് നൽകപ്പെടാത്തവനാണ് മനുഷ്യക്കുഞ്ഞ്. ഒരു 
ആട്ടിൻകുട്ടിയ�ോ പശുക്കുട്ടിയ�ോ ജനിച്ച് അൽപ സമയം 
കഴിഞ്ഞാൽ നടക്കാൻ തുടങ്ങും. മാതാവിന്റെ അകിടു 

തേടിച്ചെന്ന് പാൽകുടിക്കും. എന്നാൽ മനുഷ്യക്കുഞ്ഞിന് 
ഇത് അസാധ്യമാണ്. 

എന്താണ് ദ�ോഷം? അവനവന്റെ 
സുഖജീവിതത്തിന്റെ മാർഗത്തിൽ 
മറ്റുള്ളവർക്ക് പ്രയാസമുണ്ടാകു
ന്ന പ്രവർത്തനങ്ങൾ ചെയ്യുന്ന
ത് തെറ്റോ ശരിയ�ോ? ഭൂമിയിൽ 
തനിക്ക് മനുഷ്യനായി ജനിക്കാൻ 
അവസരം തന്ന, എണ്ണമറ്റ അനു
ഗ്രഹങ്ങൾ നൽകിക്കൊണ്ടിരി
ക്കുന്ന സ്രഷ്ടാവിവിന�ോട് നന്ദി 
കാണിക്കേണ്ടതുണ്ടോ? ഉണ്ടെ
ങ്കിൽ അതെങ്ങനെയായിരിക്ക
ണം? ആരാണത് പഠിപ്പിച്ചുതരിക? 
ഇത്തരം ച�ോദ്യങ്ങൾക്ക് സ്വയം 
ഉത്തരം കണ്ടെത്താൻ സാധ്യമ
ല്ല. ശാസ്ത്രത്തിന്റെ പക്കൽ ഇതി
ന�ൊന്നും ഉത്തരമില്ല. നന്മതിന്മക
ളും ജീവിത ലക്ഷ്യവും മനുഷ്യർ 
സ്വയം തീരുമാനിക്കുകയാണെ
ങ്കിൽ വൈരുധ്യങ്ങളുടെ സംഘട്ട
നമാണ് നടക്കുക. കാലുഷ്യങ്ങൾ 
വിട്ടകലില്ല. സ്രഷ്ടാവിൽനിന്നുള്ള 
ബ�ോധനത്തിലൂടെ മാത്രമെ ഇതി
നെല്ലാം കൃത്യവും വ്യക്തവുമായ 
ഉത്തരം കണ്ടെത്താൻ സാധിക്കു
കയുള്ളൂ. 

ദൈവിക ബ�ോധനത്തിന്റെ 
അനിവാര്യത

മനുഷ്യരെ സൃഷ്ടിച്ച, ത്രികാ
ലജ്ഞാനിയായ സ്രഷ്ടാവിനു 
മാത്രമെ അവരുടെ പ്രശ്‌നങ്ങൾക്കു
ള്ള പ്രായ�ോഗിക പരിഹാരം നിർദേ
ശിക്കുവാനും നന്മതിന്മകളെന്തെ
ന്ന് വ്യവഛേദിച്ച് ക�ൊടുക്കുവാനും 
കഴിയുകയുള്ളൂ. അതിനായി 
അല്ലാഹു നിയ�ോഗിച്ചവരാണ് പ്ര
വാചകന്മാർ. ഇന്ദ്രിയാതീതമായ 
അറിവ് സമ്പാദിക്കാൻ ദൈവിക 
ബ�ോധനത്തിന്റെ അടിസ്ഥാന

മാർഗദർശനം. ല�ോകരക്ഷിതാവിന് 
കീഴ‌്പെടുവാനാണ ്ഞങ്ങൾ കൽപി
ക്കപ്പെട്ടിരിക്കുന്നത്’’ (ക്വുർആൻ: 
6:71).

തെളിച്ചമുള്ള രണ്ടുവഴിക 
ൾ-ഒന്ന് സ്വർഗത്തിലേക്കുള്ള
ത്, മറ്റൊന്ന് നരകത്തിലേക്കു
ള്ളത്-അല്ലാഹു മാനവരാശിക്ക് 
കാണിച്ചു കൊടുത്തിട്ടുണ്ട്.  

“തെളിഞ്ഞു നിൽക്കുന്ന രണ്ടു 
പാതകൾ അവന്നു നാം കാട്ടി
ക�ൊടുക്കുകയും ചെയ്തിരിക്കുന്നു’’ 
(ക്വുർആൻ: 90:10). 

മനുഷ്യന് അല്ലാഹു ഇച്ഛാസ്വാ
തന്ത്ര്യം നൽകിയിരിക്കുന്നു. ഏതു 
വഴിയും അവന് തിരഞ്ഞെടുക്കാം. 

“...തീർച്ചയായും നാം അവന്ന് 
വഴി കാണിച്ചുക�ൊടുത്തിരിക്കുന്നു. 
എന്നിട്ട് ഒന്നുകിൽ അവൻ നന്ദിയു
ള്ളവനാകുന്നു. അല്ലെങ്കിൽ നന്ദി
കെട്ടവനാകുന്നു’’ (76:3).
മാർഗദർശനം 
പിൻപറ്റുന്നവർക്ക് വിജയം

അല്ലാഹുവിന്റെ മാർഗദർശ
നം പിൻപറ്റി ജീവിക്കുന്നവർക്കാ
ണ് ആത്യന്തിക വിജയം നേടാനാ
വുക. ഇക്കാര്യം ആദം നബി(അ)
യിലൂടെ തന്നെ അല്ലാഹു അറിയി
ച്ചിട്ടുണ്ട്. 

“..എന്റെ പക്കൽനിന്നുള്ള മാർ
ഗദർശനം നിങ്ങൾക്ക് വന്നെത്തു
മ്പോൾ എന്റെ ആ മാർഗദർശനം 
പിൻപറ്റുന്നവരാര�ോ അവർക്ക് 
ഭയപ്പെടേണ്ടതില്ല. അവർ ദുഃഖി
ക്കേണ്ടിവരികയുമില്ല’’ (2:38).

“...എന്നാൽ എന്റെ പക്കൽ
നിന്നുള്ള വല്ല മാർഗദർശനവും 
നിങ്ങൾക്ക് വന്നുകിട്ടുന്ന പക്ഷം, 
അപ്പോൾ എന്റെ മാർഗദർശനം 
ആർ പിൻപറ്റുന്നുവ�ോ അവൻ 
പിഴച്ച് പ�ോകുകയില്ല, കഷ്ടപ്പെടു
കയുമില്ല’’ (20:123).
പ്രവാചകന്മാരിലുള്ള 
വിശ്വാസത്തിന്റെ അനിവാര്യത

അല്ലാഹു അവന്റെ മാർഗദർശ
നം ല�ോകരിലേക്ക് എത്തിച്ചുക�ൊ
ടുത്തത് അവൻ നിയ�ോഗിച്ചയച്ച 
പ്രവാചകൻമാരിലൂടെയാണ്. ആ 
പ്രവാചകൻമാർ പൂർണരായ മനു

ഭൂമിയിൽ തനിക്ക് മനുഷ്യനായി 
ജനിക്കാൻ അവസരം തന്ന, 
എണ്ണമറ്റ അനുഗ്രഹങ്ങൾ 
നൽകിക്കൊണ്ടിരിക്കുന്ന 
സ്രഷ്ടാവിവിന�ോട് നന്ദി 
കാണിക്കേണ്ടതുണ്ടോ? 

ഉണ്ടെങ്കിൽ അതെങ്ങനെയായി 
രിക്കണം? ആരാണത് 

പഠിപ്പിച്ചുതരിക? ഇത്തരം 
ച�ോദ്യങ്ങൾക്ക് സ്വയം ഉത്തരം 

കണ്ടെത്താൻ സാധ്യമല്ല. ശാസ്ത്ര 
ത്തിന്റെ പക്കൽ ഇതിന�ൊന്നും 

ഉത്തരമില്ല. നന്മതിന്മകളും 
ജീവിത ലക്ഷ്യവും മനുഷ്യർ സ്വയം 

തീരുമാനിക്കുകയാണെങ്കിൽ 
വൈരുധ്യങ്ങളുടെ സംഘട്ടനമാണ് 

നടക്കുക. കാലുഷ്യങ്ങൾ 
വിട്ടകലില്ല. സ്രഷ്ടാവിൽനിന്നുള്ള 
ബ�ോധനത്തിലൂടെ മാത്രമെ ഇതി 
നെല്ലാം കൃത്യവും വ്യക്തവുമായ 

ഉത്തരം കണ്ടെത്താൻ 
സാധിക്കുകയുള്ളൂ. 

ത്തിലല്ലാതെ കഴിയില്ല. മനുഷ്യ
രെ സൃഷ്ടിച്ച നാഥൻ അവരുടെ 
ഇഹപര ജീവിത വിജയത്തിനാ
വശ്യമായ കാര്യങ്ങൾ കാലാകാല
ങ്ങളിൽ അവന്റെ ദൂതന്മാർ മുഖേന 
നൽകിയിട്ടുണ്ട്. 

“...തീർച്ചയായും അല്ലാഹുവി
ന്റെ മാർഗദർശനമാണ് യഥാർഥ 

ഷ്യരായിരുന്നു. അവരെ അല്ലാഹു
വിന്റെ ദൂതന്മാരായി മാത്രമാണ് 
കാണേണ്ടത്; അവർക്ക് ദിവ്യത്വം 
കൽപിക്കുവാന�ോ അവര�ോട് പ്രാർ
ഥനകൾ നടത്തുവാന�ോ പാടില്ല. 
ഈസാ നബി(അ)ക്ക് ദൈവപു
ത്ര പദവി നൽകിയവരെ ആക്ഷേ
പിച്ചുക�ൊണ്ട് അല്ലാഹു പറയുന്നു: 

“വേദക്കാരേ, നിങ്ങൾ മതകാര്യ
ത്തിൽ അതിരുകവിയരുത്. അല്ലാ
ഹുവിന്റെ പേരിൽ വാസ്തവമല്ലാതെ 
നിങ്ങൾ പറയുകയും ചെയ്യരു
ത്. മർയമിന്റെ മകനായ മസീഹ് 
ഈസാ അല്ലാഹുവിന്റെ ദൂതനും 
മർയമിലേക്ക് അവൻ ഇട്ടുക�ൊടു
ത്ത അവന്റെ വചനവും അവങ്കൽ
നിന്നുള്ള ഒരു ആത്മാവും മാത്ര
മാകുന്നു. അതുക�ൊണ്ട് നിങ്ങൾ 
അല്ലാഹുവിലും അവന്റെ ദൂതൻമാ
രിലും വിശ്വസിക്കുക. ത്രിത്വം എന്ന 
വാക്ക് നിങ്ങൾ പറയരുത്. നിങ്ങളു
ടെ നന്മയ്ക്കായി നിങ്ങൾ (ഇതിൽനി
ന്ന്) വിരമിക്കുക. അല്ലാഹു ഏക 
ആരാധ്യൻ മാത്രമാകുന്നു. തനിക്ക് 
ഒരു സന്താനമുണ്ടായിരിക്കുക 
എന്നതിൽനിന്ന് അവനെത്രയ�ോ 
പരിശുദ്ധനത്രെ. ആകാശങ്ങളി
ലുള്ളതും ഭൂമിയിലുള്ളതുമെല്ലാം 
അവന്റെതാകുന്നു. കൈകാര്യകർ
ത്താവായി അല്ലാഹുതന്നെ മതി’’ 
(4:171). 

അല്ലാഹു ഏകനാണ്. പ്രപഞ്ച
ത്തെ മുൻമാതൃകയില്ലാതെ സൃഷ്ടി
ച്ച അവന് യാത�ൊരു പങ്കാളിയു
മില്ല. അവൻ ഇച്ഛിക്കുന്നതെന്തോ 
അതേ സംഭവിക്കുകയുള്ളൂ.

“ആകാശങ്ങളെയും ഭൂമിയെ 
യും മുൻ മാതൃകയില്ലാതെ നിർ
മിച്ചവനത്രെ അവൻ. അവന�ൊരു 
കാര്യം തീരുമാനിച്ചാൽ ഉണ്ടാകൂ 
എന്ന് പറയുക മാത്രമെ വേണ്ട
തുള്ളൂ. ഉടനെ അതുണ്ടാകുന്നു’’ 
(2:117).

എല്ലാ പ്രവാചകന്മാരിലും വിശ്വ
സിക്കേണ്ടതിന്റെ അനിരവാര്യത 
അല്ലാഹു ഉണർത്തുന്നു:

“തന്റെ രക്ഷിതാവിങ്കൽനിന്ന് 
തനിക്ക് അവതരിപ്പിക്കപ്പെട്ടതിൽ 
റസൂൽ വിശ്വസിച്ചിരിക്കുന്നു. 

(അതിനെതുടർന്ന്) സത്യവിശ്വാ
സികളും. അവരെല്ലാം അല്ലാഹു
വിലും, അവന്റെ മലക്കുകളിലും, 
അവന്റെ വേദഗ്രന്ഥങ്ങളിലും, 
അവന്റെ ദൂതൻമാരിലും വിശ്വസി
ച്ചിരിക്കുന്നു. അവന്റെ ദൂതൻമാ
രിൽ ആർക്കുമിടയിൽ ഒരു വിവേ
ചനവും ഞങ്ങൾ കൽപിക്കുന്നില്ല 
(എന്നതാണ് അവരുടെ നിലപാട്). 
അവർ പറയുകയും ചെയ്തു: ഞങ്ങ
ളിതാ കേൾക്കുകയും അനുസ
രിക്കുകയും ചെയ്തിരിക്കുന്നു. 
ഞങ്ങളുടെ നാഥാ! ഞങ്ങള�ോട് 
പ�ൊറുക്കേണമേ. നിന്നിലേക്കാകു
ന്നു (ഞങ്ങളുടെ) മടക്കം’’ (2:285). 

അല്ലാഹുവിലും അവന്റെ പ്ര
വാചകൻമാരിലും മാത്രം വിശ്വ
സിച്ചതുക�ൊണ്ട് ഒരാൾ യഥാർഥ 
വിശ്വാസികയാവുകയില്ല.

“സത്യവിശ്വാസികളേ, അല്ലാ
ഹുവിലും അവന്റെ ദൂതനിലും 
അവന്റെ ദൂതന്ന് അവൻ അവതരി
പ്പിച്ച ഗ്രന്ഥത്തിലും മുമ്പ് അവൻ 
അവതരിപ്പിച്ച ഗ്രന്ഥത്തിലും 
നിങ്ങൾ വിശ്വസിക്കുവിൻ. അല്ലാ
ഹുവിലും അവന്റെ മലക്കുകളിലും 
അവന്റെ ഗ്രന്ഥങ്ങളിലും അവന്റെ 
ദൂതൻമാരിലും അന്ത്യദിനത്തി
ലും വല്ലവനും അവിശ്വസിക്കു
ന്ന പക്ഷം തീർച്ചയായും അവൻ 
ബഹുദൂരം പിഴച്ചുപ�ോയിരിക്കു
ന്നു’’ (4:136).

പ്രവാചകന്മാരിലുള്ള 
വിശ്വാസത്തിന്റെ പ്രധാന 
ഭാഗങ്ങൾ

അവരുടെ പ്രവാചകത്വത്തെ 
അംഗീകരിക്കുക. സൃഷ്ടികൾക്ക് 
മാർഗദർശനത്തിനായി അല്ലാഹു 

അവരെ തിരഞ്ഞെടുത്തിരിക്കുന്നു. 
അവർ മാതൃകാപുരുഷന്മാരാണ്.

“മലക്കുകളിൽനിന്നും മനുഷ്യ
രിൽനിന്നും അല്ലാഹു ദൂതൻമാ
രെ തിരഞ്ഞെടുക്കുന്നു. തീർച്ചയാ
യും അല്ലാഹു കേൾക്കുന്നവനും 
കാണുന്നവനുമത്രെ’’ (22:75).

“ഞാൻ നിന്നെ തിരഞ്ഞെ
ടുത്തിരിക്കുന്നു.  അതിനാൽ 
ബ�ോധനം നൽകപ്പെടുന്നത് നീ 
ശ്രദ്ധിച്ച് കേട്ടുക�ൊള്ളുക’’ (20:13).

മുഹമ്മദ് നബി(സ്വ)യെ അംഗീ
കരിക്കുവാൻ വിസമ്മതം കാണിച്ച 
മുശ്‌രിക്കുകൾ അതിന് പലവിധ 
മുടന്തൻ ന്യായങ്ങളും നിരത്തി
യതായി ക്വുർആൻ പറയുന്നത് 
കാണാം. അനാഥനായി ജനിച്ചു
വളർന്ന മുഹമ്മദ് നബി(സ്വ)യെ 
മഹാനായി ഗണിക്കാൻ അവരുടെ 
അഹങ്കാരം സമ്മതിച്ചില്ല. മക്കയി
ല�ോ ത്വാഇഫില�ോ ഉള്ള ഏതെ
ങ്കിലും ഒരു മഹാപുരുഷന്റെ മേൽ 
എന്തുക�ൊണ്ട് ഈ ക്വുർആൻ 
അവതരിപ്പിക്കപ്പെട്ടില്ല എന്ന് അവർ 
ച�ോദിച്ചു:

“ഈ രണ്ട് പട്ടണങ്ങളിൽനി
ന്നുള്ള ഏതെങ്കിലും ഒരു മഹാപു
രുഷന്റെ മേൽ എന്തുക�ൊണ്ട് ഈ 
ക്വുർആൻ അവതരിപ്പിക്കപ്പെട്ടില്ല 
എന്നും അവർ പറഞ്ഞു’’ (43:32).

“അവർ പറഞ്ഞു: ഈ ദൂതൻ 
എ ന്താ  ണ ി ങ്ങ നെ  ?  ഇ യ ാ ൾ 
ഭക്ഷണം കഴിക്കുകയും അങ്ങാ
ടികളിലൂടെ നടക്കുകയും ചെയ്യുന്ന
ല്ലോ. ഇയാളുടെ കൂടെ ഒരു താക്കീ
തുകാരനായിരിക്കത്തക്കവണ്ണം 
ഇയാളുടെ അടുത്തേക്ക് എന്തു
ക�ൊണ്ട് ഒരു മലക്ക് ഇറക്കപ്പെടു

മുഹമ്മദ് നബി(സ്വ)യെ അംഗീകരിക്കുവാൻ 
വിസമ്മതം കാണിച്ച മുശ്‌രിക്കുകൾ അതിന് 

പലവിധ മുടന്തൻ ന്യായങ്ങളും നിരത്തിയതായി 
ക്വുർആൻ പറയുന്നത് കാണാം. അനാഥനായി 

ജനിച്ചുവളർന്ന മുഹമ്മദ് നബി(സ്വ)യെ മഹാനായി 
ഗണിക്കാൻ അവരുടെ അഹങ്കാരം സമ്മതിച്ചില്ല. 
മക്കയില�ോ ത്വാഇഫില�ോ ഉള്ള ഏതെങ്കിലും ഒരു 

മഹാപുരുഷന്റെ മേൽ എന്തുക�ൊണ്ട് ഈ ക്വുർആൻ 
അവതരിപ്പിക്കപ്പെട്ടില്ല എന്ന് അവർ ച�ോദിച്ചു.

ന്നില്ല? അല്ലെങ്കിൽ എന്തുക�ൊണ്ട് 
ഇയാൾക്ക് ഒരു നിധി ഇട്ടുക�ൊടു
ക്കപ്പെടുന്നില്ല? അല്ലെങ്കിൽ ഇയാൾ
ക്ക് (കായ്കനികൾ) എടുത്ത് 
തിന്നാൻ പാകത്തിൽ ഒരു ത�ോട്ട
മുണ്ടാകുന്നില്ല? (റസൂലിനെ പറ്റി) 
അക്രമികൾ പറഞ്ഞു: മാരണം 
ബാധിച്ച ഒരാളെ മാത്രമാകുന്നു 
നിങ്ങൾ പിൻപറ്റുന്നത്’’ (25:7,8).

പ്രവാചകത്വം സ്വന്തമായി നേടി
യെടുക്കാവുന്നതല്ല. പ്രവാചകത്വം 
ആഗ്രഹിച്ചു നടക്കുന്നു എന്നതി
നാൽ ഒരാൾക്കും അത് അല്ലാഹു 
നൽകുകയില്ല. നബി(സ്വ) പ്രവാച
കത്വം ആഗ്രഹിച്ചുക�ൊണ്ടല്ല ഹിറാ 
ഗുഹയിൽ പ�ോയി ഇരുന്നിരുന്നത്.

“നിനക്ക് വേദഗ്രന്ഥം നൽക
പ്പെടണമെന്ന് നീ ആഗ്രഹിച്ചിരു
ന്നില്ല. പക്ഷേ, നിന്റെ രക്ഷിതാവി
ങ്കൽനിന്നുള്ള കാരുണ്യത്താൽ 
(അതു ലഭിച്ചു)...’’ (28:86)

തങ്ങളിലേക്ക് നിയ�ോഗിക്കപ്പെ
ട്ട പ്രവാചകനെ അംഗീകരിക്കലും 
അനുസരിക്കലും അവരെ സ്‌നേ
ഹിക്കലും ആദരിക്കലും സത്യപ്പെ
ടുത്തലും ജനതയുടെ കടമയാണ്. 
ഒരു പ്രവാചകനിൽനിന്നും കളവ�ോ 
വഞ്ചനയ�ോ സത്യം മറച്ചുവെക്ക
ല�ോ ഉണ്ടാകില്ല. 

നബി(സ്വ) പറഞ്ഞു: “അല്ലാഹു 
അയച്ച ഏത�ൊരു പ്രവാചകനും 
തന്റെ സമൂഹത്തെ താനറിയുന്ന 
നന്മ അറിയിക്കലും താനറിയു
ന്ന തിന്മകളിൽനിന്ന് താക്കീത് 
ചെയ്യലും അനിവാര്യമാണ്’ ’ 
(മുസ്‌ലിം).

പ്രവാചകന്മാരെല്ലാം അവര
വരുടെ ഉത്തരവാദിത്തങ്ങൾ 
പരിപൂർണമായ രീതിയിൽ നിർ
വഹിച്ചിട്ടുണ്ട്. തങ്ങളുടെ ജനങ്ങൾ
ക്കെതിരിൽ വ്യക്തമായ തെളിവ് 
സ്ഥാപിച്ചതിന് ശേഷമല്ലാതെ 
അല്ലാഹു പ്രവാചകന്മാരെ മരിപ്പി
ക്കുകയില്ല: 

“സന്തോഷവാർത്ത അറിയി
ക്കുന്നവരും താക്കീത് നൽകു
ന്നവരുമായ ദൂതൻമാരായിരുന്നു 
അവർ. ആ ദൂതൻമാർക്ക് ശേഷം 
ജനങ്ങൾക്ക് അല്ലാഹുവിനെതി
രിൽ ഒരു ന്യായവും ഇല്ലാതിരി
ക്കാൻ വേണ്ടിയാണത്. അല്ലാഹു 
പ്രതാപിയും യുക്തിമാനുമാകു
ന്നു’’ (4:165), 

“നൂഹിനെ നാം അദ്ദേഹത്തി
ന്റെ ജനതയിലേക്ക് അയക്കുക
യുണ്ടായി. അമ്പതുക�ൊല്ലം ഒഴി
ച്ചാൽ ആയിരം വർഷം തന്നെ 
അദ്ദേഹം അവർക്കിടയിൽ കഴി
ച്ചുകൂട്ടി. അങ്ങനെ അവർ അക്ര
മികളായിരിക്കെ പ്രളയം അവരെ 
പിടികൂടി’’ (29:14).

നബി(സ്വ) പറഞ്ഞു: “അല്ലാ
ഹുവ�ോളം തെളിവ് ഇഷ്ടപ്പെടുന്ന 
ആരുംതന്നെയില്ല. അതിനാൽ 
അവൻ ഗ്രന്ഥമിറക്കുകയും ദൂത
ന്മാരെ അയക്കുകയും ചെയ്തു’’ 
(മുസ്‌ലിം).

പ്രവാചകന്മാർ വൻപാപങ്ങ
ളിൽനിന്നും മുക്തരാണ് (പാപ
സുരക്ഷിതരാണ്). മനുഷ്യരെന്ന 
നിലയിൽ  ചെറിയ തെറ്റുകൾ 
സംഭവിച്ചേക്കാം. പക്ഷേ, അത് 

വഹ്‌യിനെ ബാധിക്കുന്നതായിരി
ക്കില്ല. അല്ലാഹു ഉടനെ അവരെ 
തൗബ ചെയ്യാൻ അനുഗ്രഹിക്കും. 

നൂഹ് നബി(അ) മകനെ സംബ
ന്ധിച്ചു പറഞ്ഞത് ചെറിയ അപാ
കതയ്ക്ക് ഉദാഹരണമാണ്. അല്ലാഹു 
പറയുന്നു:

“നൂഹ് തന്റെ രക്ഷിതാവിനെ 
വിളിച്ചുക�ൊണ്ട് പറഞ്ഞു: എന്റെ 
രക്ഷിതാവേ, എന്റെ മകൻ എന്റെ 
കുടുംബാംഗങ്ങളിൽ പെട്ടവൻ 
തന്നെയാണല്ലോ. തീർച്ചയായും 
നിന്റെ വാഗ്ദാനം സത്യമാണുതാ
നും. നീ വിധികർത്താക്കളിൽവെ
ച്ച് ഏറ്റവും നല്ല വിധികർത്താവുമാ
ണ്. അവൻ (അല്ലാഹു) പറഞ്ഞു: 
നൂഹേ, തീർച്ചയായും അവൻ 
നിന്റെ കുടുംബത്തിൽ പെട്ടവന
ല്ല. തീർച്ചയായും അവൻ ശരിയല്ലാ
ത്തത് ചെയ്തവനാണ്. അതിനാൽ 
നിനക്ക് അറിവില്ലാത്ത കാര്യം 
എന്നോട് ആവശ്യപ്പെടരുത്. നീ 
വിവരമില്ലാത്തവരുടെ കൂട്ടത്തി
ലായി പ�ോകരുതെന്ന് ഞാൻ 
നിന്നോട് ഉപദേശിക്കുകയാണ്. 
അദ്ദേഹം (നൂഹ്) പറഞ്ഞു: എന്റെ 
രക്ഷിതാവേ, എനിക്ക് അറിവില്ലാ
ത്ത കാര്യം നിന്നോട് ആവശ്യപ്പെ
ടുന്നതിൽ നിന്ന് ഞാൻ നിന്നോട് 
ശരണം തേടുന്നു. നീ എനിക്ക് 
പ�ൊറുത്തുതരികയും നീഎന്നോ
ട് കരുണ കാണിക്കുകയും ചെയ്യാ
ത്ത പക്ഷം ഞാൻ നഷ്ടക്കാരുടെ 
കൂട്ടത്തിലായിരിക്കും’’ (11:45-47).

യൂനുസ് നബി(അ) നാടുവി
ട്ടത് മറ്റൊരു ഉദാഹരണമാണ്. 
അല്ലാഹു പറയുന്നു: “ദുന്നൂനിനെ
യും (ഓർക്കുക). അദ്ദേഹം കുപി
തനായി പ�ോയിക്കളഞ്ഞ സന്ദർ
ഭം. നാം ഒരിക്കലും അദ്ദേഹത്തിന് 
ഞെരുക്കമുണ്ടാക്കുകയില്ലെന്ന് 
അദ്ദേഹം ധരിച്ചു. അനന്തരം ഇരു
ട്ടുകൾക്കുള്ളിൽനിന്ന് അദ്ദേഹം 
വിളിച്ചുപറഞ്ഞു: നീയല്ലാതെ 
യാത�ൊരു ദൈവവുമില്ല. നീ എത്ര 
പരിശുദ്ധൻ! തീർച്ചയായും ഞാൻ 
അക്രമികളുടെ കൂട്ടത്തിൽ പെട്ടവ
നായിരിക്കുന്നു’’ (21:87). 

(അവസാനിച്ചില്ല)

25). അല്ലാഹുവിന്റെ ഔദാര്യവും അതിന്റെ പൂർ
ണതയും വിശാലതയും അവന്റെ സമ്പൂർണ സ്‌നേ
ഹവുമാണ് ഇവിടെ വ്യക്തമാക്കുന്നത്. (പശ്ചാത്താ
പം സ്വീകരിക്കുന്നവൻ) സംഭവിക്കുന്നതിന്. (തന്റെ 
ദാസന്മാരിൽനിന്ന്) പാപങ്ങളെ പിഴുതെറിയുകയും 
അത് സംഭവിച്ചുപ�ോയതിൽ ഖേദിക്കുകയും തങ്ങളു
ടെ രക്ഷിതാവിന്റെ പ്രീതി ആഗ്രഹിച്ച് അതിലേക്ക് 
മടങ്ങില്ലെന്ന് തീരുമാനിക്കുകയും ചെയ്യുമ്പോൾ, 

അബ്ദുര്‍റഹ്‌മാനുബ്‌നു നാസിറുസ്സഅ്ദി
വിവര്‍ത്തനം: ഹാരിസ് ബിന്‍ സലീം
   :95444 92089

25. 	അവനാകുന്നു തന്റെ ദാസൻമാരിൽനിന്ന് 
പശ്ചാത്താപം സ്വീകരിക്കുന്നവൻ. അവൻ 
ദുഷ് ‌കൃത്യങ്ങൾക്ക് മാപ്പുനൽകുകയും 
ചെയ്യുന്നു. നിങ്ങൾ പ്രവർത്തിക്കുന്നതെന്തോ 
അത് അവൻ അറിയുകയും ചെയ്യുന്നു.

26. 	വിശ്വസിക്കുകയും സൽകർമങ്ങൾ പ്രവർ
ത്തിക്കുകയും ചെയ്തവർക്ക് അവൻ (പ്രാർഥന
യ്ക്ക്) ഉത്തരം നൽകുകയും, തന്റെ അനുഗ്രഹ
ത്തിൽനിന്ന് അവർക്ക് കൂടുതൽ നൽകുകയും 
ചെയ്യും. സത്യനിഷേധികളാവട്ടെ, കഠിനമായ 
ശിക്ഷയാണ് അവർക്കുള്ളത്.

27. 	അല്ലാഹു തന്റെ ദാസൻമാർക്ക് ഉപജീവനം 
വിശാലമാക്കിക�ൊടുത്തിരുന്നെങ്കിൽ ഭൂമിയിൽ 
അവർ അതിക്രമം പ്രവർത്തിക്കുമായിരുന്നു. 
പക്ഷേ, അവൻ ഒരു കണക്കനുസരിച്ച് താൻ 
ഉദ്ദേശിക്കുന്നത് ഇറക്കിക്കൊടുക്കുന്നു. തീർ
ച്ചയായും അവൻ തന്റെ ദാസൻമാരെപ്പറ്റി 
സൂക്ഷ്മജ്ഞാനമുള്ളവനും കണ്ടറിയുന്നവനു
മാകുന്നു.

28. 	അവൻ തന്നെയാകുന്നു മനുഷ്യർ നിരാശപ്പെ
ട്ടുകഴിഞ്ഞതിനു ശേഷം മഴ വർഷിപ്പിക്കുകയും 
തന്റെ കാരുണ്യം വ്യാപിപ്പിക്കുകയും ചെയ്യു
ന്നവൻ. അവൻ തന്നെയാകുന്നു സ്തുത്യർഹ
നായ രക്ഷാധികാരി.

സൂറ: അശ്ശൂറാ
(കൂടിയാല�ോചന)അധ്യായം

42
(മക്കയില്‍ അവതരിച്ചത്)

ക്വുര്‍


ആ
ന്‍

 ദര്
‍ശന

ം
തഫ്

‌സ
ീറു

സ്സ
അ

ദി

ഇഹല�ോകത്തും പരല�ോകത്തും ശിക്ഷ ലഭിക്കു
ന്നതും നാശത്തിന് കാരണവുമായേക്കാവുന്ന ഒരു 
തെറ്റ് സംഭവിച്ചതിനുശേഷം. (അവൻ ദുഷ്‌കൃത്യ
ങ്ങൾക്ക് മാപ്പ് നൽകുകയും ചെയ്യുന്നു) അതിനെ 
മായ്ച്ചുകളയുന്നു. അതുമൂലമുണ്ടാകുന്ന തകരാറു
കളെയും ലഭിച്ചേക്കാവുന്ന ശിക്ഷയെയും. അങ്ങനെ 
പശ്ചാത്തപിക്കുന്നവൻ മാന്യനാകുന്നു; തീരെ തിന്മ 
പ്രവർത്തിക്കാത്തവനെപ്പോലെ. അവനെ അല്ലാഹു 

സ്‌നേഹിക്കുകയും അവന്റെ സാമീപ്യം ലഭിക്കാനു
ള്ള വഴിയ�ൊരുക്കിക്കൊടുക്കുകയും ചെയ്യുന്നു.

തൗബ(പശ്ചാത്താപം) എന്നത് ഒരു മഹത്തായ 
കർമമാണ്. സത്യസന്ധതയ�ോടും ആത്മാർഥത
യ�ോടും കൂടിയാകുമ്പോൾ അത് പൂർണമായിരി
ക്കും. എന്നാൽ അവ രണ്ടും കുറയുമ്പോൾ തൗബ 
അപൂർണമായിരിക്കുകയും ചെയ്യും. മാത്രവുമല്ല 
ഭൗതിക ലക്ഷ്യങ്ങൾക്കാകുമ്പോൾ അത് അധർമം 
കൂടിയാണ്. ഇതെല്ലാം സംഭവിക്കുന്നത് ഹൃദയത്തി
നകത്താണ്. അതറിയാൻ അല്ലാഹുവിന് മാത്രമെ 
കഴിയൂ. അതാണ് ഈ വചനത്തിന്റെ അവസാന
ത്തിൽ പറഞ്ഞത്: (നിങ്ങൾ പ്രവർത്തിക്കുന്നതെ
ന്തോ അതവൻ അറിയുകയും ചെയ്യുന്നു)

26). എല്ലാ ന്യൂനതകളിൽനിന്നും പശ്ചാത്തപി
ച്ച് അല്ലാഹുവിലേക്ക് ഖേദിച്ചുമടങ്ങാൻ എല്ലാ അടി
മകള�ോടും അല്ലാഹു ആവശ്യപ്പെടുകയാണിവിടെ. 
അവൻ ഉത്തരം നൽകുന്നതിന്റെ ത�ോതനുസരി
ച്ച് അവൻ ദാസന്മാരെ രണ്ടായി തിരിക്കുന്നു. ഒന്ന്, 
ഉത്തരം നൽകുന്നവർ. അവരെക്കുറിച്ച് പറഞ്ഞത് 
(വിശ്വസിക്കുകയും സൽകർമങ്ങൾ പ്രവർത്തിക്കു
കയും ചെയ്തവർക്ക് അവൻ ഉത്തരം നൽകുന്നു.) 
തങ്ങളുടെ രക്ഷിതാവിന് അവൻ വിളിക്കുന്നതിലേ
ക്ക് ഉത്തരം നൽകുന്നവർ. അവന് കീഴ�ൊതുങ്ങുക
യും ചെയ്യുന്നവർ. കാരണം, ശരിയായ വിശ്വാസ
വും സൽകർമവും അവരെ അതിന് പ്രേരിപ്പിക്കുന്നു. 
അവന് അവർ ഉത്തരം നൽകുമ്പോ ൾ അവൻ അവർ
ക്ക് നന്ദി ചെയ്യും. അവൻ എല്ലാം പ�ൊറുക്കുന്നവനും 
അങ്ങേയറ്റം നന്ദി കാണിക്കുന്നവനുമാകുന്നു. (തന്റെ 
അനുഗ്രഹത്തിൽനിന്ന് അവർക്ക് കൂടുതൽ നൽകുക
യും ചെയ്യുന്നു) അതായത് സൽകർമങ്ങൾ ചെയ്യാ
നുള്ള ആവേശവും സഹായവും അവരുടെ പ്രവർ
ത്തനങ്ങൾക്ക് അർഹതപ്പെട്ടതിലും അധികം ഇരട്ടി 
പ്രതിഫലവും നൽകുന്നു. എന്നാൽ അവൻ ഉത്തരം 
നൽകാത്തവർ; അവർ ധിക്കാരികളാണ്. (സത്യനി
ഷേധികൾ) അല്ലാഹുവിലും അവന്റെ ദൂതന്മാരി
ലും. തീർച്ചയായും (കഠിന ശിക്ഷയാണവർക്കുള്ള
ത്) ഇഹത്തിലും പരത്തിലും.

27). തുടർന്ന് പരാമർശിക്കുന്നത് അല്ലാഹുവിന് 
തന്റെ ദാസന്മാര�ോടുള്ള സ്‌നേഹമാണ്. അവരുടെ 
മതജീവിതത്തിന് ദ�ോഷകരമാകാതിരിക്കാനാണ് 
അവൻ അവന് സമ്പത്തിൽ വിശാലത നൽകാതിരു
ന്നത്. അല്ലാഹു പറയുന്നു:

“അല്ലാഹു തന്റെ ദാസന്മാർക്ക് ഉപജീവനം വിശാ
ലമാക്കിക്കൊടുത്തിരുന്നുവെങ്കിൽ ഭൂമിയിൽ അവർ 
അതിക്രമം പ്രവർത്തിക്കുമായിരുന്നു’’ (42:27). 

അതായത് അല്ലാഹുവിനെ അനുസരിക്കുന്നതിൽ
നിന്ന് അവർ അശ്രദ്ധരാവുകയും ഇഹല�ോക സുഖ

ങ്ങൾ ആസ്വദിക്കാൻ താൽപര്യം കാണിക്കുകയും 
ചെയ്യുമായിരുന്നു. അക്രമവും അനുസരണക്കേടു
മാണെങ്കിൽപ�ോലും അവരുടെ ദേഹേച്ഛകൾക്ക് വഴി
പ്പെടാൻ അവർ നിർബന്ധിതരാവുകയും ചെയ്യും. 
(പക്ഷേ, അവൻ ഒരു കണക്കനുസരിച്ച് താൻ ഉദ്ദേ
ശിക്കുന്നത് ഇറക്കിക്കൊടുക്കുന്നു). അവന്റെ കാരു
ണ്യവും യുക്തിയും താൽപര്യപ്പെടുന്നതിനനുസരിച്ച്. 
(അവൻ തന്റെ ദാസന്മാരെപ്പറ്റി സൂക്ഷ്മജ്ഞാനമുള്ള
വനും കണ്ടറിയുന്നവനുമാകുന്നു).

ചില ഹദീസുകളിൽ അല്ലാഹു പറയന്നതായി 
ഇങ്ങനെ വന്നിട്ടുണ്ട്:

“എന്റെ ചില അടിമകളുടെ വിശ്വാസത്തിന് നല്ലത് 
ദാരിദ്ര്യമാണ്. അവന് ഐശ്വര്യം നൽകിയാൽ അത് 
അവന്റെ വിശ്വാസത്തെ തകരാറിലാക്കും. ചിലരുടെ 
വിശ്വാസത്തിന് നല്ലത് ആര�ോഗ്യാവസ്ഥയായിരി
ക്കും. അവനെ ര�ോഗിയാക്കിയാൽ അത് അവന്റെ 
വിശ്വാസത്തെ തകരാറിലാക്കും. ചില അടിമകൾക്ക് 
ര�ോഗമാണ് നല്ലത്, സുഖാവസ്ഥ അവരെ കുഴപ്പത്തി
ലാക്കും. ഞാനെന്റെ അടിമകളെ നിയന്ത്രിക്കുന്നത് 
അവരുടെ ഹൃദയാവസ്ഥ ന�ോക്കിയാണ്. തീർച്ചയാ
യും ഞാൻ കണ്ടറിയുന്നവനാകുന്നു).’’

28). (അവനാകുന്നു മഴ വർഷിപ്പിക്കുന്നവൻ) 
സൃഷ്ടികൾക്കും നാടുകൾക്കും വെള്ളം നൽകുന്ന 
മഴ ഇറക്കുന്നത് അവനാണ്. (അവർ നിരാശപ്പെട്ടു 
കഴിഞ്ഞതിനുശേഷം) നീണ്ടകാലം മഴയില്ലാതായ
തിനുശേഷം മഴവരില്ലെന്ന് അ വർ വിചാരിച്ചുപ�ോയ 
സമയം. അവർ നിരാശപ്പെടുകയും ആ വരൾച്ചയിൽ 
അവർ വിഷമിക്കുകയും ചെയ്തു. അപ്പോൾ അല്ലാഹു 
മഴയിറക്കുകയും (അവൻ വ്യാപിപ്പിക്കുകയും) ചെയ്തു. 
(അവന്റെ കാരുണ്യം) മനുഷ്യർക്കും മൃഗങ്ങൾക്കുമുള്ള 
ഭക്ഷണം ഉൽപാദിപ്പിച്ചു നൽകിക്കൊണ്ട്. അതവർക്ക് 
വലിയ അനുഭവമായി. അതുമൂലം അവർ അതിയായി 
സന്തോഷിക്കുകയും ചെയ്തു. (അവനാകുന്നു രക്ഷാ
ധികാരി) തന്റെ ദാസന്മാരെ ഏറ്റെടുക്കുന്നു; വിവിധ 
കാര്യങ്ങൾ ചെയ്തുക�ൊടുത്തുക�ൊണ്ട്. ഇഹപര നന്മ
കൾ അവർ നിർവഹിച്ചുക�ൊടുത്തു ക�ൊണ്ട് അവൻ 
അവരുടെ കാര്യം ഏറ്റെടുക്കുന്നു. (സ്തുത്യർഹൻ) 
അവന്റെ അധികാരത്തിലും കൈകാര്യത്തിലുമെല്ലാം; 
അവന്റെ പൂർണതയിലും. അവൻ സ്തുതിക്കപ്പെടേണ്ട
വൻ തന്നെ; വ്യത്യസ്ത അനുഗ്രഹങ്ങൾ അവന്റെ സൃഷ്ടി
കൾക്ക് എത്തിച്ചുനൽകുന്നതിലും.

ഒന്നുപ�ോലും അപൂർണം, പിന്നെയല്ലേ 300
മിർസാ ഖാദിയാനിയുടെ സീറ രചിച്ച മകൻ ബഷീർ അഹ്‌മദ് വിവരി

ക്കുന്നു: “ബറാഹീനെ അഹ്‌മദിയ്യയുടെ പരസ്യം ചെയ്യുമ്പോൾ 2500ഓളം 
പേജുകൾ എഴുതിക്കഴിഞ്ഞിരുന്നു. ശക്തമായ 300 തെളിവുകൾ ഇസ്‌ലാ
മിന്റെ സത്യത്തിനായി രചിക്കുകയും അവ സൂര്യനെപ്പോലെ പ്രകാശി
ക്കുമെന്ന് വാദിക്കുകയും ചെയ്തിരുന്നു. പ്രസിദ്ധീകരിക്കുമ്പോഴേക്ക് 
പൂർത്തിയാക്കാം എന്ന് കരുതി മുഖവുരയും ചില ആമുഖകാര്യങ്ങ
ളും എഴുതുകയും ആവശ്യമായ ടിപ്പണികൾ ചേർക്കുകയും ചെയ്തു.

‘തെളിവുകൾ എഴുതിയിട്ടുണ്ടെങ്കിലും അച്ചടി കഴിഞ്ഞപ്പോൾ ഒന്നാ
മത്തെ തെളിവ് തന്നെ അപൂർണമായിരുന്നു. കയ്യെഴുത്തുപ്രതി തീപിടി
ച്ചു നഷ്ടപ്പെട്ടു എന്ന് കേട്ടിട്ടുണ്ട്. അപൂർണമായി അവസാനിപ്പിച്ചതിനെ
പ്പറ്റി മസീഹ് നാലാം വാള്യത്തിന്റെ അവസാനത്തിൽ എഴുതിയിട്ടുണ്ട്’’ 
(സീറത്തുൽ മഹ്ദി, രിവായത്ത് നമ്പർ: 123).

അതിങ്ങനെ വായിക്കാം: “ഈ പുസ്തകരചനയുടെ ഉദ്ദേശ്യം മറ്റൊ
ന്നായിരുന്നു. പെട്ടെന്നാണ് അല്ലാഹു ഇടപെട്ടത്. ഭാവനയുടെ ഇരുണ്ട 
രാത്രിയിൽ സഞ്ചരിക്കവെ, ഇംറാന്റ മകനെപ്പോലെ ‘ഞാൻ നിന്റെ 

മിർസയുടെ വിചിത്രമായ 
ഗണിതസൂത്രംഖാദിയാനി വേദപുസ്തകം 

‘തദ്കിറ’യിലൂടെ ഒരു യാത്ര

നാഥൻ’ എന്ന അശരീരി കേട്ടു. ഇപ്പോൾ ഈ പുസ്തക
ത്തിന്റെ ആന്തരികവും ബാഹ്യവുമായ എല്ലാറ്റിന്റെയും 
കാര്യസ്ഥനും കാരണഭൂതനും ഹസ്രത്ത് ല�ോക രക്ഷി
താവാകുന്നു’’ (പേജ് 522).

ബഷീർ അഹ്‌മദ് തുടർന്ന് പറയുന്നു: “ഈ 300 തെളി
വുകളിലൂടെ ഇസ്‌ലാമിന്റെ യാഥാർഥ്യം എത്രമാത്രം സ്ഥാ
പിക്കാനാവുമ�ോ, അതിലേറെ മഹത്ത്വം സ്ഥാപിക്കാൻ 
അദ്ദേഹത്തിന്റെ മഹ്ദി മസീഹ് സ്ഥാനത്തിലൂടെ സാധിച്ചി
ട്ടുണ്ട്. അദ്ദേഹം പിന്നീട് എഴുതിയ മഹദ്കൃതികളിലൂടെ
യും ഇസ്‌ലാമിന്റെ യാഥാർഥ്യം തന്നെയാണ് സ്ഥാപിതമാ
യത്. 300 തെളിവുകൾ ഒരുപക്ഷേ, പണ്ഡിത�ോചിതമായ 
വിവരണം മാത്രമായിരിക്കാം. എന്നാൽ പ്രവാചകത്വത്തി
ന്റെ പ്രഭാവത്തിന് അതിലേറെ ശക്തിയും ചൈതന്യവും 
ഉണ്ടല്ലോ’’ (രിവായത്ത് നമ്പർ: 123).

അപ്പോൾ പിന്നെ പതിനായിരം രൂപ മുൻകൂറായി 
കൈപ്പറ്റിയതിന്റെ കണക്കോ? ഒന്നാം വാള്യത്തിലെ പ്ര
ഖ്യാപനം പേജ് രണ്ടുമുതൽ 12വരെയും മറ്റു വാള്യങ്ങ
ളുടെ മുഖവുരകളിലുമായി 25 രൂപമുതൽ 500 രൂപവരെ 
മുൻകൂർ വിലയായും കൂടുതൽ ക�ോപ്പികൾ സൗജന്യ
മായി വിതരണം ചെയ്യാനും വേണ്ടി പണമയച്ച നിരവധി 
ആളുകളുടെ പേരുകൾ പ്രസിദ്ധീകരിച്ചിട്ടുണ്ട്. ഭ�ോപ്പാൽ 
ഭരണാധികാരി, ഹൈദരാബാദിലെ ചീഫ് സെക്രട്ടറി, 

പട്യാല പ്രധാനമന്ത്രി, പഞ്ചാബി
ലെ മന്ത്രി ഗുലാം ഖാദറും മറ്റു 
നിരവധി മുസ്‌ലിം നവാബുമാ
രും ഉൾപ്പെടുന്ന വലിയ�ൊരു ലിസ്റ്റ് 
തന്നെ നമുക്ക് കാണാൻ കഴിയും.

മിർസാ ഖാദിയാനിയുടെ 
പരസ്യവും ഒന്നാം വാള്യത്തിലെ 
വെല്ലുവിളിയും ഒരിക്കൽകൂടി 
വായിച്ചു ന�ോക്കുക. ‘ഞാൻ സമർ
പ്പിക്കുന്ന തെളിവുകളുടെ അത്രയ�ോ 
അതിന്റെ മൂന്നോ നാല�ോ അഞ്ചോ 
ഭാഗമ�ോ തെളിവുകൾ സമർപ്പിക്കു
ന്നവർക്ക് 10,000 രൂപയുടെ ഭൂമി 
നൽകും’ എന്നാണ് പറഞ്ഞത്. 
ഇവിടെ സമർപ്പിച്ച എണ്ണമെത്രയാ
ണെന്ന് അദ്ദേഹത്തിന്റെ പുത്രൻ
തന്നെ പറഞ്ഞുവല്ലോ. അരക്കു
താഴെ വാതം പിടിച്ച് കുഴഞ്ഞു 
കിടക്കുന്നവനാണ് ഗുസ്തി പിടി
ക്കാൻ വെല്ലുവിളിക്കുന്നത്!

പുതിയ ഗണിത സൂത്രം
1905ൽ എഴുതിയ ബറാഹീന്റെ 

അഞ്ചാം വാള്യത്തിന്റെ മുഖവുര
യിൽ മിർസ എഴുതി: “നേരത്തെ 
നാല് വാള്യങ്ങൾ പ്രസിദ്ധീകരിച്ച 
ബറാഹീനെ അഹ്‌മദിയ്യ തന്നെയാ
ണിത്. ഓര�ോ പേജിനും മുകളിലാ

ഒന്നാം വാള്യത്തിലെ പ്രഖ്യാപനം 
പേജ് രണ്ടുമുതൽ 12വരെയും മറ്റു 
വാള്യങ്ങളുടെ മുഖവുരകളിലുമായി 25 
രൂപമുതൽ 500 രൂപവരെ മുൻകൂർ 
വിലയായും കൂടുതൽ ക�ോപ്പികൾ 
സൗജന്യമായി വിതരണം ചെയ്യാനും 
വേണ്ടി പണമയച്ച നിരവധി ആളുകളുടെ 
പേരുകൾ പ്രസിദ്ധീകരിച്ചിട്ടുണ്ട്.  മിർസാ 
ഖാദിയാനിയുടെ പരസ്യവും ഒന്നാം 
വാള്യത്തിലെ വെല്ലുവിളിയും ഒരിക്കൽകൂടി 
വായിച്ചു ന�ോക്കുക. ‘ഞാൻ സമർപ്പിക്കുന്ന 
തെളിവുകളുടെ അത്രയ�ോ അതിന്റെ മൂന്നോ 
നാല�ോ അഞ്ചോ ഭാഗമ�ോ തെളിവുകൾ 
സമർപ്പിക്കുന്നവർക്ക് 10,000 രൂപയുടെ 
ഭൂമി നൽകും’ എന്നാണ് പറഞ്ഞത്. 
ഇവിടെ സമർപ്പിച്ച എണ്ണമെത്രയാണെന്ന് 
അദ്ദേഹത്തിന്റെ പുത്രൻതന്നെ 
പറഞ്ഞുവല്ലോ. അരക്കുതാഴെ വാതം പിടിച്ച് 
കുഴഞ്ഞു കിടക്കുന്നവനാണ് ഗുസ്തി 
പിടിക്കാൻ വെല്ലുവിളിക്കുന്നത്!



20 t\À]Yw 

യി ബറാഹീൻ വാല്യം 5 എന്നെ
ഴുതിയിട്ടുണ്ട്.’’        

യഥാർഥത്തിൽ ‘നുസ്രത്തുൽ 
ഹഖ്’ എന്ന പേരിൽ എഴുതിയ 
പുസ്തകത്തിന്റെ പേജുകളുടെ 
മേലെയായി ‘ബറാഹീൻ വാല്യം 5’ 
എന്നെഴുതുകയായിരുന്നു മിർസാ 
ഗുലാം. 

തുട  ർ ന്ന്  എ ഴു തുക  യ ാ
ണ്: “നേരത്തെ 50 വാള്യങ്ങൾ 
എഴുതാൻ ഉദ്ദേശിച്ചി രുന്നു . 
എന്നാൽ 50നു പകരം അഞ്ചിൽ 
മതിയാക്കുകയാണ്. അമ്പതും 
അഞ്ചും തമ്മിൽ ഒരു പൂജ്യത്തി
ന്റെ വ്യത്യാസമേയുള്ളൂ. അതു
ക�ൊണ്ട് അഞ്ച് വാള്യങ്ങൾക�ൊണ്ട് 
തന്നെ ആ വാഗ്ദാനം പൂർത്തിയാ
യി’’ (മുഖവുര, പേജ്: 7).

ആധുനിക കാലഘട്ടത്തിലേ
ക്ക് നിയുക്തനായ പ്രവാചകന്റെ 
വാഗ്ദത്ത പൂർത്തീകരണത്തിന്റെ 
മാതൃകയാണിത്; അത്യന്താധു
നിക ഗണിതശാസ്ത്രവും! 50-൫=5.

മിർസായുടെ വെല്ലുവിളി സ്വീക
രിച്ച് എല്ലാ ഉപാധികളും പൂർത്തി
യാക്കി ആരെങ്കിലും വിജയിച്ചാൽ 
തന്നെ മിർസയും അനുയായികളും 
അയാൾക്ക് ഒരുരൂപ ക�ൊടുത്തു 
ഏതാനും പൂജ്യങ്ങളുടെ വ്യത്യാ
സത്തിന്റെ കണക്കു പറയുമായി
രുന്നു എന്നർഥം!

ചുരുക്കത്തിൽ പുസ്തകരചന
യെക്കുറിച്ച് ചിന്തിക്കുന്നതിന് 20 
വർഷങ്ങൾക്ക് മുമ്പുതന്നെ മുഹ
മ്മദ് നബി(സ്വ)യുടെ കയ്യൊപ്പ് 

വാങ്ങിയതും മരിച്ചവരെ പുനർജീ
വിപ്പിക്കുന്ന മുഅ്ജിസത്തുടയതും 
ഖാദിയാനി ഗ്രന്ഥകാരന്മാരും പ്രഭാ
ഷകരും വാന�ോളം പുകഴ്ത്തുന്ന
തുമായ ഒരു മഹത്തായ ഗ്രന്ഥത്തി
ന്റെ കഥയാണിത്; ഒപ്പം ക�ൊടിയ 
വഞ്ചനയുടെയും തട്ടിപ്പിന്റെയും 
കളവിന്റെയും ആൾരൂപമായ ‘പ്ര
വാചക’ന്റെ മഹത്തായ തൂലികാ
ചിത്രവും!

മിർസയുടെ ‘വഹ്‌യുകളുടെ(?)’ 
സമാഹാരത്തിൽ ഒന്നാമത്തേതാ
യതുക�ൊണ്ടാണ് ഇത്രയും വിശ
ദീകരിച്ചത്. ആദ്യത്തേത് തന്നെ 
ഇവ്വിധമാണെങ്കിൽ മറ്റുള്ളവ വില
യിരുത്താവുന്നതാണല്ലോ.

വിയ�ോഗമല്ല, നിയ�ോഗം
“രണ്ടാമത്തെ ദിവ്യസ്വപ്നം 

യൗവനകാലത്തായിരുന്നു. അന്ന് 
കളി സാധനങ്ങള�ോടായിരുന്നു 
കമ്പം. സ്വപ്നത്തിൽ സേവകര�ോ
ടും ഭൃത്യന്മാര�ോടും വീടും പരി
സരവും കിടപ്പുമുറിയും വൃത്തി
യാക്കാൻ ആവശ്യപ്പെട്ടു. എന്റെ 
കണ്ണുകൾ തുറന്നു. വിയ�ോഗം 
അടുത്തിരിക്കുന്നു എന്ന ത�ോന്ന
ലുണ്ടായി.’’

യുവത്വത്തിൽ ഉണ്ടായ സ്വപ്ന
വും വെളിപാടും മിർസയെ അല്ല 
അനുയായികളെയാണ് ആശങ്കയി
ലാക്കിയത്. ക്രോഡീകരിച്ച മൗലവി 
വിശദീകരിക്കുന്നത് ‘വിയ�ോഗമല്ല, 
നിയ�ോഗമാണ് ഈ ദർശനത്തിലൂ
ടെ വെളിപ്പെട്ടത് എന്ന് പിൽക്കാല
ത്തെ പ്രധാന സംഭവങ്ങൾ തെളി
യിക്കുന്നു’ എന്നാണ്. (പേജ് 4).
ദീർഘായുസ്സിനെപ്പറ്റി

ഏതാണ്ട് 1865ൽ, മിർസക്ക് 
25ഓ 30ഓ വയസ്സുള്ളപ്പോൾ ആയു
സ്സിനെക്കുറിച്ച് ഒരു ഇൽഹാം 
അവതരിച്ചു: “ശത്രുക്കൾ എന്റെ 
മരണം ആഗ്രഹിക്കുമെന്നു അല്ലാ
ഹുവിനറിയാമായിരുന്നു. കള്ള 
വാദിയായിരുന്നു, അതുക�ൊ
ണ്ട് വേഗം മരിച്ചുപ�ോയി എന്ന് 
പറയാമല്ലോ. അതുക�ൊണ്ട് നേര
ത്തെതന്നെ എന്നെ അഭിമുഖീ
കരിച്ചുക�ൊണ്ട് പറഞ്ഞു: ‘നിന്റെ 
ആയുസ്സ് 80 വർഷമായിരിക്കും. 
രണ്ടോ മൂന്നോ വർഷം കുറവ്, 
അല്ലെങ്കിൽ അൽപം കൂടുതൽ. 
ഏതായാലും വിദൂരമായ തലമുറ
കളെ നീ കാണും’’ (പേജ് 5).

വാദങ്ങൾക്ക് തുടക്കമിടുന്നതി
നു മുമ്പ് 1865ലാണ് ഈ ‘ഇൽഹാം.’ 
കള്ളവാദി അധികകാലം ജീവി
ച്ചിരിക്കില്ല എന്ന സിദ്ധാന്തം 
പിന്നീടാണ് കണ്ടെത്തിയതെങ്കി
ലും അത�ൊരു മാനദണ്ഡമായി 
നേരത്തെ തന്നെ പറഞ്ഞുവെക്കു
കയാണ്. പക്ഷേ, അല്ലാഹു ആ 
വാക്ക് പാലിച്ചില്ല! (അല്ലാഹുവിൽ 
ശരണം). 1835, 1839,1840 ഇതിൽ 
ഏത�ോ ഒരു വർഷമാണ് ജനിച്ച
ത് എന്ന അഭിപ്രായ വ്യത്യാസം 
ഉണ്ടെങ്കിലും മരിച്ചത് 1908ൽ തന്നെ
യാണ്. 80 വർഷത്തിൽ രണ്ടോ 
മൂന്നോ കുറവ�ോ കൂടുതല�ോ കൂട്ടി

 “നേരത്തെ 50 വാള്യങ്ങൾ എഴുതാൻ ഉദ്ദേശിച്ചിരുന്നു. 
എന്നാൽ 50നു പകരം അഞ്ചിൽ മതിയാക്കുകയാണ്. 

അമ്പതും അഞ്ചും തമ്മിൽ ഒരു പൂജ്യത്തിന്റെ 
വ്യത്യാസമേയുള്ളൂ. അതുക�ൊണ്ട് അഞ്ച് വാള്യങ്ങൾ 

ക�ൊണ്ട് തന്നെ ആ വാഗ്ദാനം പൂർത്തിയായി’’ (മുഖവുര, 
പേജ്: 7). ആധുനിക കാലഘട്ടത്തിലേക്ക് നിയുക്തനായ 

പ്രവാചകന്റെ വാഗ്ദത്ത പൂർത്തീകരണത്തിന്റെ 
മാതൃകയാണിത്; അത്യന്താധുനിക ഗണിതശാസ്ത്രവും! 

50-5 =5. മിർസായുടെ വെല്ലുവിളി സ്വീകരിച്ച് എല്ലാ 
ഉപാധികളും പൂർത്തിയാക്കി ആരെങ്കിലും വിജയിച്ചാൽ 
തന്നെ മിർസയും അനുയായികളും അയാൾക്ക് ഒരുരൂപ 

ക�ൊടുത്തു ഏതാനും പൂജ്യങ്ങളുടെ വ്യത്യാസത്തിന്റെ 
കണക്കു പറയുമായിരുന്നു എന്നർഥം!

യാൽ 77ഓ 83ഓ വയസ്സിലായിരി
ക്കണം മരണം. എങ്ങനെ കൂട്ടിയാ
ലും 68നും 73നുമിടക്ക് അയാൾ 
മരിച്ചു എന്നതാണ് സത്യം.

മരണ പ്രവചനങ്ങൾക്ക് 
തുടക്കം

1862 അവതരണവർഷം രേഖ
പ്പെടുത്തിയ സ്വപ്നത്തെപ്പറ്റി വിവ
രിക്കുന്നു: ‘സിയാൽക�ോട്ടിൽ 
പിൽക്കാലത്ത് വക്കീലായിരുന്ന 
സുഹൃത്ത് ലാലാ ഭീംസേന് അവിട
ത്തെ നാട്ടുരാജാവായിരുന്ന രാജാ 
തേജാസിംഗിന്റെ മരണം മുൻകൂ
ട്ടി അറിയിച്ചുക�ൊടുത്തു.’ നിരവ
ധിപേരുടെ മരണ പ്രവചനങ്ങൾ 
നടത്തിയ ഖാദിയാനി പ്രവാചക
ന്റെ ആദ്യത്തെ മരണ പ്രവചന
മായിരുന്നു ഇത്. ഇത് പക്ഷേ, മറ്റു
ള്ളവയെപ്പോലെ ശത്രുവിന്റെതല്ല, 
‘വെറുതെ ഒരു പ്രവചനം’ എന്ന് 
പറയാവുന്ന, തുടർന്നുവരുന്ന പ്രവ
ചനങ്ങളുടെ ഒരു സാമ്പിൾ ആയി 
കാണാവുന്നതാണ്. ‘ദൈവത്തി
ന്റെ അറിയിപ്പനുസരിച്ച്’ ഒറ്റയായും 
കൂട്ടമായും മരണം പ്രവചിക്കപ്പെട്ട 
വഹ്‌യുകൾ തുടർന്നുവരുന്നുണ്ട്.
ഹസ്രത്ത് ഗുരുനാനക്

അടുത്തത് ഒരു ജാഗ്രദ് ദർശ
നമാണ്: ‘ഗുരുനാനക്കിനെയാണ് 
കണ്ടതെങ്കിലും കഷ്ടമെന്നു പറയ
ട്ടെ, ആ രൂപം പ�ോലും എന്റെ 
മനസ്സിൽനിന്നും മാഞ്ഞുപ�ോയി. 
അദ്ദേഹത്തെക്കുറിച്ചുള്ള ജാഗ്രദ് 
ദർശനങ്ങളിലൂടെ ഒത്തിരി കാര്യ
ങ്ങൾ എന്നെ അറിയിച്ചിരുന്നു. 
ഉറപ്പിച്ചു പറഞ്ഞാൽ തെറ്റിപ്പോ
കാൻ സാധ്യതയുണ്ട്’ (പേജ്: 5).

അല്ലാഹു അറിയിച്ച കാര്യങ്ങ
ളാണെങ്കിൽ പിന്നെ തെറ്റിപ്പോകു
മെന്ന ആശങ്ക എന്തടിസ്ഥാനത്തി
ലാണ്? പക്ഷേ, പിന്നീടെഴുതിയ 
ഗ്രന്ഥങ്ങളിൽ ഗുരുനാനക ്മുസ‌്ലിം 
സൂഫിവര്യനാണെന്നും മക്കയിൽ 
പ�ോയി ഹജ്ജ് ചെയ്തിട്ടുണ്ടെന്നും 
മിർസയും, അദ്ദേഹം പ്രവാചകനാ
ണെന്ന് മകൻ ഖലീഫയും എഴുതി
യിട്ടുണ്ട്. എന്നാൽ ഇതിന�ൊന്നും 
ഒരു ചരിത്രരേഖയും ഇല്ലതാനും.

1500ലേറെ വഹ്‌യുകളുള്ളതാ
യി അവകാശപ്പെടുന്ന ‘തദ്കിറ’യെ 

മ�ൊത്തത്തിൽ പരിചയപ്പെടുത്താ
നല്ലേ പറ്റൂ. ഇനി പരാമർശമർഹി
ക്കുന്ന ചില വഹ്‌യുകളും ദർശന
ങ്ങളും തെരഞ്ഞെടുക്കാം.

പരീക്ഷയിലെ ത�ോൽവി
മിർസാ ഗുലാം സിയാൽക�ോ

ട്ട് കച്ചേരിയിൽ ഗുമസ്തനായി 
ജ�ോലി ന�ോക്കുമ്പോൾ അയാളും 
സുഹൃത്ത് ഭീംസേൻ അടക്കം ജില്ല
യിൽനിന്ന് നിരവധി പേർ വക്കാ
ലത്ത് പരീക്ഷ എഴുതിയിരുന്നു. 
അന്നേരം അല്ലാഹു ഇങ്ങനെ 
അറിയിച്ചുവത്രെ: ‘എല്ലാവരും 
ത�ോൽക്കും; ഭീം സേന�ൊഴീകെ.’

‘മുപ്പത�ോളം പേരെ അക്കാര്യം 
അറിയിക്കുകയും അങ്ങനെ തന്നെ 
സംഭവിക്കുകയും ചെയ്തു. ഇതിലും 
നേരത്തെ പറഞ്ഞ മരണപ്രവച
നത്തിലും വല്ലവർക്കും സംശയ
മുണ്ടെങ്കിൽ എന്റെ ബറാഹീനെ 
അഹ്‌മദിയ്യ വായിക്കുക’ (പേജ്: 6).     

അല്ലാഹു മുൻകൂട്ടി പറഞ്ഞി
ട്ടുള്ള കാര്യം വിശ്വാസമില്ലെങ്കിൽ 
അക്കാര്യം അന്നേ എഴുതിവച്ചിട്ടു
ണ്ട്, അത് ന�ോക്കാനാണ് പറയുന്ന
ത് എന്ന് ആരും തെറ്റിദ്ധരിക്കേണ്ട. 
1862ലും1868ലും നടത്തിയ പ്രവചന
ങ്ങൾ 1884ൽ പ്രസിദ്ധീകരിച്ച പുസ്ത
കത്തിൽ ന�ോക്കാനാണ് ആവശ്യ
പ്പെടുന്നത്. അത് ന�ോക്കണ�ോ? 18, 
20 വർഷങ്ങൾക്ക് ശേഷം എഴുതി
വെച്ചത് ന�ോക്കാൻ നാം മെനക്കെ
ടണ�ോ? വിശ്വസിച്ചാൽ പ�ോരെ?

ആദ്യത്തെ വഹ്‌യ്
തദ്കിറയിലെ പതിമൂന്നാമ

ത്തെ വെളിപാടാണ് ഇനി പറയുന്ന
ത്. ഇതുവരെ ചില സ്വപ്നങ്ങൾക്കും 
കശഫ്ുകൾക്കും പുറമേ അറബിയി
ലും ഉർദുവിലും ചില വചനങ്ങൾ 
അല്ലാഹു അറിയിച്ചതായി പറഞ്ഞു
വല്ലോ. അവയിൽ ഏതാണ് ആദ്യ
ത്തെ വഹ്‌യ്? ആദ്യം പറഞ്ഞത് 
എന്ന് കരുതിയ�ോ? ഇനി പറയാൻ 
പ�ോകുന്നത് ആദ്യത്തെ വഹ്‌യി
നെക്കുറിച്ചാണ്.

രാജാക്കന്മാർ 
വസ്ത്രാഞ്ചലത്തിൽ 
അനുഗ്രഹം തേടുന്നു

“1868ല�ോ 1869ല�ോ ആണ് 

‘മുപ്പത�ോളം പേരെ അക്കാര്യം 
അറിയിക്കുകയും അങ്ങനെ 

തന്നെ സംഭവിക്കുകയും 
ചെയ്തു. ഇതിലും നേരത്തെ 

പറഞ്ഞ മരണപ്രവചനത്തിലും 
വല്ലവർക്കും സംശയമുണ്ടെങ്കിൽ 

എന്റെ ബറാഹീനെ അഹ്‌മദിയ്യ 
വായിക്കുക’ (പേജ്: 6).     

അല്ലാഹു മുൻകൂട്ടി 
പറഞ്ഞിട്ടുള്ള കാര്യം 

വിശ്വാസമില്ലെങ്കിൽ അക്കാര്യം 
അന്നേ എഴുതിവച്ചിട്ടുണ്ട്, അത് 

ന�ോക്കാനാണ് പറയുന്നത് 
എന്ന് ആരും തെറ്റിദ്ധരിക്കേണ്ട. 

1862ലും1868ലും നടത്തിയ 
പ്രവചനങ്ങൾ 1884ൽ 

പ്രസിദ്ധീകരിച്ച പുസ്തകത്തിൽ 
ന�ോക്കാനാണ് ആവശ്യപ്പെടുന്നത്. 

അത് ന�ോക്കണ�ോ? 18, 
20 വർഷങ്ങൾക്ക് ശേഷം 

എഴുതിവെച്ചത് ന�ോക്കാൻ നാം 
മെനക്കെടണ�ോ? 

വിശ്വസിച്ചാൽ പ�ോരെ?

സംഭവം. എന്റെ സഹപാഠിയാ
യിരുന്ന അബൂ സഈദ് മുഹമ്മ
ദ് ഹുസൈൻ ബട്ടാലവി, വലിയ 
മൗലവി ആയി ബട്ടാലയിൽ 
തിരിച്ചെത്തിയപ്പോൾ, ഏത�ോ 
വിഷയത്തിൽ സംസാരിക്കുക
യും അതിനെച്ചൊല്ലി സംവാദം 
നടത്താൻ ചിലർ എന്നോട് പറയു
കയും ചെയ്തു. അവരില�ൊരാളു
ടെ കൂടെ ഞാൻ ബട്ടാലയിൽ 
ചെന്നു. പള്ളിയിൽവച്ച് കണ്ട
പ്പോൾ അദ്ദേഹം പ്രസംഗിക്കുക
യായിരുന്നു. പക്ഷേ, ആക്ഷേപ
കരമായ ഒരു കാര്യവും അദ്ദേഹം 
പറഞ്ഞില്ല. ഞാൻ സംവാദത്തിന് 
നിന്നില്ല. അപ്പോഴാണ് അല്ലാഹു 
എന്നെ അഭിമുഖീകരിച്ചുക�ൊണ്ട് 
ഉർദുവിൽ പറയുന്നത്: ‘നിന്റെ 
പ്രവൃത്തിയിൽ ദൈവം സംതൃപ്ത
നായി. അവൻ നിനക്ക് ഒരുപാട് 
അനുഗ്രഹങ്ങൾ നൽകും, എത്ര
ത്തോളമെന്നാൽ രാജാക്കന്മാർ 
നിന്റെ വസ്ത്രാഞ്ചലത്തിൽനിന്ന് 
അനുഗ്രഹം തേടും’’ (പേജ്: 8).

C) എന്ന അടുത്ത നമ്പറിൽ, 
ഒരു ജാഗ്രദ് ദർശനത്തിൽ ‘കുറെ 
രാജാക്കന്മാർ കുതിരപ്പുറത്തേറി 
വരുന്നതും അങ്ങേയറ്റം ആദര
വ�ോടെയും ആത്മാർഥതയ�ോ
ടെയും എന്റെ വസ്ത്രത്തിന്റെ 
തല പിടിച്ചു ക�ൊണ്ട് അനുഗ്ര
ഹം തേടുന്നതും കാണാനായി. 
ഇങ്ങനെ തന്നെ തേടിവന്ന രാജാ

ക്കന്മാർ ബൈഅത്ത് ചെയ്യുക
യും അതുവഴി ആ രാജ്യങ്ങളിലെ 
സമൂഹം മുഴുവൻ അനുയായിവൃന്ദ
ത്തിൽ ചേരുകയും ചെയ്യും’ എന്ന് 
അല്ലാഹു അറിയിച്ചതായി എഴുതി
വച്ചിരിക്കുന്നു.

D) എന്ന ഉപനമ്പറിൽ ആ 
രാജാക്കന്മാർ ആരാണെന്ന് വ്യക്ത
മാക്കുന്നു: ‘നീതിമാന്മാരും സദ്‌വൃ
ത്തരുമായ ഒരു കൂട്ടം രാജാക്കന്മാർ 
അശ്വാരൂഢരായി എന്നെ സമീപി
ച്ചു. അവരിൽ ചിലർ ഇന്ത്യക്കാരും 
ചിലർ അറബികളും മറ്റുള്ളവർ 
പേർഷ്യ, റ�ോം, ശാം (സിറിയ) തുട

 1980കളിൽ ‘ബദർ’ ഉർദു 
വാരികയുടെ ഒരു സ്‌പെഷ്യൽ 
പതിപ്പിൽ ഉദ്ധൃത വഹ്‌യിന്റെ 
സാക്ഷാത്കാരമായി നാലാം 

ഖലീഫ മീർസാ താഹിർ 
അഹ്‌മദിനെ ബൈഅത്ത് 
ചെയ്യുന്ന ആഫ്രിക്കയിലെ 
നാലു രാജാക്കന്മാരുടെ 
ഫ�ോട്ടോ അടിക്കുറിപ്പ് 

സഹിതം ക�ൊടുത്തിരുന്നു. 
അന്ന് അവരുടെയും 

രാജ്യത്തിന്റെയും പേരു 
പറയാൻ ആവശ്യപ്പെട്ടുക�ൊണ്ട് 

ഞങ്ങൾ സംസ്ഥാന 
നേതാക്കളെ സമീപിക്കുകയും 

അറിയിച്ചാൽ രാജാവ് ഒന്നിന് 
ആയിരം രൂപ വീതം തരാമെന്ന് 

വാഗ്ദാനം നൽകുകയും 
ചെയ്തിരുന്നു. എന്നാൽ 
ഒരാളുടെ പേരുപ�ോലും 

പറയാൻ അവർക്ക് സാധിച്ചില്ല. 
ദൈവം ഒരിക്കലും വാഗ്ദാനം 

ലംഘിക്കില്ല. മിർസക്ക് 
ലഭിച്ചത് പിന്നെ ആരുടെ 

വഹ്‌യായിരിക്കും? 

ങ്ങിയ രാജ്യക്കാരും വേറെ ചിലർ 
എനിക്കറിയാത്ത രാജ്യക്കാരുമാ
യിരുന്നു. ഇവര�ൊക്കെ നിന്നെ 
സത്യപ്പെടുത്തുകയും വിശ്വസിക്കു
കയും നിനക്ക് സ്വലാത്ത് ച�ൊല്ലു
കയും പ്രാർഥിക്കുകയും ചെയ്യു
മെന്ന് അല്ലാഹു അറിയിക്കുകയും 
ചെയ്തു’ (പേജ്: 8,9).

ഈ ‘വഹ്‌യിലെ’ അവസാ
നത്തെ വചനമായ ‘രാജാക്ക
ന്മാർ നിന്റെ വസ്ത്രത്തിൽനിന്ന് 
അനുഗ്രഹം തേടും’ എന്നതാണ് 
ഖാദിയാനി പ്രവാചകന് ലഭിച്ച 
ആദ്യത്തെ വഹ്‌യ് എന്ന് മിർസ
യുടെ മകൻ ബഷീർ അഹ്‌മദ് 
‘സീറതുൽ മഹ്ദി’ എന്ന പുസ്ത
കത്തിൽ പറയുന്നു. മിർസയുടെ 
മലയാള ജീവചരിത്രകാരൻ എൻ. 
അബ്ദുർറഹീമിന്റെ ഗ്രന്ഥത്തിലും 
ഇതാണ് ആദ്യത്തെ വഹ്‌യ് എന്ന് 
രേഖപ്പെടുത്തിയിട്ടുണ്ട്. (ഹസ്രത്ത് 
അഹ്‌മദ,് പേജ്: 67).

ക�ൊടും ചതി
ഇതാണ് ആദ്യത്തെ വഹ്‌യ് 

എങ്കിൽ മ ിർസയുടെ ആദ്യ 
വഹ്‌യുതന്നെ പച്ചക്കള്ളമാണെ
ന്ന് വരുന്നു. കാരണം, ല�ോകത്ത് 
ഒരു രാജാവും മിർസയെ തേടി
യെത്തിയിട്ടില്ല. ആനുഷംഗികമാ
യി പറയട്ടെ, 1980കളിൽ ‘ബദർ’ 
ഉർദു വാരികയുടെ ഒരു സ്‌പെ
ഷ്യൽ പതിപ്പിൽ ഉദ്ധൃത വഹ്‌യി
ന്റെ സാക്ഷാത്കാരമായി നാലാം 
ഖലീഫ മീർസാ താഹിർ അഹ്‌മദി
നെ ബൈഅത്ത് ചെയ്യുന്ന ആഫ്രി
ക്കയിലെ നാലു രാജാക്കന്മാരുടെ 
ഫ�ോട്ടോ അടിക്കുറിപ്പ് സഹിതം 
ക�ൊടുത്തിരുന്നു. അന്ന് അവരു
ടെയും രാജ്യത്തിന്റെയും പേരു 
പറയാൻ ആവശ്യപ്പെട്ടുക�ൊണ്ട് 
ഞങ്ങൾ സംസ്ഥാന നേതാക്കളെ 
സമീപിക്കുകയും അറിയിച്ചാൽ 
രാജാവ് ഒന്നിന് ആയിരം രൂപ 
വീതം തരാമെന്ന് വാഗ്ദാനം നൽകു
കയും ചെയ്തിരുന്നു. എന്നാൽ 
ഒരാളുടെ പേരുപ�ോലും പറയാൻ 
അവർക്ക് സാധിച്ചില്ല. ദൈവം ഒരി
ക്കലും വാഗ്ദാനം ലംഘിക്കില്ല. മിർ
സക്ക് ലഭിച്ചത് പിന്നെ ആരുടെ 
വഹ്‌യായിരിക്കും? 

ഇസ്വ്‌ലാഹി കൈരളി  കാത്തി
രുന്ന കൂടിച്ചേരലാണ് 2023 

ഫെബ്രുവരി 12ന് ക�ോഴിക്കോട് 
കടപ്പുറത്ത് നടന്നത്. 2023 ജനുവരി 
എട്ടിന് സമ്മേളന പ്രഖ്യാപനം 
നടന്നതു മുതൽ പ്രവർത്തകർ 
നിരന്തര പരിശ്രമത്തിലായിരുന്നു. 
വെറും 34 ദിവസങ്ങൾക്കിടയിൽ 
കേരളത്തിന്റെ മുക്കുമൂലകളിൽ 
ഇടതടവില്ലാത്ത പ്രബ�ോധന പ്ര
വർത്തനങ്ങൾ നടന്നു. ‘മാനവ 
രക്ഷയ്ക്ക് ദൈവിക ദർശനം’ എന്ന 
പ്രമേയത്തിന്റെ സന്ദേശം പരമാ
വധി ആളുകളിലേക്ക് എത്തിക്കു
വാൻ കഴിഞ്ഞു.  

ഒരു നൂറ്റാണ്ടിലധികമായി 
കേരളീയ സമൂഹത്തിൽ നവ�ോ
ത് ഥാ ന  പ്രവ ർ ത്ത ന ങ്ങ ൾ ക്ക് 
മുന്നിൽ നിന്ന പ്രസ്ഥാനം മനുഷ്യമ
നസ്സുകള�ോട് സംവദിച്ചും ഉൽബ�ോ

ധിപ്പിച്ചും പ്രശ്‌നപരിഹാരമാർഗ
ങ്ങൾ നിർദേശിച്ചും വളർച്ചയുടെ 
വഴിയിലാണെന്ന ആത്മവിശ്വാസം 
നൽകുന്ന സമ്മേളനം. തികഞ്ഞ 
അച്ചടക്കത്തോടെ യുവജനങ്ങളും 
വിദ്യാർഥികളും  കാരണവന്മാരും 
സ്ത്രീകളും കടപ്പുറത്ത് സാകൂതം 
സമ്മേളനം വീക്ഷിച്ചു. തുടങ്ങും 
മുമ്പുതന്നെ  സദസ്സ് നിറഞ്ഞുക
വിഞ്ഞു! കില�ോമീറ്ററുകൾക്കപ്പു
റം  എൽ.ഇ.ഡി സ്‌ക്രീനിലൂടെ 
മാത്രം സമ്മേളനം കണ്ട  പതി
നായിരങ്ങൾ! സദസ്സിൽ സ്വാഭാ
വികമായി ഉണ്ടായേക്കാവുന്ന പ്ര
യാസങ്ങളെയെല്ലാം അവഗണിച്ച് 
ക്ഷമയ�ോടെ, ഹൃദയം തുറന്ന്, 
സാകൂതം വൈജ്ഞാനിക സംഗ
മത്തിന് സാക്ഷികളായവർ!

 സമയനിഷ്ഠ പാലിച്ച് തുടങ്ങിയ 
പരിപാടിയെ പക്വമായ വാക്കു
കൾക�ൊണ്ട്  അഭിസംബ�ോധന 
ചെയ്ത അതിഥികൾ. സമകാലിക 
സമൂഹം നേരിടുന്ന പ്രശ്‌നങ്ങൾ
ക്ക്  പരിഹാരം നിർദേശിക്കുന്ന 
അളന്നു മുറിച്ച വിഷയാവതര
ണങ്ങൾ. വിസ്ഡം ഇസ്‌ലാമിക് 
ക�ോൺഫറൻസിന് ജനഹൃദയ
ങ്ങളിൽ അതുല്യമായ സ്ഥാനം 
നേടിക്കൊടുത്തത് അത് ഉയർത്തി
പ്പിടിച്ച തെളിമയുള്ള ആദർശവും 
കളങ്കരഹിതമായ നിലപാടുകളും 
തന്നെയാണ്.

പരിശുദ്ധ ക്വുർആനിലും പ്രവാ
ചകനിൽനിന്ന് സ്ഥിരപ്പെട്ട ഹദീസു
കളിലും വിശ്വസിക്കലും അതനുസ
രിച്ച് ജീവിതം നയിക്കലും മുസ്‌ലിം 
സമൂഹത്തിന്റെ ബാധ്യതയാണ്.  
അതിൽനിന്ന് എപ്പോൾ സമൂഹം 
അകന്നുപ�ോകുന്നുവ�ോ അപ്പോൾ 
അപചയത്തിന് തുടക്കംകുറിക്കും 
എന്നതിൽ സംശയമില്ല.

മനുഷ്യന് കാണാനുള്ള കണ്ണു
കളും കേൾക്കാനുള്ള കാതുകളും 
ചിന്തിക്കാനുള്ള മസ്തിഷ്‌കവും രുചി
ക്കാനുള്ള നാവും സ്പർശിക്കാനുള്ള 
ത്വക്കും ചലിക്കാനുള്ള കാലുകളും 
പിടിക്കാനുള്ള കൈകളും ശ്വസി
ക്കാനുള്ള വായുവും കുടിക്കാ
നുള്ള വെള്ളവും തുടങ്ങി എണ്ണ
മറ്റ അനുഗ്രഹങ്ങൾ നൽകിയ, 

റിഷാദ് പൂക്കാടഞ്ചേരി
: 96459 93852

സമ്മേളനം 
ബാക്കിയാക്കിയ ചിന്തകൾ

ലേ
ഖന

ം

ഈ പ്രപഞ്ചത്തിലെ സർവസ്വ
വും സൃഷ്ടിച്ച അല്ലാഹുവിനെ 
മാത്രം ആരാധിക്കുക, അവന�ോട് 
മാത്രം പ്രാർഥിക്കുക, അവന്റെ 
മുമ്പിൽ മാത്രം ശിരസ്സ് നമിക്കുക, 
അവനിൽ പങ്കുചേർക്കാതിരി
ക്കുക... ഇത�ൊക്കെ അനുഗ്രഹ 
ദാതാവിന�ോടു കാണിക്കുന്ന നന്ദി
പ്രകടനമാണ്. ഇസ്‌ലാമിന്റെ അന്ത
സ്സത്തയാണിത്.

എന്നാൽ രക്ഷാമാർഗമന്വേഷി
ക്കുന്നവർക്ക് മുമ്പിൽ ആത്മീയ 
വാണിഭത്തിന്റെ കെണിയ�ൊ
രുക്കി  മനുഷ്യന്റെ ആശയും 
കീശയും പ�ോക്കറ്റടിക്കാനായി 
പൗര�ോഹിത്യം ഉണർന്നിരിക്കു
ന്നുണ്ട്. അന്ധവിശ്വാസങ്ങളെയും 
അനാചാരങ്ങളെയും പുനരാന
യിക്കാൻ ഈ ആത്മീയ വ്യാപാ
രികൾ കിണഞ്ഞു  പരിശ്രമിക്കു
കയാണ്. മുസ്‌ലിം നവ�ോത്ഥാന 
ചരിത്രത്തെ അപനിർമിക്കാനും 
നവ�ോത്ഥാന പ്രവർത്തനങ്ങൾ
ക്ക് നേതൃത്വം നൽകിയ സലഫി 
പ്രസ്ഥാന ചരിത്രത്തെ തമസ്‌കരി
ക്കാനുമാണ് പൗര�ോഹിത്യം കഠി
നാധ്വാനം ചെയ്യുന്നത്.

സ്ത്രീയുടെ യഥാർഥ സുര
ക്ഷാമാർഗങ്ങളെ അപഹസിക്കു
കയും പരസ്യക്കമ്പോളങ്ങളിലെ  
ഉപഭ�ോഗ വസ്തുവാക്കി സ്ത്രീത്വ
ത്തെ അപമാനിക്കുകയും ചെയ്യു
ന്നവർ സ്ത്രീ വിമ�ോചകരാണെന്ന് 
സ്വയം അവകാശപ്പെടുന്ന വിര�ോ
ധാഭാസം നമ്മൾ കണ്ടുക�ൊണ്ടി
രിക്കുകയാണ്. 

കുടുംബ, സാമൂഹിക സംവിധാ
നത്തെ നമ്മുടെ നാടിന്റെ സ്വാഭാ
വികതയിൽനിന്നും പാശ്ചാത്യൻ 
ക്രമങ്ങളിലേക്ക് പറിച്ചുനടാനുള്ള 
ശ്രമം തകൃതിയായി നടക്കുന്നുണ്ട്. 
സ്വവർഗ ലൈംഗികതയിലേക്കും 
അതിരില്ലാത്ത സ്വതന്ത്രതാവാദ
ത്തിലേക്കും യുവസമൂഹത്തെ 
ബ�ോധപൂർവം നയിക്കുന്നവർക്ക്  
അധികാരികളുടെ ഒത്താശ ലഭി
ക്കുന്നുണ്ട് എന്ന കാര്യം ഗൗരവ
ത്തോടെ കാണേണ്ടതാണ്. അധി
കാരമുള്ള ഫാസിസവും പടരുന്ന 
ലിബറലിസവും വർത്തമാനകാല

ത്ത് അരക്ഷിതാവസ്ഥ സൃഷ്ടിക്കു
മ്പോൾ സമുദായ നേതൃത്വം  സമൂ
ഹത്തിന് വഴിവിളക്കാവണം. 

പ�ൊതുസ്ഥലങ്ങളിൽ പരസ്യമാ
യി ചുംബിക്കുന്നതും ആലിംഗനം 
ചെയ്യുന്നതും സ്വാഭാവികമാണെ
ന്ന പ�ൊതുബ�ോധം വളർന്നുവ
രികയാണ്. ഒരാൾ വിവസ്ത്രനാ
യി പ�ൊതുസമൂഹത്തിലേക്ക്  
വന്നാൽ പ�ോലും അത് തെറ്റല്ലെ
ന്നും ‘സ്വന്തം ച�ോയിസ്’ എന്ന 
നിലയിൽ അത് തടയാൻ പാടി
ല്ലെന്നുമുള്ള നിലപാടിലേക്കാണ് 
സമൂഹത്തെ ക�ൊണ്ടുപ�ോകുന്ന

ത്. മൃഗരതിയെയും ശവഭ�ോഗ
ത്തെയുംവരെ ന്യായീകരിക്കുന്ന 
ലിബറലുകൾ കുടുംബ സംവി
ധാനത്തിന്റെയും ധാർമികതയു
ടെയും അലകും പിടിയും തകർ
ക്കുകയാണ് ചെയ്യുന്നത്. 

ഇതുപ�ോലെ കേരളീയ സമൂഹം 
ഇന്ന് മനസ്സിലാക്കേണ്ട പ്രധാനപ്പെട്ട 
വിഷയങ്ങളിലേക്കുള്ള ശ്രദ്ധക്ഷണി
ക്കലായും മുന്നറിയിപ്പായും സമ്മേ
ളനം മാറി എന്നത ്ശ്രദ്ധേയമാണ.് 
അളന്നുമുറിച്ച വാക്കുകളിലുള്ള 
വിവേകപൂർണമായ വിഷയാവത
രണങ്ങളും നൂതന സാങ്കേതികവി
ദ്യ ഫലവത്തായി ഉപയ�ോഗപ്പെ
ടുത്തിയ ട്രാഫിക് നിയന്ത്രണവും 
സമ്മേളനത്തിന്റെ പ്രത്യേകതയാ
യി പ�ൊതുവെ ആളുകൾ അഭി
പ്രായപ്പെടുന്നത് കേൾക്കാനായി. 
സമ്മേളന നഗരിയിലെ നമസ്‌കാ
രം മുൻകാല മുജാഹിദ ്സമ്മേളന
ങ്ങളുടെ അനുഭവം പകർന്നു. കടപ്പു
റം വിട്ട് അവസാനത്തെ മുജാഹിദ് 
പ്രവർത്തകനും നാട്ടിലേക്ക് തിരി
ച്ചത് ഓർമപ്പുസ്തകത്തിൽ ഒരിക്ക
ലും മറക്കാത്ത ഒരു ഏട ്തുന്നിച്ചേ
ത്തുക�ൊണ്ടാണെന്ന് നിസ്സംശയം 
പറയാം.   

സങ്കുചിതമായ സംഘടനാ 
താൽപര്യങ്ങൾ മാത്രം മുൻനിർ
ത്തി, അടിസ്ഥാനമില്ലാത്ത ആര�ോ
പണങ്ങൾ സാമൂഹിക മാധ്യമ
ങ്ങളിലൂടെയും മറ്റും നിരന്തരം 
പ്രചരിപ്പിച്ചവർ സമ്മേള നഗരിയി
ലേക്ക് ഒഴുകിയെത്തിയ ജനസഞ്ച
യത്തെ കണ്ട് സ്വയം അപഹാസ്യ
രായി മാറിയിരിക്കുകയാണ്. 

സമ്മേളനം കഴിഞ്ഞെന്നേ
യുള്ളൂ, പ്രവർത്തനങ്ങൾ നില
ച്ചിട്ടില്ല. ഗ്രാമ ഗ്രാമാന്തരങ്ങളിൽ 
തൗഹീദിന്റെ ശബ്ദം ഇനിയും 
ഉയർന്നുകേൾക്കണം. അധാർ
മികതകൾക്കെതിരിൽ ധാർമിക 
മുന്നേറ്റം തുടരണം. ലഹരികൾ
ക്കെതിരെ, ലൈംഗിക അരാചക
ത്വത്തിനെതിരെ, വർഗീയതയ്ക്കും 
തീവ്രവാദ പ്രവർത്തനങ്ങൾക്കു
മെതിരെ...അങ്ങനെ സകലവിധ 
തിന്മകൾക്കുമെതിരെയുള്ള നിര
ന്തര പ�ോരാട്ടം തുടരണം. 

രക്ഷാമാർഗമന്വേഷിക്കുന്നവർക്ക് 
മുമ്പിൽ ആത്മീയ വാണിഭത്തിന്റെ 

കെണിയ�ൊരുക്കി  മനുഷ്യന്റെ 
ആശയും കീശയും പ�ോക്കറ്റടി 

ക്കാനായി പൗര�ോഹിത്യം 
ഉണർന്നിരിക്കുന്നുണ്ട്. 

അന്ധ വിശ്വാസങ്ങളെയും 
അനാചാരങ്ങളെയും പുനരാ 

നയിക്കാൻ ഈ ആത്മീയ 
വ്യാപാരികൾ കിണഞ്ഞു  

പരിശ്രമിക്കുകയാണ്. മുസ്‌ലിം 
നവ�ോത്ഥാന ചരിത്രത്തെ 

അപനിർമിക്കാനും നവ�ോത്ഥാന 
പ്രവർത്തനങ്ങൾക്ക് 

നേതൃത്വം നൽകിയ സലഫി 
പ്രസ്ഥാന ചരിത്രത്തെ 

തമസ്‌കരിക്കാനുമാണ് പൗര�ോ 
ഹിത്യം കഠിനാധ്വാനം ചെയ്യുന്നത്.
സ്ത്രീയുടെ യഥാർഥ സുരക്ഷാ 

മാർഗങ്ങളെ അപഹസിക്കുകയും 
പരസ്യക്കമ്പോളങ്ങളിലെ  
ഉപഭ�ോഗ വസ്തുവാക്കി 

സ്ത്രീത്വത്തെ 
അപമാനിക്കുകയും ചെയ്യുന്നവർ 

സ്ത്രീ വിമ�ോചകരാണെന്ന് 
സ്വയം അവകാശപ്പെടുന്ന 

വിര�ോധാഭാസം നമ്മൾ 
കണ്ടുക�ൊണ്ടിരിക്കുകയാണ്. 

            ണ്ണായ് പിറന്നവൾ,
സ്ത്രീയായ് വളർന്നവൾ
ഒരുവേള ത�ോന്നിയവൾ-
ക്കാണായ് ചമഞ്ഞിടാൻ!
വടിവിലും മുടിയിലും 
ആണത്തം വരുത്താൻ
ആവതും ശ്രമിച്ചു,
സ്തനമരിഞ്ഞെറിഞ്ഞു!
പെണ്ണിന്റടയാളമാം ഗർഭപാത്രം 
അപ്പഴും ഉള്ളിൽതന്നെ കിടന്നു!
പെൺവേഷം കെട്ടിയ,
ആണായ് പിറന്നൊരാൾ;
തുണയായ് അവൾക്കെത്തി,
ഇണയായി മാറി!
ആൺവേഷം കെട്ടിയ�ോൾ
ഗർഭിണിയായി,
ല�ോകത്തത്ഭുത 
വാർത്തയായ് മാറി!
പെണ്ണവൾ ഗർഭിണി-
യായതിലെന്താണ്
അത്ഭുതമെന്നറിയില്ലയാർക്കും.
പ്രസവിച്ച വാർത്തയ�ോ
ആഘ�ോഷമായി;
‘ട്രാൻസ്‌മെൻ പ്രസവിച്ചു
ല�ോകത്തിതാദ്യം!’
നൂറു ശതമാനം 
പെണ്ണായ�ൊരുത്തി
പെറ്റതാണത്രെ വിസ്മയവാർത്ത!
സ്തന്യാമൃതം നുകരുവാ-
നുള്ളതാം കുഞ്ഞിന്റെ-
യവകാശമെന്നോ വെട്ടിമാറ്റി!
ഇതിൽപ്പരവകാശ ലംഘനമെന്തുണ്ട്?
കുഞ്ഞിന്റെയാദ്യാഭിലാഷം
നശിപ്പിച്ചൊരമ്മ പറയുന്നു
താനച്ഛനെന്ന്!
ജന്മം ക�ൊടുത്തവർ  പറയില്ല പ�ോലും
കുഞ്ഞിന്റെ ജെന്ററെന്താണെന്നത്! 
താൻ പെണ്ണോ ആണ�ോ 
എന്നറിയാത്ത ജന്മങ്ങൾ 
അധികമാകുന്നൊരു കാലമണയുകിൽ
നേട്ടങ്ങള�ൊന്നുമേയില്ലെന്ന് മാത്രമ�ോ,
നാശങ്ങളേറെയും കാത്തിരിപ്പൂ.

കവ
ിത

ഡ�ോ. യാസ്മിൻ എം അബ്ബാസ്, പട്ടാമ്പി

അവകാശ ലംഘനം

പെ



മുസ്‌ലിം സമുദായം പ്രത്യേകമായും ഇതര 
ജനവിഭാഗങ്ങൾ പ�ൊതുവായും നേരിടുന്ന 

ചില വെല്ലുവിളികളെയും പ്രതിസന്ധികളെയും 
സംബന്ധിച്ച് കഴിഞ്ഞ ലക്കത്തിൽ ചില കാര്യങ്ങൾ 
വിശദീകരിക്കുകയുണ്ടായി. എല്ലാവരും ഒരുപ�ോലെ 
ഭയപ്പെടേണ്ടതും ജാഗ്രത കാണിക്കേണ്ടതുമായ 
ഒരു വിഷയമാണ് ഇനി ശ്രദ്ധയിൽ പെടുത്തുന്നത്.

ഫാസിസമാണ് ഇന്ന് നാം അഭിമുഖീകരിക്കു
ന്ന മറ്റൊരു വെല്ലുവിളി. ഫാസിസത്തെ മുസ്‌ലിം
കൾ മാത്രം സംഘടിച്ച് നേരിടുക എന്നത് ആത്മ
ഹത്യാപരമാണ്. കാരണം അത് മുസ്‌ലിംകളുടെ 
മാത്രം ഭീഷണിയല്ല. എല്ലാ വിഭാഗങ്ങളുടെതുമാണ്. 
ആദ്യ ഇര മുസ്‌ലിംകളാണെന്ന് മാത്രം, മുസ്‌ലിം
കൾ, ക്രിസ്ത്യാനികൾ, കമ്യൂണിസ്റ്റുകൾ എന്നിങ്ങനെ 
ആഭ്യന്തര ശത്രുക്കളുടെ പട്ടിക വിചാരധാരയിൽ 
അവർ തന്നെ വ്യക്തമായി വിശദീകരിച്ചിട്ടുമുണ്ട്.

ഒരു കപ്പലിൽ യാത്രചെയ്യുന്നവരെ പ�ോലെ 
യാണ് ഇന്ത്യക്കാരായ നമ്മൾ. കപ്പലിന്റെ അടി
യിലുണ്ടാകുന്ന ഏത�ൊരു ദ്വാരവും യാത്രക്കാ
രെയെല്ലാം ഒരുപ�ോലെ ബാധിക്കും. കപ്പൽ 
മുങ്ങുമ്പോൾ എല്ലാവരും ഒന്നിച്ചാണ് മുങ്ങുക. 

കലാപത്തിന് ക�ോപ്പുകൂട്ടുന്നവർ 
തീക�ൊടുത്ത് മാറിനിൽക്കുകയാണ് 
ചെയ്യുക. പിന്നീട് സംഭവിക്കുക 
വ്യാപകമായ നാശമാണ്. 
അതിന്റെ ഇര ഏതെങ്കിലുമ�ൊരു 
വിഭാഗം മാത്രമായിരിക്കില്ല. 
അതിനാൽ എല്ലാവരെയും 
വിഭാഗീയതകൾക്കതീതമായി 
മനുഷ്യരായി കാണുവാനും പരസ്പര 
സൗഹാർദവും സ്‌നേഹവും സഹകരണ 
മന�ോഭാവവും കാത്തുസൂക്ഷിക്കുവാനും    
ബ�ോധപൂർവമായ ശ്രമംതന്നെ 
നടത്തേണ്ടതുണ്ട്. നമുക്കിടയിൽ 
ഭിന്നതയുടെ മതിൽ തീർക്കുവാൻ 
ആരെയും അനുവദിക്കരുത്.

മുസ്‌ലിം സമുദായം; 
വഴിയും വെളിച്ചവും

ന്യൂനപക്ഷമായതല്ല; 
‘ന്യൂനതയുള്ള’ 

പക്ഷമായതാണ് 
ന്യൂനപക്ഷത്തിന്റെ ഏറ്റവും 

വലിയ പ്രതിസന്ധി എന്ന് 
തിരിച്ചറിഞ്ഞു മുന്നോട്ടു 

പ�ോകണം

ഫാസിസം ഇന്ത്യയുടെ ഭീഷണിയാണ്. മതനിരപേക്ഷ 
കക്ഷികൾ അതിനെതിരെ ഒന്നിച്ചു നിൽക്കണം. 

65 ശതമാനം വ�ോട്ടർമാരും മതനിരപേക്ഷ 
പക്ഷത്താണുള്ളത്. ഒന്നിച്ചു നിന്നാൽ യാത�ൊരു 

നിരാശപ്പെടേണ്ടി വരില്ല. അതിനാൽ മതനിരപേക്ഷ 
വ�ോട്ടുകൾ ഭിന്നിക്കുന്ന നിലപാട് ആരും 

സ്വീകരിക്കരുത്. മതേതര വ�ോട്ടുകൾ ഭിന്നിക്കാൻ 
ഇടയാക്കുന്ന തരത്തിൽ വ്യത്യസ്ത സ്ഥാനാർഥികളെ 

നിർത്തുന്നത് അവസാനിപ്പിക്കണം. മുസ്‌ലിം 
സംഘടനകളുടെ പിൻബലത്താൽ പ്രവർത്തിക്കുന്ന 

വ്യത്യസ്ത പ�ൊളിറ്റിക്കൽ പ്ലാറ്റ്‌ഫ�ോമുകൾ ഒരു 
പുനരാല�ോചന നടത്താൻ തയ്യാറാകണം.  

കലാപത്തിന് ക�ോപ്പുകൂട്ടുന്നവർ 
തീക�ൊടുത്ത് മാറിനിൽക്കുകയാ
ണ് ചെയ്യുക. പിന്നീട് സംഭവി
ക്കുക വ്യാപകമായ നാശമാണ്. 
അതിന്റെ ഇര ഏതെങ്കിലുമ�ൊ
രു വിഭാഗം മാത്രമായിരിക്കില്ല. 
അതിനാൽ എല്ലാവരെയും വിഭാ
ഗീയതകൾക്കതീതമായി മനു
ഷ്യരായി കാണുവാനും പരസ്പര 
സൗഹാർദവും സ് ‌നേഹവും 
സഹകരണ മന�ോഭാവവും കാത്തു
സൂക്ഷിക്കുവാനും ബ�ോധപൂർവ
മായ ശ്രമംതന്നെ നടത്തേണ്ടതു
ണ്ട്. നമുക്കിടയിൽ ഭിന്നതയുടെ 
മതിൽ തീർക്കുവാൻ ആരെയും 
അനുവദിക്കരുത്.

നമുക്ക് ഒന്നിച്ച് പ�ോരാടാം
ഇന്ത്യൻ ഭരണഘടന എല്ലാ 

വിഭാഗം ജനങ്ങൾക്കും നീതിയും 
അവകാശങ്ങളും ഉറപ്പാക്കുന്നതാ
ണ്. അത് നിലനിൽക്കൽ എല്ലാ 
പൗരന്മാരുടെയും ആവശ്യമാണ്. 
ഭരണഘടനയെ അട്ടിമറിക്കാനു
ള്ള ശ്രമം  മുസ്‌ലിംകളെ മാത്രം 
ബാധിക്കുന്ന പ്രശ്‌നമല്ല. രാജ്യ
ത്തിന്റെ ഫെഡറൽ സ്വഭാവത്തെ 
തകർക്കുന്നത് ന്യൂനപക്ഷങ്ങളു
ടെ മാത്രം വിഷയമല്ല. വിലക്കയ

റ്റവും കർഷകരുടെ പ്രശ്‌നവും ന്യൂനപക്ഷങ്ങളെ മാത്രം ദുരി
തത്തിലാക്കുന്ന കാര്യങ്ങളല്ല. 

അതുപ�ോലെതന്നെ ഫാസിസം ഇന്ത്യയുടെ ഭീഷണിയാണ്. 
മതനിരപേക്ഷ കക്ഷികൾ അതിനെതിരെ ഒന്നിച്ചു നിൽക്കണം. 
65 ശതമാനം വ�ോട്ടർമാരും മതനിരപേക്ഷ പക്ഷത്താണുള്ളത്. 
ഒന്നിച്ചു നിന്നാൽ നിരാശപ്പെടേണ്ടി വരില്ല. അതിനാൽ മതനി
രപേക്ഷ വ�ോട്ടുകൾ ഭിന്നിക്കുന്ന നിലപാട് ആരും സ്വീകരിക്ക
രുത്. മതേതര വ�ോട്ടുകൾ ഭിന്നിക്കാൻ ഇടയാക്കുന്ന തരത്തിൽ 
വ്യത്യസ്ത സ്ഥാനാർഥികളെ നിർത്തുന്നത് അവസാനിപ്പിക്കണം. 
മുസ്‌ലിം സംഘടനകളുടെ പിൻബലത്താൽ പ്രവർത്തിക്കുന്ന 
വ്യത്യസ്ത പ�ൊളിറ്റിക്കൽ പ്ലാറ്റ്‌ഫ�ോമുകൾ ഒരു പുനരാല�ോചന 
നടത്താൻ തയ്യാറാകണം.  അധഃസ്ഥിതരും അടിച്ചമർത്തപ്പെട്ട
വരുമായ മുസ്‌ലിം, ദളിത്, പിന്നാക്ക ന്യൂനപക്ഷ വിഭാഗങ്ങളുടെ 
ഉന്നമനമാണ് ലക്ഷ്യം എന്നു പറയുന്നവർ എന്തിനാണ് വ�ോട്ടു
കൾ ഭിന്നിപ്പിക്കുന്ന നിലപാട് സ്വീകരിക്കുന്നത്? 

ജർമനിയിൽ നാസികൾ തങ്ങളുടെ രാഷ്ട്രീയ എതിരാ
ളികളെ ശ്വാസംമുട്ടിച്ച് ക�ൊല്ലാൻ തടങ്കൽ പാളയത്തിലേക്ക് 
ക�ൊണ്ടുപ�ോകുന്ന ബസ്സിൽ സൈഡ് സീറ്റ് കിട്ടാൻ പരസ്പരം 
പ�ോരടിച്ചതായി ഒരു കഥയുണ്ട്. ഇതിൽ മുസ്‌ലിം സമുദായത്തി
ന് വലിയ പാഠമുണ്ട്.

ഫാസിസത്തിനെതിരെ ഒന്നിച്ചു നിൽക്കണമെന്നു പറയു
മ്പോൾ, ‘നിങ്ങൾ മുജാഹിദും സുന്നിയും പറഞ്ഞു പരസ്പരം 

എന്തിന് പ�ോരടിക്കുന്നു, ഫാസി
സത്തിന്റെ കാലത്ത് പരസ്പരം വിഴു
പ്പലക്കൽ നിർത്തിക്കൂടേ’ എന്ന് 
ചിലർ ച�ോദിക്കാറുണ്ട്. ഒരു കാര്യം 
നാം മനസ്സിലാക്കണം; ഫാസിസം 
ഭയപ്പെടേണ്ട ഒന്നുതന്നെയാണ്. 
പാരത്രിക ല�ോകത്തെ നരകം അതി
നെക്കാൾ വലിയ പേടിപ്പെടുുത്തുന്ന 
കാര്യമാണ.്  നരകാവകാശികളാകാ
തിരിക്കാൻ തൗഹീദ ്ഉൾക്കൊണ്ടും 
ശിർക്കിനെ പാടെ വെടിഞ്ഞും ജീവി
ക്കൽ അനിവാര്യമാണ.് ഫാസിസ
ത്തെ ഭയന്ന് നരകപ്രവേശനകാര
ണമായ തെറ്റുകളെ നിസ്സാരമായി 
കാണുക എന്നത് അപകടകരമാ
ണെന്ന് പറയേണ്ടതില്ലല്ലോ.

സ്വാഭാവികമായും തൗഹീദ്, 
ശിർക്ക്, ബിദ്അത്ത് പ�ോലുള്ള 
വിഷയങ്ങളിൽ വ്യത്യസ്ത അഭിപ്രാ
യമുള്ളവർ അത് പ്രചരിപ്പിക്കാൻ 
ശ്രമിക്കും. പ്രമാണവിരുദ്ധമായ 
ആശയങ്ങൾ സമൂഹത്തിൽ പ്രച
രിപ്പിക്കുമ്പോൾ ഒരു ഇസ്‌ലാമിക 
കൂട്ടായ്മ എന്ന നിലയിൽ വിസ്ഡം 
ഇസ്‌ലാമിക് ഓർഗനൈസേഷന്റെ 
പണ്ഡിതന്മാർക്ക് പ്രതികരിക്കേ
ണ്ടിവരും. ഈ തർക്കങ്ങള�ൊന്നും 
വ�ോട്ടു ഭിന്നിപ്പിക്കില്ലെന്ന് നാമ
റിയണം.രാത്രി മണിക്കൂറുകള�ോ
ളം വാദപ്രതിവാദങ്ങൾ നടത്തി
യവർ ത�ൊട്ടടുത്ത ദിവസം ഒരേ 
സ്ഥാനാർഥിക്ക് വ�ോട്ടു ചെയ്യുന്ന
തിൽ യാത�ൊരു വൈമനസ്യവും 
കാണിക്കാറില്ല.

അതിനാൽ, ഫാസിസത്തെ 
നേരിടുന്നതിന്റെ പേരുപറഞ്ഞ് 
മുസ്‌ലിം സംഘടനകൾക്കിടയി
ലുള്ള അഭിപ്രായവ്യത്യാസങ്ങൾ 
ഒരിക്കലും മൂടി വയ്‌ക്കേണ്ടതില്ല. 
അത�ോട�ൊപ്പം തന്നെ, മുസ്‌ലിം 
സംഘടനകൾക്കിടയിലെ അഭി
പ്രായ വ്യത്യാസത്തിന്റെ കാരണം 
പറഞ്ഞ് ഫാസിസത്തിനെതിരെ 
ഒന്നിച്ചുള്ള പ�ോരാട്ടത്തിൽ ഭിന്നത 
ഉണ്ടാകേണ്ടതുമില്ല. അഭിപ്രായ വ്യ
ത്യാസങ്ങളിൽ സംവദിച്ചുക�ൊണ്ടു
തന്നെ നമുക്ക് മുന്നോട്ടു പ�ോകാ
നാവണം. എന്നാൽ, അതിൽ 
പ്രതിപക്ഷ ബഹുമാനവും ഗുണ
കാംക്ഷയും കാത്തുസൂക്ഷിക്കാൻ 

ണ്ടത്. അതിന് പകരം, തീവ്രവാദ 
ആര�ോപണം നടത്തി വിഷയ
ത്തിൽനിന്ന് ഒളിച്ചോടാൻ നടത്തു
ന്ന ശ്രമം ഫാസിസത്തിന് സമുദാ
യത്തെ വേട്ടയാടാനുള്ള ആയുധം 
നൽകുന്ന പ്രവർത്തനമാണ്. 

ഫാസിസത്തെ പ്രീണിപ്പിച്ചതു
ക�ൊണ്ട് അത് ഒരിക്കലും പത്തി 
മടക്കില്ല. ഫാസിസം ഒരു ഉന്മൂലന 
സിദ്ധാന്തമാണ.് ന്യൂനപക്ഷം പ്രതി
കരിച്ചാലും ഇല്ലെങ്കിലും ന്യൂനപ
ക്ഷം സംഘടിച്ചാലും ഇല്ലെങ്കിലും 
അവർ അവരുടെ അജണ്ടയുമായി 
അഭംഗുരം മുന്നോട്ടുപ�ോകുമെ
ന്ന കാര്യം ഉറപ്പാണ്. സമുദായം 
ഫാസിസം ഒരുക്കുന്ന കെണിയിൽ 
തല വെച്ച് ക�ൊടുക്കാതിരിക്കാൻ 
ജാഗ്രത കാണിക്കേണ്ടതുമുണ്ട്. 
സമാധാന വാദികളായ ഹൈന്ദവ 
ഭൂരിപക്ഷത്തെ വർഗീയവൽക്കരി
ക്കാൻ ന്യൂനപക്ഷത്തെ പ്രക�ോപി
പ്പിക്കുന്ന പ്രത്യേക അജണ്ടകൾ 
ഫാസിസം മുന്നിലേക്ക് ഇട്ടുതന്നു
ക�ൊണ്ടേയിരിക്കും. സാമൂഹ്യമാധ്യ
മങ്ങളത ്ഏറ്റെടുത്ത് പ്രചരിപ്പിക്കു
കയും ചെയ്യും. അതിൽ ക�ൊത്തി, 
അവർ ഇച്ഛിക്കും വിധം പ്രതികരി
ക്കുന്നത് ഫാസിസത്തിന് ലാഭം 
മാത്രമെ നേടിക്കൊടുക്കുകയുള്ളൂ.

ഇന്ത്യയെപ�ോലുള്ള നിയമ
വാഴ്ച നിലനിൽക്കുന്ന ഒരു രാജ്യ
ത്ത്, സായുധമായി സംഘടി
ക്കാൻ ക്വുർആൻ ആയത്തുകൾ 
ദുർവ്യാഖ്യനിക്കുന്ന ന്യൂനാൽ 
ന്യൂനപക്ഷമുണ്ട്. ഇത് ഇസ്‌ലാ

മുസ്‌ലിം 
സംഘടനകൾക്കിടയിലെ 

അഭിപ്രായ വ്യത്യാസത്തിന്റെ 
കാരണം പറഞ്ഞ് 

ഫാസിസത്തിനെതിരെ 
ഒന്നിച്ചുള്ള പ�ോരാട്ടത്തിൽ 

ഭിന്നത ഉണ്ടാകേണ്ടതില്ല. 
അഭിപ്രായ വ്യത്യാസങ്ങളിൽ 

സംവദിച്ചുക�ൊണ്ടുതന്നെ 
നമുക്ക് മുന്നോട്ടു 
പ�ോകാനാവണം. 

എന്നാൽ, അതിൽ 
പ്രതിപക്ഷ ബഹുമാനവും 

ഗുണകാംക്ഷയും 
കാത്തുസൂക്ഷിക്കാൻ 
മറന്നുകൂടാ. ആദർശ 

സംവാദങ്ങളിൽ 
തെളിവുകളാണ് 

മാറ്റുരക്കേണ്ടത്. അതിന് 
പകരം, തീവ്രവാദ ആര�ോപണം 

നടത്തി വിഷയത്തിൽനിന്ന് 
ഒളിച്ചോടാൻ നടത്തുന്ന ശ്രമം 
ഫാസിസത്തിന് സമുദായത്തെ 

വേട്ടയാടാനുള്ള ആയുധം 
നൽകുന്ന പ്രവർത്തനമാണ്. 

മറന്നുകൂടാ. ആദർശ സംവാദങ്ങ
ളിൽ തെളിവുകളാണ് മാറ്റുരക്കേ

വർഗീയ പ്ലാറ്റ്‌ഫ�ോമുകളിൽ 
നിലക�ൊള്ളുന്നവരെ തരാതരം 

അടവുനയത്തിന്റെ പേരിൽ 
പിന്തുണക്കുകയ�ോ അവരുടെ 
പിന്തുണ തേടുകയ�ോ ചെയ്യുന്ന 

മതേതര പാർട്ടികളുടെ 
നിലപാട് പുനഃപരിശ�ോധിക്കാൻ 

ഇനിയെങ്കിലും അവർ 
തയ്യാറാകണം. കേരളത്തലെ 
എല്ലാ വിഭാഗങ്ങളിലെയും 
നല്ല മനസ്സുള്ളവരെക്കൂടി 
വർഗീയവത്കരിക്കാനായി 
പരസ്പരം പാലൂട്ടിക്കൊണ്ട് 

നടത്തുന്ന എല്ലാ 
നീക്കങ്ങളെയും ചെറുത്ത് 
ത�ോൽപിക്കാൻ രാഷ്ട്രീയ, 

മത, സാമൂഹിക, സമുദായിക 
രംഗത്തെ മുഖ്യധാരാ 

സംഘടനകൾ സധൈര്യം 
മുന്നോട്ട് വരണം. 

മിക വിരുദ്ധവും രാജ്യവിരുദ്ധവു
മാണ്. ആരാധനയിൽ പോലും 
തീവ്രത പാടില്ലെന്നതാണ് ഇസ്‌ലാ
ന്റെ ആദർശം. ആത്മരക്ഷക്കു 
വേണ്ടിയുള്ള പ്രതിര�ോധം നിയമ
വിരുദ്ധമല്ല. എന്നാൽ നിയമം കയ്യി
ലെടുക്കാൻ പാടില്ല. എല്ലാവിധ 
തീവ്രവാദവും നാടിനാപത്താണ്. 
മതത്തിന്റെ പേരിലുള്ള തീവ്രാദ
ത്തെ മാത്രം  കാണുവാനേ മാധ്യ
മങ്ങൾ ശ്രമിക്കാറുള്ളൂ. ജാതി, 
രാഷ്ട്രീയം, ഭാഷ, വർണം തുടങ്ങി
യവയുടെ പേരിലുള്ള ക�ൊടുംക്രൂ
രതകളെയും അതിവാദങ്ങളെയും 
എന്തുക�ൊണ്ട് തീവ്രവാദത്തിന്റെ 
പട്ടികയിൽ പെടുത്തുന്നില്ല?

ന്യൂനപക്ഷ വിഭാഗത്തിലെ 
ചിലരുടെ വൈകാരിക നീക്ക
ങ്ങളുടെ പ്രഭവകാരണം ഭൂരി
പക്ഷ വർഗീയതയാണെന്ന 
കാര്യത്തിൽ യാത�ൊരു സംശയ
വുമില്ല. എന്നാൽ ഇത�ൊരു ന്യാ
യമായി കണ്ടു ക�ൊണ്ട്, തീവ്രവാ
ദത്തിന്റെ ചെറിയ നാമ്പ് പ�ോലും 
സമുദായത്തിൽ മുളച്ചു വരു
മ്പോൾ അതിനെ നുള്ളിക്കള
യാൻ സമുദായ നേതൃത്വം മടി
ച്ചുനിന്നാൽ അതിന് വലിയ വില 
നൽകേണ്ടിവരും. ഇന്ത്യയിൽ 
കഴിഞ്ഞ രണ്ട് തിരഞ്ഞെടുപ്പുക
ളിൽ ഫാസിസത്തിന്റെ ക�ൊടുങ്കാ
റ്റ് അടിച്ചുവീശിയപ്പോൾ ഒരു സീറ്റ് 
പ�ോലും അവർക്ക് നൽകാതെ 
കേരളം ഒരു ‘തുരുത്തായി’ മാറി
നിന്നത് എന്തുക�ൊണ്ടായിരുന്നു
വെന്ന് നാം തിരിച്ചറിയണം.

ഭൂരിപക്ഷ സമുദായത്തിലെ
യും ന്യൂനപക്ഷ വിഭാഗങ്ങളിലെ
യും ഇനിയും വർഗീയവത്കരിക്ക
പ്പെടാത്ത നല്ലൊരു വിഭാഗത്തിന്റെ 
ഉറച്ച നിലപാടുക�ൊണ്ടായിരുന്നു 
അത് സാധ്യമായതെന്നത് നാം 
ഉൾക്കൊള്ളണം. അവരെക്കൂ
ടി വർഗീയവാദികളാക്കാനായി 
സ�ോഷ്യൽ എഞ്ചിനീയറിംഗ് എന്ന 
ഓമനപ്പേരിട്ട് നടത്തുന്ന ഏത�ൊരു 
നീക്കവും തീക്കൊള്ളിക�ൊണ്ടു
ള്ള തല ച�ൊറിയലാണന്ന് നാം 
തിരിച്ചറിയണം. ഇന്ന് ചാനലുക
ളിൽ നടക്കുന്ന അന്തിച്ചർച്ചകളിൽ 

ഫാസിസ്റ്റ് നിലപാട് സ്വീകരിക്കു
ന്ന ഫാക്വൽറ്റികൾക്ക് അവരുടെ 
ശാഖാ കേന്ദ്രങ്ങളിൽ നടത്തിയി
രുന്ന പാർട്ടി ക്ലാസ്സിന്റെ ന�ോട്ട് 
ന�ോക്കി അത് പ�ൊതുസമൂഹത്തെ
ക്കൂടി പഠിപ്പിക്കാൻ അവസരം ഒരു
ക്കിക്കൊടുക്കുന്നതിനെക്കുറിച്ചും 
മതനിരപേക്ഷ പക്ഷത്ത് നിൽക്കു
ന്ന മാധ്യമങ്ങൾ പുനരാല�ോചന 
നടത്തേണ്ടതുണ്ട്.

വർഗീയ പ്ലാറ്റ്‌ഫ�ോമുകളിൽ 
നിലക�ൊള്ളുന്നവരെ തരാതരം 
അടവുനയത്തിന്റെ പേരിൽ പിന്തു
ണക്കുകയ�ോ അവരുടെ പിന്തുണ 
തേടുകയ�ോ ചെയ്യുന്ന മതേതര 
പാർട്ടികളുടെ നിലപാട് പുനഃപ
രിശ�ോധിക്കാൻ ഇനിയെങ്കിലും 
അവർ തയ്യാറാകണം. കേരളത്ത
ലെ എല്ലാ വിഭാഗങ്ങളിലെയും നല്ല 
മനസ്സുള്ളവരെക്കൂടി വർഗീയവതക്

രിക്കാനായി പരസ്പരം പാലൂട്ടിക്കെ
ാണ്ട് നടത്തുന്ന എല്ലാ നീക്കങ്ങ
ളെയും ചെറുത്ത് ത�ോൽപിക്കാൻ 
രാഷ്ട്രീയ, മത, സാമൂഹിക, സമുദാ
യിക രംഗത്തെ മുഖ്യധാരാ സംഘട
നകൾ സധൈര്യം മുന്നോട്ട് വരണം.

ഫാസിസത്തിനെതിരെയുള്ള 
പ്രായ�ോഗിക പരിഹാരമാർഗമാ
യി എന്താണ് നിങ്ങൾക്ക് ചൂണ്ടി
ക്കാണിക്കാനുള്ളത് എന്ന് ച�ോദി
ക്കുന്നവര�ോട് ഒന്നേ പറയാനുള്ളൂ, 
കേരളം തന്നെയാണ് അതിനു 
മാതൃക. വർത്തമാന കാലത്ത് 
ഫാസിസത്തിന് ഒരു നിയമസഭാ
സീറ്റ് പ�ോലും ഇല്ലാത്ത സംസ്ഥാ
നമാണ് നമ്മുടെ കേരളം. ഇത് 
മറച്ചുപിടിച്ച് നടത്തുന്ന ഏത�ൊരു 
ശ്രമവും ആത്മഹത്യാപരമാണ
ന്ന് നാം അറിയണം. സ�ോഷ്യൽ 
മീഡിയ ആവരുത് നമ്മുടെ അജണ്ട 
തീരുമാനിക്കുന്നത്. ഭരണം പ്രതി
സന്ധിയിലാകുമ്പോൾ ഫാസിസം 
പുതിയ വിവാദങ്ങൾക്ക് തിരി
ക�ൊളുത്തും. സമുദായം അതിൽ 
എണ്ണയ�ൊഴിച്ചാൽ അത് ആളിക്ക
ത്തും. ആ തീ കത്തിയമരുമ്പോൾ 
അജണ്ടയുണ്ടാക്കിയവർ ലക്ഷ്യം 
നേടും. അവർ ഇരകളായി കണ്ടവർ 
കത്തിച്ചാമ്പലാവുകയും ചെയ്യും.

രാജ്യത്ത് സമാധാനമുണ്ടാ
ക്കാൻ ബാധ്യതയുള്ളവർ തന്നെ 
വെറുപ്പുൽപാദന ഫാക്ടറികളാ
യി മാറുന്ന ഇക്കാലത്ത് ഇതര 
മതവിഭാഗങ്ങളുമായി സൗഹാർ
ദത്തോടെ ഇടപെടാൻ എല്ലാവർ
ക്കുമാകണം. മതവിശ്വാസം പരസ്പ
രം ലയിപ്പിക്കുന്നതിന്റെ പേരല്ല 
സൗഹാർദമെന്നത്. തങ്ങളുടെ 
മതവിശ്വാസത്തിലും ആചാരത്തി
ലും ഉറച്ചുനിൽക്കുന്നത�ോട�ൊപ്പം 
മറ്റുള്ളവർക്ക് അവരുടെ വിശ്വാസ
ങ്ങളും ആചാരങ്ങളും ക�ൊണ്ടുന
ടക്കാനുള്ള സ്വാതന്ത്ര്യമുണ്ടെന്ന് 
തിരിച്ചറിയുകയും വേണം. 

ന്യൂനപക്ഷമായതല്ല; ‘ന്യൂന
തയുള്ള’ പക്ഷമായതാണ് ന്യൂന
പക്ഷത്തിന്റെ ഏറ്റവും വലിയ പ്ര
തിസന്ധി എന്ന് തിരിച്ചറിഞ്ഞു 
മുന്നോട്ടു പ�ോകാൻ നമുക്ക് സാധി
ക്കേണ്ടതുണ്ട്.

സുഫ്‌യാൻ അബ്‌ദുസ്സലാം 
   : 81296 17676

ഉത്തർപ്രദേശുകാരനായ റി സ്‌വാൻ അഹ്‌മദ് 2002ലാണ് 
ശൈറാബാനുവിനെ വിവാഹം ചെയ്തത്. 2016ൽ 
റിസ്‌വാൻ ‘മൂന്നും ച�ൊല്ലി’ വിവാഹമ�ോചനം ചെയ്തു. 
ഈ മുത്ത്വലാക്വിനെതിരെ ശൈറാബാനു ക�ോടതിയെ 
സമീപിച്ചു. സുപ്രീംക�ോടതിയുടെ ‘ബഹുമത’ അഞ്ചംഗ 
ബെഞ്ച് വാദം കേട്ടു. ചീഫ് ജസ്റ്റിസ് ജെ.എസ്.
ഖേഹാർ (സിഖ്), ആർ.എഫ്.നരിമാൻ (പാർസി), യു.യു.
ലളിത് (ഹിന്ദു), കുര്യൻ ജ�ോസഫ് (ക്രിസ്ത്യൻ), എസ്. 
അബ്ദുൽനസീർ (മുസ്‌ലിം) എന്നിവരായിരുന്നു 
ബെഞ്ചിലുണ്ടായിരുന്നത്. ചീഫ് ജസ്റ്റിസും എസ്.
അബ്ദുൽനസീറും മുത്ത്വലാക്വ് ഇസ്‌ലാം മതത്തിലെ 
‘എസെൻഷ്യൽ റിലീജിയസ് പ്രാക്ടീസ്’ ആണെന്നും 
അതുക�ൊണ്ടുതന്നെ അതിന് ഭരണഘടനയുടെ 
സംരക്ഷണം ഉണ്ടെന്ന് വിധിച്ചു.

മുത്ത്വലാക്വും 
ബഹുഭാര്യത്വവും 
ശിര�ോവസ്ത്രവും

വിധി തേടുന്ന ഹിജാബും 
ക�ോടതിയിലെ വാദങ്ങളും - 16

ഗ�ോവധം ബക്രീദ് ദിവ
സങ്ങളിൽ നിർബ

ന്ധമാണെന്ന് ധരിച്ചുവന്നിരുന്നു
വെങ്കിലും അത് രാജ്യത്തിന്റെ പല 
ഭാഗങ്ങളിലും നിര�ോധിക്കപ്പെട്ടതി
ലൂടെ ‘എസെൻഷ്യൽ’ എന്ന് കരു
തപ്പെടുന്ന കാര്യങ്ങളും നിര�ോധി
ക്കപ്പെടാവുന്നതാണ്, രാജ്യത്തെ 
പല മുസ്‌ലിം സ്ത്രീകളും ശിര�ോ
വസ്ത്രം ധരിക്കുന്നില്ല എന്നതിൽ
നിന്നും അത് ‘എസെൻഷ്യൽ’ 
അല്ല എന്നാണ് ബ�ോധ്യപ്പെടുന്ന
ത് തുടങ്ങിയ വാദങ്ങൾ നിരത്തി
യശേഷം കർണാടക അഡ്വക്കേ
റ്റ് ജനറൽ പ്രഭുലിംഗ് നവദ്ഗി 
2017ലെ മുത്ത്വലാക്വുമായി ബന്ധ
പ്പെട്ട ശൈറാബാനു കേസാണ് 
രണ്ടംഗ ബെഞ്ചിന്റെ മുമ്പിൽ 
ക�ൊണ്ടുവന്നത്.

ശൈറാബാനു കേസിൽ ജസ്റ്റി
സ് കുര്യൻ ജ�ോസഫ്, ആർ.എഫ്.
നരിമാൻ എന്നിവർ നടത്തിയ പരാ
മർശങ്ങളാണ് പ്രധാനമായും എ.ജി 
ക�ൊണ്ടുവന്നത്. ക്വുർആനിലെ 
എല്ലാ വചനങ്ങളും ഒരുപ�ോലെ 
നിർബന്ധമാവുകയില്ല എന്ന 
ജസ്റ്റിസ് കുര്യൻ ജ�ോസഫിന്റെ 
പരാമർശവും ഹദീസ്, ഇജ്മാഅ് 
എന്നിവയുടെ അടിസ്ഥാനത്തിൽ 
മുത്ത്വലാക്വ് അനുവദനീയമാണ് 
എന്ന് സങ്കൽപിച്ചാൽ പ�ോലും 
മതത്തിൽ അത് എസെൻഷ്യൽ 
ആണെന്ന് പറയാൻ സാധിക്കില്ല 
എന്ന ആർ.എഫ്.നരിമാന്റെ പരാ
മർശവും എ.ജി ഉദ്ധരിച്ചു.

എ.ജി മുന്നോട്ട് വെച്ച മറ്റൊരു 
സുപ്രധാനവിഷയം ഇസ്‌ലാമിലെ 
ബഹുഭാര്യത്വമാണ്. ഇസ്‌ലാമിൽ 
ബഹുഭാര്യത്വം അനുവദനീയമാ
ണെങ്കിലും ബഹുഭാര്യമാരുള്ള
വർക്ക് ഇന്ത്യയിൽ തെരഞ്ഞെ
ടുപ്പുകളിൽ മത്സരിക്കുന്നതിന് 
വിലക്കുണ്ട് എന്നും മതം അനു
വദിച്ചിട്ടുള്ള ഒരു കാര്യത്തെ നിയ
ന്ത്രണപൂർവം നിര�ോധിക്കാൻ 
ഭരണകൂടങ്ങൾക്ക് അവകാശമു
ണ്ട് എന്നാണ് ഇത് തെളിയിക്കു
ന്നത് എന്നും അദ്ദേഹം വാദിച്ചു. 
ഇസ്‌ലാം മതത്തിൽ പ്രാർഥനക്ക് 
ആരാധനാലയങ്ങൾ എസെൻ
ഷ്യൽ അല്ല എന്ന 1994ലെ ഇസ്മാ
യിൽ ഫാറൂഖി കേസ് വിധിയും 
അദ്ദേഹം പരാമർശിച്ചു.

ശൈറാബാനു കേസും 
എസെൻഷ്യലും

ഉത്തർപ്രദേശുകാരനായ റി 
സ്‌വാൻ അഹ്‌മദ് 2002ലാണ് 
ശൈറാബാനുവിനെ വിവാഹം 
ചെയ്തത് .  20 16ൽ റ ിസ് ‌വാൻ 
‘മൂന്നും ച�ൊല്ലി’ വിവാഹമ�ോച
നം ചെയ്തു. ഈ മുത്ത്വലാക്വിനെ
തിരെ ശൈറാബാനു ക�ോടതിയെ 
സമീപിച്ചു. സുപ്രീംക�ോടതിയുടെ 
‘ബഹുമത’ അഞ്ചംഗ ബെഞ്ച് വാദം 
കേട്ടു. ചീഫ് ജസ്റ്റിസ് ജെ.എസ്.
ഖേഹാർ (സിഖ്), ആർ.എഫ്.
നരിമാൻ (പാർസി), യു.യു.ലളിത് 
(ഹിന്ദു), കുര്യൻ ജ�ോസഫ് (ക്രി
സ്ത്യൻ), എസ്. അബ്ദുൽനസീർ 
(മുസ്‌ലിം) എന്നിവരായിരുന്നു 
ബെഞ്ചിലുണ്ടായിരുന്നത്. ചീഫ് 
ജസ്റ്റിസും എസ്.അബ്ദുൽനസീറും 
മുത്ത്വലാക്വ് ഇസ്‌ലാം മതത്തിലെ 
‘എസെൻഷ്യൽ റിലീജിയസ് പ്രാ
ക്ടീസ്’ ആണെന്നും അതുക�ൊണ്ടു
തന്നെ അതിന് ഭരണഘടനയുടെ 
സംരക്ഷണം ഉണ്ടെന്ന് വിധിച്ചു.

മുത്ത്വലാക്വ് പുരുഷന് ത�ോന്നു
മ്പോൾ വിവാഹബന്ധം വിച്ഛേദി
ക്കാൻ സാധിക്കുന്ന വിധത്തിൽ 
ഏകപക്ഷീയമായ നടപടിയായ
തുക�ൊണ്ടുതന്നെ അത് ഭരണ
ഘടനാവിരുദ്ധമാണ് എന്നായി
രുന്നു യു.യു.ലളിത്, ആർ.എഫ്.
നരിമാൻ എന്നിവരുടെ വിധിയിലെ 
പരാമർശം. കുര്യൻ ജ�ോസഫ് 
ആവട്ടെ മുത്ത്വലാക്വ് ക്വുർആ

നിന്റെ ആയത്തുകൾക്ക് എതി
രായതുക�ൊണ്ട് അതിന് നിയ
മപരമായ അനുമതി ലഭിക്കില്ല 
എന്നാണ് പറഞ്ഞത്. ക്വുർആൻ 
മ�ോശം എന്ന് പറഞ്ഞ ഏത�ൊരു 
കാര്യത്തെയും ശരീഅത്തിന്റെ 
മറ്റു അളവുക�ോലുകൾ ഉപയ�ോ
ഗിച്ച് നന്നാക്കിയെടുക്കാൻ സാധി
ക്കില്ല എന്നായിരുന്നു അദ്ദേഹത്തി
ന്റെ പക്ഷം. മൂന്ന് പേർ (ലളിത്, 
നരിമാൻ, കുര്യൻ ജ�ോസഫ്) 
എതിരായും രണ്ടുപേർ (ഖേഹാർ, 
അബ്ദുൽനസീർ) അനുകൂലമായും 
വിധി പറഞ്ഞു. അത�ോടെ മുത്ത്വ
ലാക്വ് ഭരണഘടനാവിരുദ്ധമായി.

മുകളിൽ പറഞ്ഞ വിധികൾ 
പരിശ�ോധിച്ചാൽ കാര്യങ്ങൾ വളരെ 
വ്യക്തമാണ.് മുത്ത്വലാക്വ് നിര�ോധി
ച്ചുക�ൊണ്ട് വിധി പ്രസ്താവിച്ച മൂന്ന് 
ജഡ്ജിമാരും അത ്‘എസെൻഷ്യൽ’ 
അല്ല എന്ന കാരണത്താലായിരുന്നി
ല്ല നിര�ോധിച്ചത.് മറിച്ച് അത ്ഒരു 
പുരുഷമേധാവിത്വ ഏകപക്ഷീയ
മായ നടപടി ആയതുക�ൊണ്ടും 
ക്വുർആൻ അതിനെ അംഗീകരിക്കു
ന്നില്ല എന്നതിനാലുമാണ.് അതേ
സമയം മുത്ത്വലാക്വിനെ ശരിവെച്ച 
ചീഫ ്ജസ്റ്റിസും ജസ്റ്റിസ ്അബ്ദുൽ 
നസീറും പറഞ്ഞത ്അത ്ഇസ‌്ലാം 
മതത്തിലെ ‘എസെൻഷ്യൽ റിലീജി
യസ് പ്രാക്ടീസ്’ ആണെന്നായിരു
ന്നു. അതുക�ൊണ്ടുതന്നെ പ്രസ്തുത 
വിധിന്യായത്തെ ഉദ്ധരിച്ചുക�ൊണ്ട് 
എസെൻഷ്യൽ അല്ലാത്ത കാര്യ
ങ്ങൾ നിര�ോധിക്കാൻ വകുപ്പുണ്ട് 
എന്ന് പറയുന്നതിൽ യാത�ൊരു 
സാംഗത്യവുമില്ല. നിര�ോധിച്ച ഭൂരിപ
ക്ഷം ജഡ്ജിമാരും എസെൻഷ്യൽ 
അല്ല എന്ന് പറഞ്ഞിട്ടില്ല. എസെൻ
ഷ്യൽ അല്ലാത്ത മുത്ത്വലാക്വ് 
നിര�ോധിച്ചപ�ോലെ എസെൻഷ്യൽ 
അല്ലാത്ത ഹിജാബും നിര�ോധിക്കു
ന്നതിൽ തെറ്റില്ല എന്ന  കർണാടക 
എ.ജിയുടെ വാദം പ്രത്യക്ഷത്തിൽ 
തന്നെ സത്യവിരുദ്ധവും യുക്തിഹീ
നവുമാണ്.

മുത്ത്വലാക്വും ശരീഅത്ത് 
ആക്റ്റും

ഇസ്‌ലാമിൽ അനുവദിക്കപ്പെ
ട്ട വിവാഹമ�ോചനം (ത്വലാക്വ്) 

 മുത്ത്വലാക്വ് നിര�ോധിച്ചുക�ൊണ്ട് വിധി പ്രസ്താവിച്ച 
മൂന്ന് ജഡ്ജിമാരും അത് ‘എസെൻഷ്യൽ’ അല്ല 
എന്ന കാരണത്താലായിരുന്നില്ല നിര�ോധിച്ചത്. മറിച്ച് 
അത് ഒരു പുരുഷമേധാവിത്വ ഏകപക്ഷീയമായ 
നടപടി ആയതുക�ൊണ്ടും ക്വുർആൻ അതിനെ 
അംഗീകരിക്കുന്നില്ല എന്നതിനാലുമാണ്. അതേസമയം 
മുത്ത്വലാക്വിനെ ശരിവെച്ച ചീഫ് ജസ്റ്റിസും ജസ്റ്റിസ് 
അബ്ദുൽ നസീറും പറഞ്ഞത് അത് ഇസ്‌ലാം 
മതത്തിലെ ‘എസെൻഷ്യൽ റിലീജിയസ് പ്രാക്ടീസ്’ 
ആണെന്നായിരുന്നു. അതുക�ൊണ്ടുതന്നെ പ്രസ്തുത 
വിധിന്യായത്തെ ഉദ്ധരിച്ചുക�ൊണ്ട് എസെൻഷ്യൽ 
അല്ലാത്ത കാര്യങ്ങൾ നിര�ോധിക്കാൻ വകുപ്പുണ്ട് എന്ന് 
പറയുന്നതിൽ യാത�ൊരു സാംഗത്യവുമില്ല.

ഇസ്‌ലാമിൽ അനുവദിക്കപ്പെട്ട 
വിവാഹമ�ോചനം (ത്വലാക്വ്) 

എപ്പോൾ, എങ്ങനെ തുടങ്ങിയ 
കാര്യങ്ങളെ കുറിച്ച് കൃത്യമായി 

വിവരിക്കപ്പെട്ടിട്ടുണ്ട്. 
ത്വലാക്വിനെ ദുരുപയ�ോഗം 
ചെയ്തുക�ൊണ്ട് ഒറ്റയടിക്ക് 

മൂന്നും ച�ൊല്ലി വിവാഹമ�ോചനം 
ചെയ്യുന്നത് തെറ്റാണെന്ന് 
ഇസ്‌ലാമികപണ്ഡിതന്മാർ 

വിവരിച്ചിട്ടുണ്ട്. എന്നാൽ ചില 
മദ്ഹബുകളിലും കക്ഷികളിലും 

അത് അനുവദിക്കപ്പെട്ട 
ഒരു സമ്പ്രദായമായി 

തുടരുന്നുണ്ട്. ത്വലാക്വിന്റെ 
പേരിൽ ഇസ്‌ലാമിനെ 

വിമർശിക്കുന്നവർ ഒന്നിച്ച് 
ച�ൊല്ലുന്ന മുത്ത്വലാക്വിനെ 

മാത്രമല്ല, ഘട്ടം ഘട്ടമായി എല്ലാ 
നിയമങ്ങളും പാലിച്ചുക�ൊണ്ട് 

നിർവഹിക്കപ്പെടുന്ന 
ത്വലാക്വിനെയും 

എതിർക്കുന്നുണ്ട് എന്ന 
കാര്യവും ഓർക്കേണ്ടതുണ്ട്.

എപ്പോൾ, എങ്ങനെ തുടങ്ങിയ 
കാര്യങ്ങളെ കുറിച്ച് കൃത്യമായി 
വിവരിക്കപ്പെട്ടിട്ടുണ്ട്. ത്വലാക്വിനെ 
ദുരുപയ�ോഗം ചെയ്തുക�ൊണ്ട് ഒറ്റയ
ടിക്ക് മൂന്നും ച�ൊല്ലി വിവാഹമ�ോ
ചനം ചെയ്യുന്നത് തെറ്റാണെന്ന് 
ഇസ്‌ലാമികപണ്ഡിതന്മാർ വിവ
രിച്ചിട്ടുണ്ട്. എന്നാൽ ചില മദ്ഹ
ബുകളിലും കക്ഷികളിലും അത് 
അനുവദിക്കപ്പെട്ട ഒരു സമ്പ്രദായ
മായി തുടരുന്നുണ്ട്. ത്വലാക്വിന്റെ 
പേരിൽ ഇസ്‌ലാമിനെ വിമർശിക്കു
ന്നവർ ഒന്നിച്ച് ച�ൊല്ലുന്ന മുത്ത്വലാ
ക്വിനെ മാത്രമല്ല, ഘട്ടം ഘട്ടമായി 
എല്ലാ നിയമങ്ങളും പാലിച്ചുക�ൊ
ണ്ട് നിർവഹിക്കപ്പെടുന്ന ത്വലാക്വി
നെയും എതിർക്കുന്നുണ്ട് എന്ന 
കാര്യവും ഓർക്കേണ്ടതുണ്ട്.

ത്വലാക്വിനെ കുറിച്ച് വിവിധ 
മുസ്‌ലിം വിഭാഗങ്ങൾക്കിടയിലു
ള്ള അഭിപ്രായവ്യത്യാസങ്ങളിൽ 
അതാത് വിഭാഗങ്ങൾ സ്വീകരി
ച്ചുപ�ോരുന്ന വീക്ഷാഗതികൾക്ക് 
അനുസൃതമായിട്ടാണ് ക�ോടതി
കൾ വിധി പ്രസ്താവിച്ചുവന്നിരുന്ന
ത്. വിവിധ വിഭാഗങ്ങളുടെ ആചാര 
രീതികൾക്കും ഭരണഘടന സംര
ക്ഷണം നൽകുന്നുണ്ട് എന്ന് 
ശബരിമല വിധിയിലൂടെ ബ�ോധ്യ
പ്പെടുന്ന കാര്യമാണ്. മറ്റെല്ലാ 
ക്ഷേത്രങ്ങളിലും സ്ത്രീപ്രവേശ
നം സാധ്യമാവുമ്പോൾ ശബരി
മലയിൽ അത് സാധ്യമല്ലാത്തത് 
പ്രസ്തുത ആചാരം അനുഷ്ഠിക്കു
ന്ന വിഭാഗത്തിന്റെ പ്രത്യേക നിയ
മത്തിന്റെ അടിസ്ഥാനത്തിലാണ്. 
അതുപ�ോലെതന്നെ മുത്ത്വലാക്വി
നെ അംഗീകരിച്ചുവരുന്ന വിഭാഗ
ങ്ങൾക്ക് അവരുടെ നിയമത്തിന്റെ 
അടിസ്ഥാനത്തിൽ വിധി നൽകുന്ന
ത് ഭരണഘടനാപരമായി തെറ്റാവു
ന്നില്ല. ഇപ്പോഴും മുത്ത്വലാക്വിനെ 
മാത്രമെ നിര�ോധിച്ചിട്ടുള്ളൂ, ത്വലാ
ക്വിനെ നിര�ോധിച്ചിട്ടില്ല എന്നതിൽ
നിന്നും എസെൻഷ്യൽ ആയ ഒരു 
കാര്യത്തെ നിര�ോധിച്ചു എന്നതി
ന് തെളിവാകുന്നില്ല. കാരണം 
എസെൻഷ്യൽ ആയിവരുന്നത് 
ത്വലാക്വ് മാത്രമാണ്. അതിന്റെ 
രീതിയെ മാത്രമാണ് ഇപ്പോൾ 

നിര�ോധിച്ചിട്ടുള്ളത്.

ഇ ന്ത്യ യു ട െ  ശ ര ീ അ ത്ത് 
ആക്റ്റിൽ ഉൾപ്പെട്ടിട്ടുള്ള പ്ര
ത്യേക വിഷയമാണ് ത്വലാക്വ്. 
ത്വലാക്വ് അടക്കമുള്ള വ്യക്തിപ
രമായ വിഷയങ്ങൾ ഇസ്‌ലാമിക 
ശരീഅത്ത് അനുസരിച്ചാണ് തീരു
മാനിക്കേണ്ടത് എന്നാണ് ഇന്ത്യൻ 
ശരീഅത്ത് ആക്റ്റ് പറയുന്നത്. 
1937ലെ THE MUSLIM PERSONAL LAW 

(SHARIAT) APPLICATION ACT  ആണ് 
ഇന്ന് ഇന്ത്യയിൽ അറിയപ്പെടു
ന്ന ശരീഅത്ത് ആക്റ്റ്. ഒസ്യത്ത് 
എഴുതിവെക്കാത്ത പിന്തുടർച്ചാ
വകാശം, സ്ത്രീകളുടെ പ്രത്യേക 
സ്വത്തവകാശങ്ങൾ (കരാർ പ്ര
കാരമ�ോ ദാനമ�ോ ആയി ലഭിച്ച

ത�ോ വ്യക്തിനിയമപ്രകാരമുള്ള 
ഏതെങ്കിലും വ്യവസ്ഥപ്രകാരം 
ലഭിച്ചത�ോ ആയ എല്ലാ സ്വത്തു
ക്കളും), വിവാഹം, വിവാഹമ�ോച
നം (ഈലാഅ്, ദ്വിഹാർ, ലിആൻ, 
ഖുൽഅ്, മുബാറാത്  തുടങ്ങിയ 
എല്ലാ ഇനങ്ങളും ഉൾപ്പെടെ), 
ജീവനാംശം, ഇഷ്ടദാനം, രക്ഷാ
കർതൃത്വം, ദാനം, ട്രസ്റ്റ് സ്വത്തു
ക്കൾ, വക്വ‌്ഫ്  തുടങ്ങിയ കേസു
കളിൽ കക്ഷികൾ മുസ്‌ലിംകൾ 
ആണെങ്കിൽ നാട്ടുനിയമങ്ങൾ 
എന്തെല്ലാമായിരുന്നാലും ശരി, 
അന്തിമതീരുമാനം എടുക്കേണ്ട 
നിയമം ഇസ്‌ലാമിക ശരീഅത്ത് 
ആയിരിക്കണം എന്നാണ് ആക്റ്റ് 
പറയുന്നത്. ഭരണഘടനയുടെ 
അനുച്ഛേദം 13 പ്രകാരം ഈ നിയ
മങ്ങൾ സംരക്ഷിക്കപ്പെടുകയും 
ചെയ്തിട്ടുണ്ട്.  ശരീഅത്ത് അനു
സരിച്ച് മാത്രം വിധി പറയേണ്ട 
ത്വലാക്വ് പ�ോലുള്ള വിഷയത്തെ 
ശിര�ോവസ്ത്ര നിര�ോധനവുമായി 
കൂട്ടിക്കെട്ടി പിടിവള്ളിയുണ്ടാക്കി
യാൽ വളരെ പെട്ടെന്ന് തന്നെ 
അത് പ�ൊട്ടിപ്പോകും.

ബഹുഭാര്യത്വം ശിര�ോവസ്ത്രം 
പ�ോലെയല്ല

മതം അനുവദിച്ച കാര്യങ്ങ
ളെ നിയന്ത്രണപൂർവം നിര�ോധി

നൂറ്റാണ്ടുകളായി ആരാധന 
നിർവഹിച്ചുപ�ോന്ന 

ഒരു മസ്ജിദിനെ ഒരു 
തർക്കഭൂമിയാക്കി കാണിച്ച് 

സ്ഥലം സർക്കാർ 
ഏറ്റെടുക്കുന്നതിനെ ച�ോദ്യം 
ചെയ്ത് ഡ�ോ. ഇസ്മാഈൽ 

ഫാറൂഖി സുപ്രീം ക�ോടതിയിലെ 
ഭരണഘടനാ ബെഞ്ചിനെ  

സമീപിക്കുകയുണ്ടായി. ഈ 
കേസിന്റെ വിധിയിൽ ‘ഇസ്‌ലാം 
മതത്തിന്റെ നിർവഹണത്തിന് 

പള്ളികൾ അനിവാര്യ 
ഘടകങ്ങളല്ല, മുസ്‌ലിംകൾക്ക് 
നമസ്‌കാരം എവിടെവെച്ചും; 
തുറന്ന സ്ഥലത്തുപ�ോലും  

നിർവഹിക്കാം’ എന്ന 
പരാമർശമുണ്ട്. ഒട്ടും 
ആല�ോചനയില്ലാത്ത, 

അനവധാനതയ�ോടെയുള്ള 
ഒരു പ്രസ്താവനയാണിത്. ഈ 
പ്രസ്താവനയെയാണ് ഇപ്പോൾ 
എ.ജി. കൂട്ടുപിടിച്ചിരിക്കുന്നത്. 

പള്ളികൾ പ�ോലും 
എസെൻഷ്യലല്ലെങ്കിൽ പിന്നെ 

എങ്ങനെ ശിര�ോവസ്ത്രം 
എസെൻഷ്യൽ ആകും എന്നാണ് 

ച�ോദ്യം.

ക്കാൻ തെളിവുണ്ട് എന്ന ന്യാ
യമാണ് തെരഞ്ഞെടുപ്പുകളിൽ 
മത്സരിക്കുക തുടങ്ങിയ കാര്യങ്ങ
ളിൽ ബഹുഭാര്യത്വത്തിന് നിയന്ത്ര
ണം ഏർപ്പെടുത്തിയ കാര്യങ്ങൾ 
ഉന്നയിച്ചുക�ൊണ്ട് എ.ജി പറഞ്ഞ
ത്. ആർമിയിലും മറ്റും താടിക്ക് 
നിര�ോധനമേർപ്പെടുത്തിയതു
പ�ോലുള്ള ഒരു കാര്യം തന്നെയാ
ണിതും. എന്നാൽ ബഹുഭാര്യത്വം 
എവിടെയും ഇസ്‌ലാം അനുഷ്ഠിക്ക
പ്പെടേണ്ട ഒരു നിയമമായി പറഞ്ഞി
ട്ടില്ല. എല്ലാ മുസ്‌ലിംകളും ഒന്നില
ധികം വിവാഹം കഴിക്കണമെന്ന് 
എവിടെയും പറയുന്നില്ല. ബഹു
ഭാര്യത്വം നിർബന്ധമാണെന്ന് 
ഒരു മുസ്‌ലിമും വിശ്വസിക്കുന്നി
ല്ല. അതേസമയം മുസ്‌ലിം സമു
ദായത്തിലെ മഹാഭൂരിപക്ഷം 
സ്ത്രീകളും ശിര�ോവസ്ത്രം നിർ
ബന്ധമാണ് എന്ന് വിശ്വസിക്കു
ന്നവരാണ്. അതുക�ൊണ്ടുതന്നെ 
ശിര�ോവസ്ത്രം അണിയുന്നതിനെ 
ബഹുഭാര്യത്വവുമായി തുലനം 
ചെയ്യുന്നതിൽ ഒരു യുക്തിയുമി
ല്ല.  ബാഹുഭാര്യാത്വത്തിലൂടെ 
സംഭവിക്കാവുന്ന ചെലവുകള�ോ 
സാമൂഹികമായ മറ്റു പ്രശ്‌നങ്ങ
ള�ോ കേസുകള�ോ ശിര�ോവസ്ത്രം 
അണിയന്നതുമൂലം ഉണ്ടാവുന്നു
മില്ല.  

നമസ്‌കാരത്തിന് പള്ളികൾ 
എസെൻഷ്യൽ അല്ല?

മുസ് ‌ലിംകൾക്ക്  നമസ് ‌ക
രിക്കാൻ പള്ളികൾ പ�ോലും 
എസെൻഷ്യൽ അല്ല എന്ന് 1994ലെ 
ഇസ്മായിൽ ഫാറൂഖി കേസിൽ 
സുപ്രീംക�ോടതി പരാമർശിച്ചിട്ടു
ണ്ടെന്നും അത്രയും വരുമ�ോ ശിര�ോ
വസ്ത്രം എന്നുമാണ് എ.ജി ച�ോദി
ക്കുന്നത്. ബാബരി മസ്ജിദുമായി 
ബന്ധപ്പെട്ട കേസാണ് ഇസ്മായിൽ 
ഫാറൂഖി കേസ്. ബാബരി മസ്ജിദ് 
തകർക്കപ്പെട്ടതിനെ തുടർന്ന് 
ബാബരി മസ്ജിദിന് സമീപത്തെ 
67.703 ഏക്കർ ഭൂമി സർക്കാർ ഒരു 
ആക്റ്റിലൂടെ ഏറ്റെടുക്കുകയു
ണ്ടായി. Acquisition Of Certain 
Area At Ayodhya Act 1993 എന്ന 
പേരിലാണ് ഈ ആക്റ്റ് അറിയപ്പെ

ടുന്നത്. ബാബരി മസ്ജിദ്-രാമജ
ന്മഭൂമി തർക്കം രാജ്യത്തെ വിവിധ 
മത വിഭാഗങ്ങൾക്കിടയിലുള്ള 
സൗഹാർദത്തെ ഉലച്ചിട്ടുണ്ടെന്നും 
അതുക�ൊണ്ട് ക്രമസമാധാനം നില
നിർത്താനും മതസൗഹാർദം പ്രോ 
ത്സാഹിപ്പിക്കാനും രാജ്യത്തെ 
ജനങ്ങൾക്കിടയിൽ സാഹ�ോദ
ര്യം വളർത്താനും തർക്കസ്ഥലം 
ഏറ്റെടുക്കൽ അനിവാര്യമായിരി
ക്കുന്നുവെന്നുമാണ് 1993 ഏപ്രിൽ 
3നു പുറപ്പെടുവിച്ച ഈ ആക്റ്റിൽ 
പറയുന്നത്. എന്നാൽ നൂറ്റാണ്ടുക

ളായി ആരാധന നിർവഹിച്ചുപ�ോ
ന്ന ഒരു മസ്ജിദിനെ ഒരു തർക്ക
ഭൂമിയാക്കി കാണിച്ച് സ്ഥലം 
സർക്കാർ ഏറ്റെടുക്കുന്നതിനെ 
ച�ോദ്യം ചെയ്ത് ഡ�ോ. ഇസ്മാഈൽ 
ഫാറൂഖി സുപ്രീം ക�ോടതിയിലെ 
ഭരണഘടനാ ബെഞ്ചിനെ  സമീ
പിക്കുകയുണ്ടായി. ഈ കേസിന്റെ 
വിധിയിൽ ‘ഇസ്‌ലാം മതത്തിന്റെ 
നിർവഹണത്തിന് പള്ളികൾ അനി
വാര്യ ഘടകങ്ങളല്ല, മുസ്‌ലിംകൾ
ക്ക് നമസ്‌കാരം എവിടെവെച്ചും; 
തുറന്ന സ്ഥലത്തുപ�ോലും  നിർ
വഹിക്കാം’ എന്ന പരാമർശമു
ണ്ട്. ഒട്ടും ആല�ോചനയില്ലാത്ത, 
അനവധാനതയ�ോടെയുള്ള ഒരു 
പ്രസ്താവനയാണിത്. ഈ പ്രസ്താ
വനയെയാണ് ഇപ്പോൾ എ.ജി. 
കൂട്ടുപിടിച്ചിരിക്കുന്നത്. പള്ളികൾ 
പ�ോലും എസെൻഷ്യലല്ലെങ്കിൽ 
പിന്നെ എങ്ങനെ ശിര�ോവസ്ത്രം 
എസെൻഷ്യൽ ആകും എന്നാണ് 
ച�ോദ്യം.

ഈ പരാമർശത്തെ ക�ോട
തിയുടെ വിധിയിൽനിന്നും ഒഴി
വാക്കിക്കിട്ടാൻ വേണ്ടി 2018ൽ 
സുന്നി വക്വ‌്ഫ് ബ�ോർഡ് സുപ്രീം 
ക�ോടതിയെ സമീപിച്ചിരുന്നു. 
കാരണം ഈ പരാമർശം ചൂണ്ടി
ക്കാട്ടി രാജ്യത്തെ മറ്റെല്ലാ പള്ളിക
ളും അനിവാര്യമല്ലെന്ന പ്രചാരണം 
സംഘ്പരിവാർ കേന്ദ്രങ്ങൾ പ്രചരി
പ്പിച്ചുതുടങ്ങിയിരുന്നു. ചീഫ് ജസ്റ്റി
സ് ദീപക് മിശ്ര അധ്യക്ഷനായ 
ബെഞ്ച് കേസ് പരിഗണിക്കുക
യും പ്രസ്തുത പരാമർശം ബാബരി 
മസ്ജിദ് സ്ഥലം ഏറ്റെടുക്കുന്ന
തുമായി ബന്ധപ്പെട്ട് മാത്രമാണെ
ന്നും മറ്റൊരു പള്ളിയെയും അത് 
ബാധിക്കില്ലെന്നും പറയുകയു
ണ്ടായി. അതുക�ൊണ്ടുതന്നെ പ്ര
സ്തുത പരാമർശം ഇപ്പോൾ നിയ
മപരമായി നിലനിൽക്കുന്നതല്ല. 
ദുർബലമാക്കപ്പെട്ട ഒരു പരാമർശ
ത്തെയാണ് ശിര�ോവസ്ത്ര നിര�ോ
ധനത്തിലേക്ക് എ.ജി വലിച്ചിഴ
ക്കാൻ ശ്രമിച്ചത്. 

അടുത്ത ലക്കത്തിൽ: 

മതത്തിന്റെ അനിവാര്യതയും 
അനിവാര്യമായ മതാചാരവും

സഹ�ോദരിയെ അവഗണിച്ചുക�ൊണ്ട് ക�ോണിപ്പടിക്ക് താഴെ 
നിന്ന് തൻസാർ വിളിച്ചു: “ഫെലിക്‌സ്!’’ 

താൻ തെറ്റാണ് ചെയ്തതെന്ന് തൻസാറിന് അറിയാമായിരുന്നു. 
ജുമുഅ നമസ്‌കാരത്തിന് ശേഷം തന്റെ ജ�ോലികൾ ചെയ്തുതീർ
ക്കേണ്ടതായിരുന്നുവെന്ന് അവന് അറിയാത്തതല്ല. 

“പക്ഷേ, എനിക്ക് പത്തു വയസ്സേ ആയിട്ടുള്ളൂ...’’ പൂച്ചക്കുട്ടി
യെ തിരഞ്ഞ് ക�ോണിപ്പടി കയറിയപ്പോൾ അവൻ സ്വയം പറഞ്ഞു.

 “എനിക്ക് സ്‌കൂളിലെ കാര്യങ്ങള�ൊക്കെ ചെയ്യേണ്ടതുണ്ട്. 
കുട്ടികൾ നമസ്‌കാരത്തിന് തയാറാകുന്നതുവരെ കാത്തുനിൽ
ക്കണം. പിന്നെ പള്ളിയിലേക്ക് പ�ോകണം. ഫെലിക്‌സിന്റെ കൂടെ 
കളിക്കാൻ പ�ോലും ആവശ്യത്തിന് നേരം കിട്ടുന്നില്ല.’’ 

തൻസാർ വീട് അരിച്ചുപെറുക്കി. ഫെലിക്‌സിന്റെ യാത�ൊരു 
ലക്ഷണവുമില്ല. ക�ോണിയിറങ്ങി പൂമുഖത്തെത്തി അവൻ പെങ്ങ
ളോട് പറഞ്ഞു:

 “സന്നാ... ഫെലിക്‌സിനെ നഷ്ടപ്പെട്ടെന്നു ത�ോന്നുന്നു.’’

“അവൻ വീടിന്റെ മറ്റെവിടെയെങ്കിലുമുണ്ടാകും’’-സന്ന 
പറഞ്ഞു. സത്യത്തിൽ അവൾക്കും ആശങ്ക തുടങ്ങിയിരുന്നു. 

“അവനിവിടെയില്ല, ന�ോക്കാത്തൊരിടവുമില്ല’’-തൻസാർ.

 അവരിരുവരും വീടു മുഴുവൻ ഒരിക്കൽ കൂടി പരിശ�ോധിച്ചു. 
തിരച്ചിൽ വീടിന് പുറത്തേക്കും വ്യാപിച്ചു.

“ഫെലിക്‌സ്...’’ അവർ ഉറക്കെ വിളിച്ചുക�ൊണ്ടിരുന്നു.

പൂച്ചക്കുഞ്ഞിന്റെ യ�ൊത�ൊരു അടയാളവും അവിടെയു
ണ്ടായിരുന്നില്ല.  “ആ പാവം വല്ലാതെ പേടിച്ചിട്ടുണ്ടാവും. നീ 
അവിടെ മുൻവശത്ത് പൂന്തോട്ടത്തിൽ തിരയൂ. ഞാൻ പിൻഭാ
ഗത്ത് കുറ്റിച്ചെടികൾക്കിടയിൽ ന�ോക്കാം’’-സന്ന നിർദേശിച്ചു. 
അവർ വീണ്ടും തിരഞ്ഞു. 

“അവൻ അവിടെയുമില്ല’’-തൻസാർ കരച്ചിലിന്റെ വക്കത്തെ
ത്തിയിരുന്നു. 

സന്ന വിഷമത്തോടെ ആങ്ങളയെ ന�ോക്കി. 

“നീ നിന്റെ കൂട്ടുകാരെ വിളിച്ച് ഫെലിക്‌സിനെ അന്വേഷി
ക്കാൻ പറ. ഞാൻപ�ോയി ഉമ്മയ�ോടു പറയാം.’’

“നമ്മളവനെ കണ്ടെത്തുകത
ന്നെ ചെയ്യും അല്ലേ താത്താ?’’-കവി
ളിലൂടെ ഒലിച്ചിറങ്ങുന്ന കണ്ണീര�ോ
ടെ തൻസാർ ച�ോദിച്ചു.

“ഇൻശാ അല്ലാഹ്’’-പുഞ്ചിരി
ച്ച് അവനെ ആശ്വസിപ്പിച്ചുക�ൊ
ണ്ട് സന്ന പറഞ്ഞു. 

സംഭവിച്ച കാര്യങ്ങൾ സന്ന 
ഉമ്മയ�ോട് വിശദീകരിച്ചു.

“അവന്റെ കഴുത്തിൽ ഒരു 
ബെൽറ്റുണ്ട്. അതിൽ അവന്റെ 
പേരും വീടിന്റെ വിലാസവുമുണ്ട്. 
ആരെങ്കിലും തിരിച്ചെത്തിക്കുമെ
ന്നുറപ്പാണ് മ�ോളേ...’’ സന്നയെ 
ഉമ്മ ആശ്വസിപ്പിച്ചു.

അവർ മൂന്നുപേരും പുറത്ത് 
തെരുവിൽ പൂച്ചക്കുട്ടിയെ തിരയാൻ 
തുടങ്ങി. അവിടെയെവിടെയും 
ഫെലിക്‌സിന്റെ യാത�ൊരു ലക്ഷ
ണവും കണ്ടില്ല. ഈ പൂച്ചക്കുട്ടി ഒറ്റ
ക്കെവിടെയാണ് പ�ോയത്? 

നേ  ര ം  ഇ രു ട് ടിത്തുടങ്ങി     . 
ഫെലിക്‌സിനെ എവിടെയും 
കണ്ടെത്താനിയില്ല. വീട്ടിൽ വല്ല 
വിവരവുമെത്തിയ�ോ എന്നറി
യാൻ സന്ന വീട്ടിലേക്ക് കുതിച്ചു. 
ഉമ്മയും സഹ�ോദരനും തിര
ച്ചിൽ നിർത്താതെ തുടർന്നു. 
സ ന്ന  വ ീ ടി  ന ടുത്തെത്തി     യ
പ്പോൾ തൻസാറിന്റെ കൂട്ടുകാ
രൻ ഹംസ പുറത്തിറങ്ങി പ�ോകു
ന്നത് കണ്ടു. സന്ന അകത്തേക്ക് 
ഓടിക്കയറി. 

“ഉപ്പാ, അസ്സലാമു അലൈക്കും. 
ഫെലിക്‌സിന്റെ വിവരം...?’’

“അറിയാം. പക്ഷേ, നീ ഒന്നോർ
ക്കണം. ഇത ്അല്ലാഹുവിന്റെ ഒരു 
പരീക്ഷണമാണ.്’’

“ഉപ്പാ, ഉമ്മയും തൻസാറും 
അതിനെ തിരഞ്ഞുക�ൊണ്ടിരിക്കു
കയാണ്. പിന്നെ...’’

“അവനെ തിരഞ്ഞുക�ൊണ്ടിരി
ക്കുകയ�ോ?’’-ആശയക്കുഴപ്പത്തി
ലായ ഉപ്പ ച�ോദിച്ചു.

“അതെ, ഞങ്ങളുടെ കൂടെ 
തിരയാൻ വാ ഉപ്പാ...’’ 

“പക്ഷേ...’’ 

(തുടരും)

ബ
ാല

പഥ
ം നീണ്ടകഥ

പ�ൊഴിയുന്ന
പുണ്യങ്ങൾ
ഷാസിയ നസ്‌ലി
വിവ: ഇബ്നു അലി എടത്തനാട്ടുകര

